
Վերլուծությունը կատարել է ԳԹԿ համակարգչային և վերլուծական 

աշխատանքների բաժինը 
 

 Շուշանիկ ՆԻԿՈՂՈՍՅԱՆ 

 գլխավոր մասնագետ 
 

Արմեն ՂԱԶԱՆՉՅԱՆ 

գլխավոր մասնագետ 
 

Գոհար ՉԱԼՈՒՄՅԱՆ  

առաջատար մասնագետ 
 

2020 թ. միասնական քննությունների և 

բուհերի ընդունելության մրցույթի 

արդյունքների վիճակագրական 

վերլուծություն 
 

ՆԱԽԱԲԱՆ 
Գնահատման և թեստավորման կենտրոնի իրականացրած 

սույն վերլուծությունը վերաբերում է 2020 թ. հուլիս ամսին անցկաց-

ված միասնական քննությունների և բուհերի ընդունելության 

մրցույթի արդյունքներին: Այն նախատեսված է հանրակրթության 

ոլորտի մասնագետների և կրթության խնդիրներով հետաքրքրվող 

անհատների լայն շրջանակի համար: 

2020 թ. միասնական քննությունների և բուհերի ընդունելութ-

յան մրցույթի արդյունքների ամփոփիչ վերլուծությունն1 ամեն տա-

րի իրականացվում է մի քանի ուղղություններով: 

                                                           
1 Վերլուծության մեջ ներառված չեն զուտ ներբուհական քննություններով ընդունելություն 

կազմակերպող բուհերին (Երևանի Կոմիտասի անվան պետական կոնսերվատորիա, 

Ֆիզիկական կուլտուրայի հայկական պետական ինստիտուտ և այլն) վերաբերող 

տեղեկությունները:  

Միասնական քննություն      

  Վերլուծվում են միասնական քննությունների ընդհանուր 

արդյունքները և համեմատվում նախորդ տարիների քննութ-

յունների արդյունքների հետ: 

 Հետազոտվում են առարկայական թեստերը և թեստային ա-

ռաջադրանքներն ըստ կառուցվածքի և որակական բնութագ-

րիչների: Թեստերը բարելավելու նպատակով վերլուծության 

այդ մասը տրամադրվում է առարկայական մասնագետնե-

րին: 
 Վերլուծության են ենթարկվում միասնական քննությունների 

արդյունքներն ըստ ՀՀ վարչատարածքային միավորների, 

բնակավայրերի տիպերի (քաղաք, գյուղ), հանրակրթական 

ուսումնական հաստատությունների տիպերի և դիմորդների 

սեռերի:  

 Անդրադարձ է կատարվում բուհերի ընդունելության մրցույ-

թին, ներկայացվում են ամենապահանջված մասնագիտութ-

յունների վերաբերյալ տեղեկություններ: 

 Առանձին անդրադարձ է կատարվում միասնական քննութ-

յունների և բուհերի ընդունելության մրցույթի արդյունքնե-

րին՝ սահմանամերձ և բարձր լեռնային գյուղերի կտրվածքով: 

 Երևանի քաղաքապետին և մարզպետներին  են տրամադր-

վում վիճակագրական տվյալներ միասնական քննություննե-

րի արդյունքների և բուհերի ընդունելության մրցույթի վերա-

բերյալ՝ տվյալ վարչատարածքային միավորի կտրվածքով: 

 

Վերլուծության առաջին մասը վերաբերում է միասնական քննութ-

յուններին, երկրորդը՝ բուհերի ընդունելության  մրցույթին: 
 

 

_________________________ 

1 Վերլուծության մեջ ներառված չեն զուտ ներբուհական քննություններով ընդունելություն 

կազմակերպող բուհերին (Երևանի Կոմիտասի անվան պետական կոնսերվատորիա, 

Ֆիզիկական կուլտուրայի հայկական պետական ինստիտուտ և այլն) վերաբերող 

տեղեկությունները: 

Վերլուծություն        

I. ՄԻԱՍՆԱԿԱՆ ՔՆՆՈՒԹՅՈՒՆՆԵՐ 

1. Ընդհանուր տեղեկություններ միասնական 

քննությունների վերաբերյալ 

2020 թվականին, կորոնավիրուսի համավարակով պայմա-

նավորված, Հայաստանի Հանրապետությունում բուհերի ընդունե-

լության քննություններն անցկացվել են մեկ փուլով՝ հուլիս ամսվա 

առաջին տասնօրյակում2: Միասնական քննությունների ժամանա-

կացույցը ներկայացված է սույն վերլուծության «Հավելվածներ» 

բաժնում (հավելված 1):  

2020 թ. հուլիսի 2-8-ը ՀՀ տարածքում տեղաբաշխված 47 և 

Արցախի Հանրապետության (ԱՀ) 6 քննական կենտրոններում 

միասնական քննություններ են անցկացվել (հավելված 2) «Օտար 

լեզու» (անգլերեն, գերմաներեն, ֆրանսերեն, ռուսերեն, իսպանե-

րեն, իտալերեն), «Հայոց պատմություն», «Աշխարհագրություն»,      

«Քիմիա», «Մաթեմատիկա», «Հայոց լեզու և հայ գրականություն»,     

«Կենսաբանություն» և «Ֆիզիկա», առարկաներից, որոնց մասնակ-

ցելու համար հայտագրվել են Հայաստանի, Արցախի և արտերկրի 

12807 դիմորդներ (ՀՀ-ում՝ 11976, Արցախում՝ 831): ՀՀ-ում հայտագր-

վածներից 12457-ը եղել են տեղացիներ, 164-ը՝ Ռուսաստանի, 86-ը՝ 

Վրաստանի, 71-ը՝ Արցախի, 29-ը՝ ԱՄՆ-ի, Ուկրաինայի, Լիբանա-

նի, Սիրիայի, Իրանի, Բելառուսի, Գերմանիայի, Մեծ Բրիտանիայի, 

Նիդերլանդների, Լեհաստանի, Հունաստանի, Մոլդովայի, Ղա-

զախստանի և Իրաքի քաղաքացիներ: 

Միասնական քննություններին մասնակցելու համար ՀՀ-ից, 

ՌԴ-ից, Վրաստանից, Արցախից հայտագրվել են 12068, իսկ այլ 

երկրներից՝ 25 դիմորդներ, որոնք եղել են 2020 թվականի շրջանա-

վարտներ: Նախորդ տարիների շրջանավարտներից 2020 թվակա-

նին միասնական քննություն է հայտագրել 714-ը: Նրանցից 213-ը 

հայտագրել են «Հայոց լեզու և հայ գրականություն», 148-ը՝ 

«Մաթեմատիկա» առարկաների միասնական քննություն:  

                                                           
2 Տես՝ «Պետական և ոչ պետական բարձրագույն ուսումնական հաստատությունների 2020-

2021 ուսումնական տարվա ընդունելության (ըստ բակալավրի ու անընդհատ և 

ինտեգրված կրթական ծրագրի) կարգ»: 

Միասնական քննություն      

 Նախորդ տարիների շրջանավարտներից ամենաավագը 

դպրոցն ավարտել է 1987 թվականին:  

Բոլոր քննություններն անցկացվել են առարկայական «Շտե-

մարանների» առաջադրանքների հիման վրա կազմված թեստերի  

4-ական տարբերակներով, հիմնական փուլում՝ 1-ին, 2-րդ, 3-րդ և  

4-րդ: Թեստերի հեղինակներին հնարավորություն է տրվել որոշ   

առաջադրանքներում կատարելու բառերի կամ թվերի փոփոխութ-

յուն և ներդնելու «Շտեմարանների» առաջադրանքների հիման վրա 

կազմված նոր առաջադրանքներ: 

Օտար լեզվի քննության մասնակիցներն ընտրել են անգլե-

րեն, գերմաներեն, ֆրանսերեն, իսպաներեն կամ իտալերեն լեզու-

ներից որևէ մեկը:  

Միասնական քննությունների և բուհերի ընդունելության 

մրցույթի ընթացքը պարբերաբար լուսաբանվել է լրատվամիջոցնե-

րում (հավելված 3): 

 

 

 

 

 

 

1.1 Դիմորդների մասնակցությունը 2020 թ. միասնական 

քննություններին 

Աղյուսակ 1-ում ներկայացված են 2020 թ. միասնական 

քննություններին մասնակցելու հայտ ներկայացրած, քննության 

մասնակցած, բացակայած և քննության անցկացման կարգը խախ-

տելու պատճառով քննությունից հեռացված դիմորդների թվերը:  

Միասնական քննություններից բացակայածների թիվը կազ-

մել է  հայտագրվածների թվի մինչև 3.6%-ը: Բոլոր քննությունների 

հանրագումարում բացակայել է դիմորդների 2.7%-ը, 5 դիմորդ 

քննության անցկացման կարգի խախտման պատճառով հեռացվել է 

քննությունից: 

Վերլուծություն        

 

Աղյուսակ 1. Դիմորդների մասնակցությունը 2020 թ. միասնական քննություններին 
 

Քննական առարկաները 

Հայտա-

գրվածնե

րի թիվը 

Մասնա-

կիցների 

թիվը 

Բացակա-

ների 

թիվը 

Հեռաց-

վածների 

թիվը 

Մաթեմատիկա 5413 5220 191 2 

Անգլերեն 1812 1773 39  

Հայոց լեզու և հայ 

գրականություն 

1749 1712 35 2 

Հայոց պատմություն 1599 1570 28 1 

Կենսաբանություն 1112 1078 34  

Քիմիա 349 341 8  

Աշխարհագրություն 286 282 4  

Ֆիզիկա 197 190 7  

Ռուսաց լեզու 171 169 2  

Գերմաներեն 57 57   

Ֆրանսերեն 54 52 2  

Իսպաներեն 5 5   

Իտալերեն 3 3   

Ընդամենը 12807 12452 350 5 

1.2 Միասնական քննություններ հայտագրած դիմորդների 

թվերը ըստ տարիների 

Դիագրամ 1-ում ըստ տարիների ներկայացված են 2008-2020 

թթ. միասնական քննություններին մասնակցության հայտ ներկա-

յացրած դիմորդների թվերը:  

Դիագրամից երևում է, որ հայտագրվածների թվի նվազման 

միտում եղել է՝ սկսած 2009 թվականից: Ընդհանուր նվազման ֆո-

նին 2014-2016 թվականներին այդ միտումն աստիճանաբար       

մեղմացել է: Տասներկուամյա հանրակրթական  համակարգի անց-

մամբ պայմանավորված՝ 2018 թ. հայտագրված դիմորդների թիվը 

2017 և 2019 թվականների համեմատությամբ պակաս է եղել գրեթե 

կրկնակի: 2020 թ. միասնական քննություն հայտագրածների թիվը 

2019-ի համեմատությամբ ավելացել է 1761-ով: Քննություններին  

Միասնական քննություն      

 մասնակցած դիմորդների թվերը և միջին միավորներն ըստ տարի-

ների ներկայացված են հավելված 5-ում: 
 

Դիագրամ 1. Միասնական քննություններ հայտագրած դիմորդների թվերը 

ըստ տարիների 
 

 
 

2011 թ. դիմորդների ընդհանուր թիվը մոտ յոթ անգամ պակաս է 2010 և 2012 թվականների 

դիմորդների թվից, քանի որ ՀՀ հանրակրթական ուսումնական հաստատությունները,   

12-ամյա հանրակրթական համակարգի անցմամբ պայմանավորված, 2010-2011 

ուսումնական տարում շրջանավարտ չեն ունեցել:  

2. Վիճակագրական տվյալներ 2020 թ. միասնական 

քննությունների ընդհանուր արդյունքների վերաբերյալ  

2.1.  Միասնական քննությունների ընդհանուր արդյունքները 
Աղյուսակ 2-ում ներկայացված են 2020 թ. միասնական 

քննությունների մասնակիցների թվերը3, առավելագույն, նվազա-

գույն և միջին4  միավորները, ինչպես նաև դրական միավորի շեմը 

չհաղթահարած և 20 միավոր հավաքած դիմորդների թվերը և  տո-

կոսները: 

 

 

 

 
 

                                                           
3 Մասնակիցների թվից կախված է միջին միավորի հուսալիությունը. մասնակիցների թվի 

մեծ լինելը նպաստում է ստանդարտ շեղման նվազմանը, որի արդյունքում միջին 

միավորը դառնում է հուսալի: 
4 Միջին միավորը բնութագրում է քննություն հանձնողների պատրաստվածության միջին 

մակարդակը: 

Վերլուծություն        

Աղյուսակ 2.   2020 թ. միասնական քննությունների ընդհանուր  արդյունքները 

 

 

 
 

Աղյուսակ 3.   2020 թ. դրական լուծում ստացած  բողոք-դիմումների քանակը 

 

Քննական առարկաները 
Բողոք-դիմումների 

քանակը 

Մաթեմատիկա 32 

Կենսաբանություն 14 

Անգլերեն 7 

Հայոց պատմություն 7 

Քիմիա 5 

Հայոց լ. և հայ գրականություն 4 

Ֆիզիկա 1 

Աշխարհագրություն 1 

Ընդամենը 71 

Միասնական քննություն      

 2.2. Միասնական քննությունների արդյունքների  

բողոքարկումը5 
Աղյուսակ 3-ում ներկայացված է 2020 թ. միասնական քննություն-

ների արդյունքների բողոքարկման դիմումներից դրական լուծում 

ստացածների քանակը, որից հետևում է, որ 2020 թ. դրական լուծում 

ստացած 71 բողոք-դիմումներից 32-ը եղել է մաթեմատիկայից: 
 

3. 2020 թ. միասնական քննությունների միջին միավորները 

ըստ ՀՀ վարչատարածքային միավորների, 

բնակավայրերի տիպերի, հանրակրթական ուսումնական 

հաստատությունների տիպերի և ըստ դիմորդների 

սեռերի  

3.1. Միջին միավորները ըստ ՀՀ վարչատարածքային 

միավորների և միասնական քննություններին այլ 

երկրներից մասնակցածների  
Աղյուսակ 4-ում ներկայացված են ՀՀ վարչատարածքային 

միավորներից, ինչպես նաև այլ երկրներից 2020 թ. միասնական 

քննություններին մասնակցած դիմորդների թվերը և միջին միա-

վորները: Աղյուսակում գունավորած են տվյալ առարկայի քննութ-

յան ընդհանուր միջին միավորից բարձր ցուցանիշների վանդակ-

ները: Մգացված շրջանակներում ներկայացած են վիճակագրորեն 

նշանակալի ամենաբարձր միջին միավորները: Բացարձակ ամե-

նաբարձր ցուցանիշները սև ֆոնի վրա ներկայացված են սպիտակ 

թվերով: Եթե տվյալ վարչատարածքային միավորից քննությանը 

մասնակցել է մեկ դիմորդ, ապա նրա ցուցանիշը չի համեմատվել 

միջին միավորի հետ: 

                                                           
5 Համաձայն ՀՀ պետական և ոչ պետական բարձրագույն ուսումնական 

հաստատությունների 2020-2021 ուսումնական տարվա ընդունելության կարգի, 2020 թ. 

միասնական քննության արդյունքի հետ անհամաձայնության դեպքում դիմորդին 

հնարավորություն է տրվել արդյունքների հրապարակման հաջորդ օրը ժամը 9:00-18:00-ն 

ընկած ժամանակահատվածում առցանց եղանակով բողոքարկելու քննության արդյունքը: 

Բողոք-դիմումները ԳԹԿ-ում ներկայացվել են բողոքարկման հանձնաժողովին: 

Քննության արդյունքի փոփոխության վերաբերյալ դրական լուծում ստացած բողոք-

դիմումների և բողոքարկման հանձնաժողովի կողմից կազմված արձանագրության հիման 

վրա միասնական քննությունների էլեկտրոնային բազայում կատարվել է 

համապատասխան փոփոխություն:  

Վերլուծություն        

Աղյուսակ 4.  ՀՀ վարչատարածքային միավորներից միասնական քննություններին  

մասնակցած դիմորդների թվերը և միջին միավորները* 

Միասնական քննություն      

 Աղյուսակ 4-ից երևում է, որ միասնական քննություններից 

ըստ ՀՀ վարչատարածքային միավորների արձանագրված վիճա-

կագրորեն նշանակալի ամենաբարձր միջին միավորները դիտարկ-

վել են առավելապես Երևանում: 

Մասնակիցների փոքր թվով պայմանավորված՝ դիտարկված 

ամենաբարձր ցուցանիշների մի մասը վիճակագրորեն նշանակալի 

չի եղել: Այնուհանդերձ, բացարձակ ամենաբարձր միջին միավոր-

ներով ամենահարուստը 2020 թ. եղել է Վայոց ձորի մարզը:  

Աղյուսակ 5-ում ներկայացված են 2020 թ. միասնական 

քննություններին ՀՀ և այլ երկրների քաղաքացիություն ունեցող 

մասնակից դիմորդների թվերը և միջին միավորները: 

Աղյուսակ 5-ում տեսնում ենք, որ բոլոր քննություններից վիճակագ-

րորեն նշանակալի ամենաբարձր միջին միավորներն ունեցել են 

Հայաստանի, իսկ բացարձակ ամենաբարձր՝ Ռուսաստանի (մաթե-

մատիկայից, հայոց պատմությունից, ֆիզիկայից և ռուսաց լեզվից), 

Արցախի (քիմիայից) և Վրաստանի (հայոց լեզվից և հայ գրակա-

նությունից) քաղաքացիություն ունեցող 

դիմորդները: 

Միասնական քննություն      

Վերլուծություն        

3.2. Միջին միավորները ըստ բնակավայրերի տիպերի 
 

Աղյուսակ 6-ում ներկայացված են 2020 թ. միասնական 

քննությունների միջին միավորներն ըստ ՀՀ բնակավայրերի տիպե-

րի (քաղաքներ և գյուղեր), ինչպես նաև այդ քննությունների ընդ-

հանուր միջին միավորները: 

Քաղաքային բնակավայրերն ըստ բնակչության թվի տարբե-

րակվել են խոշոր, միջին և փոքր քաղաքների: Վերջին երկու ենթա-

տիպերի դիմորդների թիվը և միջին միավորներն ուսումնասիրվել 

են միասին վերցրած: Աղյուսակի՝ խոշոր քաղաքներին վերաբերող 

մասը պարունակում է և´ երեք խոշոր քաղաքների (Երևանի, Գյում-

րու և Վանաձորի) դիմորդների ընդհանուր թվերն ու միջին միա-

վորները, և´ միայն Երևանի դիմորդներինը:  

Գյուղական բնակավայրերի ցուցանիշները ներկայացվել են 

ընդհանուր հաշվարկով, ինչպես նաև՝ սահմանամերձ6, բարձր լեռ-

նային և բարձր լեռնային սահմանամերձ գյուղերի համար առան-

ձին-առանձին:  

Սյունակների մգացված վանդակներում ըստ քննական ա-

ռարկաների ներկայացված են ընդհանուր միջին միավորը գերա-

զանցող ցուցանիշները, իսկ մգացված շրջանակների մեջ առնված 

ցուցանիշները ցույց են տալիս տվյալ առարկայի՝ վիճակագրորեն 

նշանակալի ամենաբարձր միջին միավորը: Միջին ֆոնի վրա 

ներկայացված են սպիտակ թվերով:  

         Աղյուսակ 6-ից երևում է, որ բարձր են եղել հատկապես միջին 

և փոքր քաղաքների դիմորդների հավաքած միջին միավորները:  

Սահմանամերձ և բարձր լեռնային գյուղերի դիմորդների միջին 

միավորները մեծամասամբ բարձր են եղել համապատասխան 

ընդհանուր միջին միավորից, սակայն հիմնականում եղել են վի-

ճակագրորեն ոչ նշանակալի: 

 

 

 

                                                           
6 Սահմանամերձ բնակավայրերի ցանկը 2017 թ. միասնական և կենտրոնացված 

քննությունների, ինչպես նաև բուհերի ընդունելության մրցույթի դիմորդների 

հաշվառման էլեկտրոնային տվյալների բազաներում թարմացվել է համաձայն «ՀՀ 

սահմանամերձ համայնքների ցանկը հաստատելու մասին» ՀՀ Կառավարության 

17.11.1998 թ. N 713 որոշման 31.07.03 N 940-Ն, 14.04.04 N 492-Ն, 01.09.05 N 1490-Ն, 

21.06.07 N727-Ն լրացումների: 

Միասնական քննություն      

Վերլուծություն        

Ընդհանուր առմամբ, խոշոր քաղաքների դիմորդների միջին 

միավորը վիճակագրորեն բարձր է եղել ֆիզիկայից, միջին և փոքր 

քաղաքներինը՝ անգլերենից, կենսաբանությունից, քիմիայից և ռու-

սաց լեզվից, գյուղերինը՝ հայոց լեզվից և հայ գրականությունից, աշ-

խարհագրությունից, ֆրանսերենից և գերմաներենից: 

Հետազոտվել են սահմանամերձ և բարձր լեռնային գյուղերից 

միասնական քննություններին 1-ից ավելի մասնակիցներ ունեցած 

և միջինում 18-20 միավորներ արձանագրած դպրոցների արդյունք-

ները (աղյուսակ 7 և աղյուսակ 8):  

 
 

Աղյուսակ 7.    Միասնական քննություններից 18-20 միջին միավորներ արձանագրած 

սահմանամերձ գյուղերի դպրոցները  

 

Վարչատարածքային 

միավորը 

Ոսումնական  

հաստատությունը 

Շրջանավարտների 

թիվը 

Քննության 

մասնակիցների 

թիվը 

Միջին  

միավորը 

Անգլերեն 

Արարատ 

Արմաշի 

միջնակարգ 

դպրոց 

18 2 18.8 

Տավուշ 

Բերդավանի 

միջնակարգ 

դպրոց 

30 3 18.2 

Այգեհովտի 

միջնակարգ 

դպրոց 

29 3 18.1 

Հայոց պատմություն 

Արարատ 

Արմաշի 

միջնակարգ 

դպրոց 

18 2 19.0 

Քիմիա 

Սյունիք 

Ագարակի 

միջնակարգ 

դպրոց 

46 3 19.7 

Միասնական քննություն      

 Աղյուսակ 8.   Միասնական քննություններից 18-20 միջին միավորներ արձանագրած 

բարձր լեռնային գյուղերի դպրոցները  

 

 

Վարչատարածքային 

միավորը 

Ոսումնական  

հաստատությունը 

Շրջանավարտ-

ների թիվը 

Քննության 

մասնակիցների 

թիվը 

Միջին  

միավորը 

Անգլերեն 

Գեղարքունիք 
Ծովինարի 

միջնակարգ դպրոց 
34 2 18.6 

Արագածոտն 
Եղիպատրուշի 

միջնակարգ դպրոց 
6 2 18.3 

Հայոց պատմություն 

Գեղարքունիք 
Սարուխանի թիվ 1 

միջնակարգ դպրոց 
12 2 18.8 

 

 

3.3.      Միջին միավորները ըստ հանրակրթական 

ուսումնական հաստատությունների տիպերի 

 

Աղյուսակ 9-ում ներկայացված են միասնական քննություն-

ների միջին միավորները ըստ ՀՀ հանրակրթական ուսումնական 

հաստատությունների տիպերի (ավագ և միջնակարգ դպրոցներ, 

վարժարաններ, կրթահամալիրներ և այլն): Աղյուսակում մգացված 

են տվյալ առարկայի քննության ընդհանուր միջին միավորից 

բարձր ցուցանիշների վանդակները, իսկ մգացված շրջանակներում 

ներկայացած են վիճակագրորեն նշանակալի ամենաբարձր միջին 

միավորները: Միջին միավորների բացարձակ ամենաբարձր ցու-

ցանիշները սև ֆոնի վրա ներկայացված են սպիտակ թվերով: Եթե 

ուսումնական հաստատության տվյալ տիպից քննությանը մաս-

նակցել է մեկ դիմորդ, ապա նրա ցուցանիշը չի համեմատվել միջին 

միավորի հետ: 

Վերլուծություն        

Միասնական քննություն      

 Աղյուսակ 10.  Միասնական քննություններից միավորների 18-20 միջակայքում 

միջին միավորներ արձանագրած հանրակրթական ուսումնական 

հաստատությունները 
 

Ուսումնական հաստատությունները 

Կրթահամալիր 
«Շիրակացու ճեմարան» միջազգային գիտակրթական 

համալիր 

 

Վարժարաններ 

Գյումրու տնտեսագիտական վարժարան 

Երևանի Ա. Շահինյանի անվան ֆիզմաթ հատուկ դպրոց  

Վանաձորի մաթ. և բնագ. առարկաների խոր. ուսուց. 

հատուկ դպրոց 

«Քվանտ» վարժարան 

«Ֆոտոն» վարժարան 

«Շ. Շահամիրյան» վարժարան 

 

Ավագ 

դպրոցներ 

Աբովյանի թիվ 1 ավագ դպրոց 

Արթիկի թիվ 3 ավագ դպրոց 

Արտաշատի ավագ դպրոց 

Բերդի ավագ դպրոց 

Բյուրեղավանի ավագ դպրոց 

Գյումրու թիվ 37 ավագ դպրոց 

Գորիսի թիվ 1 ավագ դպրոց 

Գորիսի թիվ 4 ավագ դպրոց 

Եղեգնաձորի ավագ դպրոց 

ԵՊԲՀ-ի «Հերացի» ավագ դպրոց 

Թալինի ավագ դպրոց 

Երևանի թիվ 114 ավագ դպրոց 

Երևանի թիվ 184 ավագ դպրոց 

Երևանի թիվ 2 ավագ դպրոց 

Ճամբարակի ավագ դպրոց 

Մարտունու ավագ դպրոց 

Նոր Հաճնի ավագ դպրոց 

Չարենցավանի ավագ դպրոց 

Վաղարշապատի թիվ 10 ավագ դպրոց 

Վանաձորի թիվ 11 ավագ դպրոց 

Վանաձորի թիվ 17 ավագ դպրոց 

Վեդու թիվ 3 ավագ դպրոց 

Վերլուծություն        

Հետևելով հանրակրթական ուսումնական հաստատություն-

ներում ուսումնասիրվող առարկաների միասնական քննություննե-

րի միջին միավորներին՝ աղյուսակ 9-ում նկատում ենք, որ ընդհա-

նուր միջին միավորներից ցածր ցուցանիշներով առանձնացել են 

հատկապես միջնակարգ դպրոցները, բարձր ցուցանիշներով՝ 

կրթահամալիրները, վարժարանները և ավագ դպրոցները: Վիճա-

կագրորեն նշանակալի ամենաբարձր միջին միավորներով աչքի են 

ընկել ավագ դպրոցները և վարժարանները: Կրթահամալիրների 

ցուցանիշները մեծ մասամբ եղել են բացարձակ ամենաբարձրերը:   

Աղյուսակ 10-ում ներկայացված են միասնական քննություն-

ների ընդհանուր միջին միավորները 1-ից մինչև 7.8 միավորով     

գերազանցող միջին ցուցանիշներ արձանագրած ուսումնական 

հաստատությունները,  որոնցից պետականների միջին միավորնե-

րը բարձր են եղել հատկապես ֆիզիկայից և մաթեմատիկայից, ոչ 

պետականներինը՝ հայոց պատմությունից և անգլերենից:   

 Աղյուսակ 11-ում ներկայացված են միասնական քննություն-

ներին 1-ից ավելի մասնակից ունեցած և 18-ից բարձր միջին միա-

վորներ արձանագրած հանրակթական ուսումնական հաստատութ-

յունները: 

Միասնական քննություն      

 Աղյուսակ  11.  Միասնական քննություններից 18-20 միջին միավորներ արձանա-

գրած հանրակրթական ուսումնական հաստատությունները ըստ   

                                    ՀՀ վարչատարածքային միավորների   

Միասնական քննություն      

 3.4. Միջին միավորները ըստ դիմորդների սեռային կազմի 

 
  2020 թվականի միասնական քննություններին մասնակցել է 

իգական սեռի 7080 (56.9 %) և արական սեռի 5372 (43.1%) դիմորդ: 

Հանրակրթական ուսումնական հաստատությունների 2020 թվակա-

նի շրջանավարտները կազմել են 2020 թ. միասնական քննություն-

ների մասնակիցների 94.8 տոկոսը (6689 աղջիկ և 5114 տղա): 

2020 թ. և նախորդ տարիների շրջանավարտ դիմորդների սե-

ռային կազմը դիագրամ 2-ում ներկայացված է տոկոսներով:  Բուհե-

րում հայտագրված արական սեռի դիմորդներից ամենատարեցնե-

րը՝ 13 հոգի, եղել են 2000-2009 թվականների շրջանավարտներ, իսկ 

իգական սեռի դիմորդներից 9-ը՝ 1987-1999 թվականների:  

Աղյուսակ 12-ում ըստ դիմորդների սեռերի ներկայացված են միաս-

նական քննությունների մասնակիցների թվերը և միջին միավորնե-

րը: Մգացված են յուրաքանչյուր քննության ընդհանուր միջին  միա-

վորը գերազանցող ցուցանիշների վանդակները, իսկ մգացված 

շրջանակով ներկայացված են ամենաբարձր միջին միավորերն ըստ 

առարկաների: 

 
Դիագրամ 2.   Դիմորդների սեռային կազմը ըստ հանրակրթական ուսումնական  

հաստատությունն ավարտելու տարեթվի 

Աղյուսակ 12. 2020 թ. միասնական քննությունների միջին միավորները  ըստ 

դիմորդների սեռերի* 

Միասնական քննություն      

 Ինչպես երևում է աղյուսակ 12-ում, աղջիկների հավաքած 

միջին միավորները բարձր են եղել համապատասխան ընդհանուր 

միջին և տղաների հավաքած միջին միավորներից: Իգական և արա-

կան սեռի դիմորդների ամենաբարձր միջին միավորներն արձա-

նագրվել են քիմիայից (համապատասխանաբար՝ 16.3 և 16.2), ամե-

նացածրը՝ հայոց  լեզվու  և  հայ   գրականությունից (համապատաս-

խանաբար՝ 11.1 և 7.6): Իսպաներենի և իտալերենի քննություններին 

մասնակցել են միայն աղջիկները:  
 

 

4. Թեստեր և թեստային առաջադրանքներ 

2020 թ. միասնական քննությունների թեստերը կազմվել են 

առարկայական «Շտեմարաններում» առկա առաջադրանքներից և 

«Շտեմարանների» առաջադրանքների հիման վրա կազմված նոր ա-

ռաջադրանքներից:  

Թեստերը կազմված են եղել ընտրովի, կարճ պատասխանով 

առաջադրանքներից և պնդումների փնջերից (հավելված 4):  
 

 

 

4.1. Միասնական քննությունների թեստերի բարդությունը և 

հուսալիությունը  

Աղյուսակ 13-ում ներկայացված են թեստերի բարդության և 

հուսալիության գործակիցները: Մասնակիցների փոքրաթիվ լինե-

լու պատճառով ֆրանսերենի, գերմաներենի, իսպաներենի, իտալե-

րենի թեստերը վերլուծության չեն ենթարկվել, քանի որ սակավա-

թիվ մասնակիցների դեպքում որակական բնութագրիչները հա-

վաստի չեն համարվում:  

Վերլուծություն        

Աղյուսակ 13. 2020 թ. միասնական քննությունների թեստերի   

բարդությունը7 և հուսալիությունը8 

 
 

 

 

 

 

 

 

 

                                                           
7 Բարդություն: Թեստը համարվում է շատ հեշտ, երբ բարդության գործակիցը (P) գտնվում 

է 0.9-1.0 սահմաններում: 0.75≤P≤0.89 սահմաններում թեստը հեշտ է, 0.30≤P≤0.74 

սահմաններում՝ միջին բարդության, 0.20≤P≤0.29 սահմաններում՝ բարդ, P≤0.19 դեպքում՝ 

շատ բարդ: 
8 Հուսալիություն: Հուսալիության գործակցի` 0.7-ից մինչև 0.8 ընդունած արժեքների 

դեպքում թեստի հուսալիությունը համարվում է միջին, 0.8-ից մինչև 0.9 արժեքների 

դեպքում` ընդունելի, 0.9-ից մեծ արժեքների դեպքում` մեծ: 

Վերլուծություն        

II. ԲՈՒՀԵՐԻ ԸՆԴՈՒՆԵԼՈՒԹՅԱՆ ՄՐՑՈՒՅԹԸ  
5. Ընդհանուր տեղեկություններ բուհերի 

ընդունելության մրցույթի վերաբերյալ 

 
2020 թվականին ՀՀ բուհերի ընդունելության9 համար կառա-

վարության N 797-Ն որոշմամբ10 նախատեսված է եղել 21200 տեղ,   

որից 2926-ը՝ անվճար հիմունքներով ուսուցման համար: 

Բուհերի ընդունելության մրցույթը կազմակերպվել է երկու 

փուլով: Բուհերում հայտագրվել է 11967 դիմորդ, որոնցից ընդուն-

վել է 9186-ը (76.8%):  

Միասնական քննություններին մասնակցելու համար հայ-

տագրվածների թիվը (12807) բուհերում հայտագրվածների թվից 

մեծ է, որովհետև նրանց մի մասը դիմել են բուհերի ընդունելության 

մրցույթի ցանկում չընդգրկված այլ բուհեր կամ նպատակ են ունե-

ցել միասնական քննության արդյունքով որևէ բուհի հեռակա        

ուսուցման ընդունելության մրցույթին մասնակցելու:   

Մրցույթի հիմնական փուլում, որն ամփոփվել է հուլիսի 18-ին, 

հայտագրված 11967 դիմորդներից ընդունվել են 8706-ը (72.8%),      

որոնցից ուսուցման անվճար հիմունքներով՝ 1398-ը՝ (առաջին փու-

լում ընդունվածների 16.1%-ը), վճարովի հիմունքներով՝ 7308-ը 

(83.9%):  

 

 

 

                                                           
9 Բուհերի ընդունելության մրցույթն անցկացվում է ԳԹԿ-ում` համակարգչային ծրագրերի 

միջոցով: Մրցույթին չեն մասնակցում զուտ ներբուհական քննություններով 

ընդունելություն կազմակերպող բուհերի դիմորդները: Բացառություն են կազմում 

միայն ներբուհական քննություններ պահանջող մասնագիտություններով ՀԱՊՀ-ում և 

ՀԱՊՀ Գյումրու մասնաճյուղում, ՀՊՄՀ-ում, ՃՇՀԱՀ-ում, ՇՊՀ-ում, Վանաձորի 

պետական համալսարանում և ԵՊՀ-ի Իջևանի մասնաճյուղում հայտագրված 

դիմորդները, որոնք հայտագրվել են նաև միասնական քննություններին մասնակցելու 

համար: 
10 2020-2021 ուսումնական տարվա` պետության կողմից ուսանողական նպաստների ձևով 

ուսման վարձի լրիվ փոխհատուցմամբ (անվճար) և վճարովի, առկա ուսուցմամբ 

բակալավրի ու անընդհատ և ինտեգրացված կրթական ծրագրերով ընդունելության 

տեղերի ընդհանուր բաշխումը: 

    https://www.arlis.am/DocumentView.aspx?DocID=142699 

 

https://www.arlis.am/DocumentView.aspx?DocID=142699

 Ուսուցման անվճար հիմունքներով ընդունված 1398 դիմորդ-

ներից 57-ն ընդունվել են արտոնություններով, այդ թվում՝ բանակից 

զորացրված դիմորդներից 25-ը:  

Բանակից զորացրվածների համար նախատեսված տեղերով 

ընդունվել է 27 դիմորդ (25-ը՝ անվճար, 2-ը՝ վճարովի հիմունքնե-

րով): Անվճար հիմունքներով նրանք ընդունվել են ԵՊՀ (9 դիմորդ), 

ՀԱՊՀ (6), ՀՊՏՀ (5), ԵՊԲՀ (3), ՃՇՀԱՀ (1) և Սլավոնական համալսա-

րան (1), իսկ վճարովի հիմունքներով՝ ՀԱՊՀ (1) և ՃՇՀԱՀ (1):  

Մրցույթի լրացուցիչ փուլում, որն  ամփոփվել է հուլիսի      

24-ին, հայտագրվել է նախորդ փուլի մրցույթից դուրս մնացած 521 

դիմորդ, որոնցից 480-ն (92.1%) ընդունվել է  ուսուցման վճարովի 

հիմունքներով:  

Այսպիսով՝ 2020 թ. բուհեր ընդունված 9186 դիմորդներից 

1341-ն (14.6%) ընդունվել են ուսուցման անվճար, 7788-ը (84.8%)` 

վճարովի հիմունքներով, 57-ը (0.6%)` արտոնություններով:  

Բուհերում հայտագրված 11967 դիմորդներից 11480-ը (95.9%) 

առաջին հայտով դիմել են ՀՀ պետական, 487-ը (4.1%)՝ ոչ պետա-

կան բուհեր: Բուհ ընդունվածներից 8838-ն (96.2%) ընդունվել են 

պետական բուհեր, 348-ը (3.8%)՝ ոչ պետական:  
 

 

 

 

 

 

5.1 Հայտագրված և բուհ ընդունված դիմորդների թվերը 

ըստ բուհերի և ՀՀ վարչատարածքային միավորների 

(նաև այլ երկրների) 

 
Աղյուսակ 14-ում, որտեղ ըստ ՀՀ վարչատարածքային միա-

վորների և ՀՀ-ում միասնական քննություններին մասնակից դի-

մորդներ ունեցած երկրների ներկայացված են բուհ ընդունվածների 

տոկոսները, երևում է, որ բուհ ընդունվածների 98.7%-ը եղել են ՀՀ 

քաղաքացիներ: Բուհ ընդունված երևանաբնակ դիմորդները կազ-

մել են բոլոր դիմորդների 35.3%-ը: 

Աղյուսակ 15-ից երևում է, որ 2020 թ. բուհերի ընդունելության 

մրցույթի լրացուցիչ փուլով ընդունված դիմորդների ամենաբարձր՝ 

16.5%-ն ընդունվել է ՀՊՄՀ:  

Աղյուսակ 16-ում ներկայացված են ՀՀ բուհեր ընդունված դի-

մորդների տոկոսները ըստ ՀՀ վարչատարածքային միավորների և 

բուհերում այլ երկրներից հայտագրվածների: Տվյալ վարչատարած-

քային միավորից կամ երկրից ըստ բուհերի ընդունվածների տոկոս-

ները հաշվարկված են ՀՀ բուհերում այդ վարչատարածքային միա-

վորից կամ երկրից ընդունվածների ընդհանուր թվից:  

Աղյուսակ 16-ից երևում է, որ ՀՀ վարչատարածքային միա-

վորների մեծ մասից հայտագրվածների և ընդունվածների թվերով 

առաջատար բուհը եղել է ԵՊՀ-ն: Լոռու, Շիրակի և Տավուշի մարզե-

րում գործող որոշ բուհերի և խոշոր բուհերի մասնաճյուղերի առ-

կայությամբ պայմանավորված՝ այդ բուհեր դիմած և ընդունված դի-

մորդների տոկոսը եղել է բարձր: Դա առավել ընդգծված է          

հատկապես Լոռու և Շիրակի մարզերում (ավելի քան 50%): Նշված 

մարզերից հայտագրվածների և ընդունվածների թվով ԵՊՀ-ն եղել է 

2-րդ տեղում:  

 Գեղարքունիքի, Լոռու, Շիրակի, Սյունիքի, Վայոց ձորի և Տա-

վուշի մարզերում գործող բուհերում ու խոշոր բուհերի մասնաճյու-

ղերում հայտագրվածների և ընդունվածների վիճակագրական 

պատկերը ներկայացված է աղյուսակ 17-ում:   

Աղյուսակ 17-ից երևում է, որ դիտարկված բուհերում հայտագրված 

տեղացի դիմորդների տոկոսը բարձր է եղել հատկապես Վանաձո-

րի և Շիրակի պետական համալսարաններում ու ԵՊՀ-ի Իջևանի 

մասնաճյուղում (համապատասխանաբար՝ 40.9%, 30.9%,  38.6%՝ 

հաշված տվյալ մարզից ՀՀ բուհերում հայտագրվածների ընդհանուր 

թվից): Այդ բուհեր ընդունվածների տոկոսները եղել են, համապա-

տասխանաբար, 40.2%, 29.6%, 36.5%:  

Աղյուսակ 18-ում ներկայացվել են աղյուսակ 17-ում նշված 

վեց մարզերի բուհերում հայտագրված և ընդունված տեղացի        

դիմորդների գումարային թվերը և տոկոսները:  

Դիտարկված բուհերում 1-ին հայտով հայտագրվել է ընդհա-

նուր հաշվով 1548 դիմորդ, որոնցից 1468-ը եղել են տեղացիներ: 

Տարբեր հայտերով ընդունվել է 1147 դիմորդ (1092-ը՝ տեղացիներ):  

Նշված բուհերում հայտագրված տեղացի դիմորդների ընդ-

հանուր թիվը (1468) կազմել է 2020 թվականին ՀՀ բուհերում հայ-

տագրվածների (11967) 12.3%-ը: Այդ բուհեր ընդունված 1092 տեղա-

ցիները կազմել են բոլոր ընդունվածների (9186) 11.9%-ը: 
 

 

 

 

 

5.2 ՀՀ հանրակրթական ուսումնական հաստատություններում 

ուսումնասիրվող հիմնական առարկաները ներկայացնող 

մասնագիտությունների պահանջարկը 
 

          Աղյուսակ 19-ում ներկայացված են հանրակրթական ուսում-

նական հաստատություններում ուսումնասիրվող հիմնական ա-

ռարկաները ներկայացնող մասնագիտություններն ընտրած դի-

մորդների թվերը: Աղյուսակում հայտագրվածների թիվը ներկայաց-

նող «Այլ հայտեր» սյունը ցույց է տալիս մրցույթի հիմնական և լրա-

ցուցիչ փուլերում տվյալ մասնագիտությունն ընտրած դիմորդների 

թվերը՝ անկախ այն բանից, թե նրանք իրենց դիմում-հայտում այդ 

մասնագիտությունը քանի բուհում են հայտագրել: 

 Աղյուսակ 19-ում ներկայացված  տվյալները վերաբերում են 

2020 թ. ընդունելության մրցույթի ցանկում ընդգրկված բոլոր բուհե-

րին:  

            Մանկավարժի որակավորում շնորհող բուհերի (ՀՊՄՀ, 

ԵՊԼՀ, ՇՊՀ, ՎՊՀ և այլն) նույն մասնագիտություններն ընտրած դի-

մորդների թվերը ներկայացված են աղյուսակ 20-ում: 

 
Աղյուսակ 20.   Հայտագրված և ընդունված դիմորդների թվերը  մանկավարժի 

որակավորում շնորհող բուհերում (մրցույթի հիմնական փուլ) 

Մասնագիտությունը 

Հայտագրված-

ների թիվը 1-ին 

հայտով 

Ընդունված-

ների թիվը 

Անգլերեն լեզու և գրականություն 275 334 

Հայոց լեզու և գրականություն 176 70 

Պատմություն 101 77 

Ոուսաց լեզու և գրականություն 59 53 

Կենսաբանություն 40 32 

Մաթեմատիկա 29 28 

Աշխարհագրություն 20 20 

Ֆրանսերեն լեզու և գրականություն 10 9 

Գերմաներեն լեզու և գրականություն 6 7 

Ֆիզիկա 3 1 

Քիմիա 3 4 

Ընդամենը 722 635 

Աղյուսակում տեսնում ենք, որ մրցույթի հիմնական փուլում 

նշված մասնագիտություններն առաջին հայտով հայտագրել է 722 

դիմորդ (հիմնական փուլում հայտագրվածների 6 տոկոսը): 

Դիագրամ 3. ՀՀ հանրակրթական  ուսումնական  հաստատություններում  ուսումնասիր-

վող առարկաների  մասնագիտությունների  գծով 2016-2020 թթ. 1-ին հայտով 

հայտագրված դիմորդների թվերը (մրցույթի հիմնական փուլ) 

 
 

 
 

Աղյուսակ 21. ՀՀ հանրակրթական  ուսումնական  հաստատություններում ուսումնա-

սիրվող առարկաների մասնագիտությունների գծով 2016-2020 թթ. 1-ին 

հայտով հայտագրված դիմորդների թվերը (մրցույթի հիմնական փուլ) 

 Աղյուսակ 21-ից երևում է, որ նշված մասնագիտություններ 

հայտագրածների ամենացածր տոկոսն արձանագրվել է 2019 թվա-

կանին (7.4%): 

2020 թ. ընդունելության մրցույթի լրացուցիչ փուլում աղյուսակ 21-

ում նշված մասնագիտությունների թափուր մնացած տեղերի 1-ին 

հայտով հայտագրվել է 51 դիմորդ (պատմություն՝ 32, անգլերեն լե-

զու և գրականություն՝ 10, քիմիա՝ 6, ֆիզիկա՝ 2, մաթեմատիկա՝ 1), 

որը կազմել է այդ փուլում հայտագրված 521 դիմորդների 9.8        

տոկոսը: 
 

5.3 Բուհ ընդունված շրջանավարտների բարձր տոկոսով 

առանձնացած հանրակրթական ուսումնական հաս-

տատությունները ըստ ՀՀ վարչատարածքային միա-

վորների  
 

Աղյուսակ 22-ում ներկայացված է բուհ ընդունված շրջանա-

վարտների ամենաբարձր տոկոսով առանձնացած ՀՀ հանրակրթա-

կան ուսումնական հաստատությունների տասնյակը: Ուսումնա-

սիրվել են 2020 թվականին տասը և ավելի շրջանավարտ ունեցած 

հաստատությունները: 
 

Աղյուսակ 22. Բուհ ընդունված շրջանավարտների ամենաբարձր տոկոսով  

                         առանձնացած  հանրակրթական ուսումնական հաստատու- 

                         թյունների տասնյակը 

Աղյուսակից երևում է, որ բուհ ընդունված շրջանավարտների 

տոկոսով առաջատար հանրակրթական ուսումնական հաստատութ-

յունը Վանաձորի մաթեմատիկայի և բնագիտական առարկաների խո-

րացված ուսուցմամբ հատուկ դպրոցն է, որի 33 շրջանավարտներից 

29-ը (87.9%) ընդունվել են ՀՀ բուհեր: 

Լավագույն տասնյակում բուհ ընդունվածների ամենամեծ թիվն 

ապահոված ուսումնական հաստատությունը եղել է Երևանի Ա. Շա-

հինյանի անվան ֆիզմաթ դպրոցը, որի 118 շրջանավարտներից ըն-

դունվել են 91-ը (77.1%):  

Բարձր պատրաստվածություն ունեցած շրջանավարտների մի մա-

սը, որոնք ՀՀ բուհերի ընդունելության մրցույթի ցանկում ընդգրկ-

ված որևէ բուհ չեն ընդունվել, հնարավոր է, որ ընդունվել են այդ 

ցանկում չընդգրկված այլ բուհեր: 
 

Աղյուսակ 23. Բուհ ընդունված շրջանավարտների բարձր տոկոսով առանձնացած 

հանրակրթական ուսումնական հաստատությունների հնգյակները 

ըստ ՀՀ վարչատարածքային միավորների 

Աղյուսակ 23-ում ըստ ՀՀ վարչատարածքային միավորների 

ներկայացված են բուհ ընդունված շրջանավարտների ամենա-

բարձր տոկոսով առանձնացած հանրակրթական ուսումնական 

հաստատությունների հնգյակները: Այստեղ ևս դիտարկվել են 2020 

թվականին տասը և ավելի շրջանավարտ ունեցած հաստատութ-

յունները: 

 5.4 Սահմանամերձ և բարձր լեռնային գյուղերից բուհ 

ընդունված շրջանավարտների բարձր տոկոսներով 

առանձնացած դպրոցները 

Սահմանամերձ և բարձր լեռնային գյուղերից 2020 թ. ՀՀ բուհե-

րում հայտագրվել է 854 դիմորդ, որոնցից ընդունվել է 655-ը (76.7%): 

Աղյուսակ 24-ում և աղյուսակ 25-ում ըստ սահմանամերձ և բարձր 

լեռնային գյուղեր ունեցող վարչատարածքային միավորների ներ-

կայացված են 2020 թ. բուհ ընդունված շրջանավարտների բարձր 

տոկոսով առանձնացած դպրոցները: Ուսումնասիրվել են 5 և ավելի 

շրջանավարտ ունեցած և ընդունվածների մեծ թիվ ապահոված 

դպրոցները: 

 
 

Աղյուսակ 24. 2020 թ. սահմանամերձ և բարձր լեռնային գյուղերից բուհերում   

հայտագրված և բուհ ընդունված դիմորդների թվերը 

Աղյուսակ 25. 2020 թ. սահմանամերձ գյուղերի 5 և ավելի շրջանավարտ  

ունեցած և բուհ ընդունվածների՝ 50-ից բարձր տոկոսով 

առանձնացած դպրոցները  
 

 

           Աղյուսակ 25-ում ներկայացված դպրոցներից բուհ ընդունված 

շրջանավարտների ամենաբարձր տոկոսն արձանագրվել է Տավու-

շի մարզի Նորաշենի միջնակարգ դպրոցում (77.8՝ 9 շրջանա-

վարտներից ընդունվել են 7-ը), իսկ ընդունվածների ամենամեծ թի-

վը՝ Սյունիքի մարզի Ագարակի միջնակարգ դպրոցում (46 շրջանա-

վարտից՝ 30-ը (65.2)): Առաջին հայտով անվճար ընդունվածների 

ամենամեծ թիվը ևս ապահովել է Ագարակի միջնակարգ դպրոցը 

(21 դիմորդ):  

 Աղյուսակ 26.   2020 թ. բարձր լեռնային գյուղերի 5 և ավելի թվով շրջանավարտ 

ունեցած և բուհ ընդունվածների բարձր տոկոսով առանձնացած 

մի քանի դպրոցներ 

 

Մարզը  

Հանրակրթական  

ուսումնական 

հաստատությունը 

Շ
ր

ջա
ն

ա
վ

ա
ր

տ
ն

ե
ր

ի
 թ

ի
վ

ը
 

Բուհ ընդունվածների 

թ
ի

վ
ը

 

տ
ո

կ
ո

ս
ը

 

այդ թվում՝ անվճար 

ընդունվածների 

թիվը 

տոկոսը՝ 

ընդունվածներ

ի թվից 

Արագածոտն 
Բերքառատի միջնակարգ 

դպրոց 
6 5 83.3 4 80.0 

Գեղարքունիք 

Լանջաղբյուրի 

միջնակարգ դպրոց 
13 7 53.8 2 28.6 

Գեղհովիտի թիվ 1 

միջնակարգ դպրոց 
25 13 52.0 11 84.6 

 

Աղյուսակ 26-ում ներկայացված դպրոցներից բուհ ընդուն-

ված շրջանավարտների ամենաբարձր տոկոսն արձանագրվել է   

Արագածոտնի մարզի Բերքառատի միջնակարգ դպրոցում (83.3%, 6 

շրջանավարտից՝ 5-ը): Ընդունվածների թվով առաջատարը եղել է 

Գեղարքունիքի մարզի Գեղհովտի թիվ 1 միջնակարգ դպրոցը (25-ից 

13-ը՝ 52%-ը): Առաջին հայտով անվճար ընդունվածների ամենամեծ 

թիվը նույնպես արձանագրվել է այդ դպրոցում (11 դիմորդ):  

5.5 Հայտագրված և բուհ ընդունված դիմորդների թվերը 

ըստ նրանց սեռերի 
 

2020 թ. ՀՀ բուհերում հայտագրված 11967 դիմորդներից 5209-

ը (43.5%) եղել են արական սեռի ներկայացուցիչներ, 6758-ը (56.5%)՝ 

իգական: Մրցույթի հիմնական փուլում ընդունված 8706 դիմորդնե-

րից 3387-ը (38.9%) եղել են արական սեռի, 5319-ը (61.1%)՝ իգական, 

իսկ լրացուցիչ փուլում ընդունված 480 դիմորդներից, համապա-

տասխանաբար, 184 (38.3%) և 296 (61.7%):  

 

 

 

Երկու փուլերի հանրա-

գումարում բուհ ընդունված 9186 

դիմորդներից 3571-ը (38.9%)     

եղել են արական սեռի, 5615-ը 

(61.1%)՝ իգական: 

Դիագրամ 4-ում ըստ սե-

ռերի ներկայացված է 2015-2020 

թվականներին ՀՀ բուհերում 

հայտագրված դիմորդների թվի 

տոկոսային հարաբերակցությու-

նը:  

Ինչպես երևում է դիագ-

րամից, դիտարկված ժամանա-

կահատվածում արական սեռի 

դիմորդների տոկոսն ամենա-

ցածրը եղել է 2020 թվականին 

(38.9%):  

Դիագրամ 4.  2015-2020 թթ. բուհերում 

հայտագրված դիմորդների թվի տոկոսային 

հարաբերակցությունը ըստ սեռերի 
 

 

 

 



 

51 
 

Միասնական քննություն      

 5.6 Ամենապահանջված մասնագիտությունները  

Աղյուսակ 27-ում ներկայացված են 2020 թ. դիմորդների 

շրջանում ՀՀ պետական բուհերի ամենապահանջված մասնագի-

տությունները:  

 

Աղյուսակ 27.  2020 թ. ամենապահանջված մասնագիտությունները ըստ բուհերի 

 
 

 

Աղյուսակ 27-ից երևում է, որ 2020 թվականին ամենապա-

հանջվածը եղել է ԵՊԲՀ-ի «Բուժական գործ» մասնագիտությունը, 

որի համար հայտագրվել է 701 դիմորդ:  

Աղյուսակ 28-ում ներկայացված են 2015-2020 թթ. ԵՊՀ-ի, 

ՀՊՏՀ-ի և ԵՊԲՀ-ի մի քանի պահանջված մասնագիտությունների 

անցողիկ միավորները:  

 ԱՄՓՈՓՈՒՄ 
 

Ամփոփելով վերլուծությունը՝ նշենք, որ միասնական 

քննություն հանձնած դիմորդների թիվը 2020 թվականին նախորդ 

տարվա համեմատությամբ ավելացել է 921-ով՝ 11046-ից հասնելով 

11967-ի: Ի տարբերություն նախորդ տարիների, 2020 թ. միասնա-

կան քննություններն անցկացվել են մեկ փուլով:  

 Միասնական քննություններ: 2020թ. միասնական 

քննություն է  հայտագրել 11967 դիմորդ: Նրանցից քննության է ներ-

կայացել 12452-ը: Հայտագրվածներից 12457-ը եղել են Հայաստանի 

քաղաքացիներ, 164-ը՝ Ռուսաստանի,  86-ը՝ Վրաստանի, 71-ը՝ 

Արցախի, 29-ը՝ այլ երկրների:  

Հայտագրված դիմորդներից 2019-2020 ուսումնական տարվա 

շրջանավարտներ են եղել 12093-ը (11764-ը ՀՀ-ից, 67-ը  Արցախից և 

262-ը այլ երկրներից): 

Միասնական քննություններից բացակայությունները չեն   

գերազանցել մասնակիցների թվի 3.6%-ը: Հիվանդության պատճա-

ռով քննությունն ընդհատած դիմորդ չի եղել, 5 դիմորդ քննության 

անցկացման կարգի խախտման պատճառով հեռացվել է քննությու-

նից: 

Միասնական քննությունների ընդհանուր միջին միավոր-

ներն արձանագրվել են 10.7-ից (հայոց լեզու և հայ գրականություն) 

մինչև 16.2 (քիմիա) սահմաններում:   

Հանրակրթական ուսումնական հաստատություններում    

ուսումնասիրվող առարկաների քննություններից նախորդ տարվա 

համեմատությամբ 0.7-1.1 միավորով նվազել են հայոց լեզվի և հայ 

գրականության, մաթեմատիկայի ու աշխարհագրության միջին 

միավորները: Քիմիայի միջին միավորն ավելացել է 4-ով, մյուս 

քննություններինը՝ 0.9-1.6 միավորով:  

Դրական միավորի շեմը չհաղթահարած դիմորդների թիվը 

2020 թվականին մեծամասամբ եղել է մասնակիցների թվի 14-ից 29 

տոկոսի սահմաններում: 10 տոկոսից պակաս է եղել օտար լեզունե-

րի և քիմիայի համապատասխան ցուցանիշը: Դրական միավորի 

շեմը չհաղթահարածների բարձր տոկոսը կարելի է մեկնաբանել 

2020 թ. ընդունելության մեկ քննության արդյունքով բուհ ընդունվե-

լու հնարավորությունից օգտվելով հանպատրաստից հայտագրված 

դիմորդների պատրաստվածության ցածր մակարդակով: 

Միասնական քննություններից 18-20 միավոր հավաքած    

դիմորդների թիվը եղել է 5.7-ից (մաթեմատիկա) մինչև 59.2 (քիմիա) 

տոկոսի սահմաններում: Այդ առումով ամենամեծաքանակ բարձր 

միավորներն արձանագրվել են անգլերենից (թվով 526՝ 29.7 տոկո-

սը):  

Միասնական քննությունների արդյունքների հետ անհամա-

ձայնության վերաբերյալ բողոքարկման դիմումներից դրական    

լուծում է ստացել 71-ը, որոնցից 32-ը՝ մաթեմատիկայից: 

Միասնական քննություններից ըստ ՀՀ վարչատարածքային 

միավորների արձանագրված ամենաբարձր միջին միավորներն 

արձանագրվել են Երևանում (քիմիայից, ֆիզիկայից, գերմաներե-

նից), Արարատի (հայոց պատմությունից, ռուսաց լեզվից), Գեղար-

քունիքի (կենսաբանությունից, հայոց լեզվից և հայ գրականությու-

նից), Լոռու (աշխարհագրությունից, իտալերենից), Կոտայքի (մա-

թեմատիկայից, կենսաբանությունից) և Տավուշի (անգլերենից, 

ֆրանսերենից) մարզերում: 

Բնակավայրերի տիպերից միասնական քննությունների     

ամենաբարձր միջին միավորներով աչքի են ընկել հատկապես    

միջին և փոքր քաղաքները (կենսաբանությունից, քիմիայից, անգլե-

րենից, ռուսաց լեզվից):  

Հանրակրթական ուսումնական հաստատություններից 2020 

թ. միասնական քննություններից բարձր միջին միավորներ են ունե-

ցել առավելապես ավագ դպրոցների և վարժարանների շրջանա-

վարտները:  

 Բուհերի ընդունելության մրցույթը:  2020 թ. ՀՀ բուհերի 

ընդունելության մրցույթի համար նախատեսված է եղել անվճար 

հիմունքներով ուսուցման 2926 տեղ, վճարովի հիմունքներով՝ 

21200:  

 

Բուհերի ընդունելության մրցույթին մասնակցելու համար 

հայտագրվել է 11967 դիմորդ, որոնցից ընդունվել է 9186-ը (76.8%): 

Հայտագրված դիմորդներից 11480-ը (95.5%) դիմել են պետական, 

487-ը (4.1%)՝ ոչ պետական բուհեր:  

Մրցույթի հիմնական փուլում ՀՀ բուհեր ընդունվել է 8706 դի-

մորդ (հայտագրվածների 72.8%-ը): Նրանցից 1398-ն ընդունվել է 

 անվճար հիմունքներով (16.1%), 7308-ը՝ վճարովի (83.9%): Ուսուց-

ման անվճար հիմունքներով ընդունվածներից 57-ն ընդունվել են 

արտոնություններով, այդ թվում՝ բանակից զորացրված դիմորդնե-

րից 25-ը:  

Մրցույթի լրացուցիչ փուլում հայտագրվել է նախորդ փուլի 

մրցույթից դուրս մնացած 521 դիմորդ, որոնցից 480-ն (92.1%)        

ընդունվել են ուսուցման վճարովի հիմունքներով: 

2020 թ. 10 և ավելի շրջանավարտներ ունեցած ՀՀ հանրակր-

թական ուսումնական հաստատություններից բուհ ընդունվածների 

բարձր տոկոս ապահովածների լավագույն տասնյակում տեղ են 

գտել 73.1-87.9% արձանագրածները, որոնցից առաջատարը եղել է 

Վանաձորի մաթեմատիկայի և բնագիտական առարկաների        

խորացված ուսուցմամբ հատուկ դպրոցը: Այդ տասնյակից բուհ    

ընդունվածների ամենամեծ թիվն ապահովել է Ա. Շահինյանի     

անվան ֆիզմաթ հատուկ դպրոցը, որի 118 շրջանավարտներից     

ընդունվել են 92-ը (78%): 

Սահմանամերձ գյուղերում 5 և ավելի շրջանավարտ ունեցած 

և բուհ ընդունված շրջանավարտների բարձր տոկոսով առաջատար 

դպրոցը եղել է Տավուշի մարզի Նորաշենի միջնակարգ դպրոցը 

(77.8%), իսկ բարձր լեռնային գյուղերում՝ Գեղարքունիքի մարզի 

Գեղհովիտի թիվ 1 միջնակարգ դպրոցը (52%): 

2020 թվականին դիմորդների նախընտրած մասնագիտութ-

յուններից ամենապահանջվածների հնգյակը գլխավորել է ԵՊԲՀ-ի 

«Բուժական գործ» մասնագիտությունը, որին հաջորդել են ԵՊՀ-ի 

«Իրավագիտություն», «Ինֆորմատիկա և կիրառական մաթեմատի-

կա», ՀՊՏՀ-ի «Ֆինանսներ» և «Կառավարում» մասնագիտություննե-

րը:  

Հաշվի առնելով, որ ամենապահանջված մասնագիտություն-

ներն առավելապես ուսուցանվում են ԵՊՀ-ում, ՀՊՏՀ-ում և ԵՊԲՀ-

ում՝ դիտարկվել են դրանց 2015-2020 թթ. անցողիկ միավորներն 

ըստ ուսուցման անվճար և վճարովի ձևի: Վերլուծության մեջ ներ-

կայացվել են ԵՊՀ-ի «Իրավագիտություն», «Միջազգային հարաբե-

րություններ», «Ինֆորմատիկա և կիրառական մաթեմատիկա», 

ՀՊՏՀ-ի «Տնտեսագիտություն», «Ֆինանսներ», «Կառավարում»,        

«Շուկայագիտություն», «Վիճակագրություն» և ԵՊԲՀ-ի «Բուժական 

գործ», «Ստոմատոլոգիա», «Ֆարմացիա» մասնագիտությունները:  

2020 թվականի անցողիկ միավորները համեմատության մեջ 

չեն դրվել նախորդ տարիների ցուցանիշների հետ՝ կորոնավիրու-

սային իրավիճակում բուհերի ընդունելության մրցույթը մեկ 

քննության արդյունքի հիման վրա անցկացնելով պայմանավորված: 

Աղյուսակում ներկայացված մասնագիտություններից անվճար    

ուսուցման անցողիկ առավելագույն՝ 20 միավոր է արձանագրվել 

ԵՊՀ-ի «Իրավագիտություն», «Միջազգային հարաբերություններ», 

ԵՊԲՀ-ի «Բուժական գործ» և «Ստոմատոլոգիա» մասնագիտութ-

յունների գծով: Վճարովի հիմունքներով ընդունելության անցողիկ 

ամենաբարձր միավորը եղել է 19.6-ը («Իրավագիտություն»): 

Անվճար հիմունքներով ընդունելության անցողիկ միավորնե-

րի մի մասը նախորդ տարիների համեմատությամբ 2019 թվակա-

նին  նվազման միտում են ունեցել: Դիտարկված մասնագիտութ-

յունների մեծ մասի վճարովի հիմունքներով ուսուցման անցողիկ 

միավորների նվազման միտումն ակնհայտ է հատկապես 2016 

թվականից սկսած: 2020 թ. 2017 թ. համեմատությամբ (հաշվի առնե-

լով 2018 թ. դիմորդների թվի սակավությունը՝ համեմատվել է 2017 

թ. համապատասխան ցուցանիշների հետ) նվազել են ՀՊՏՀ-ի          

«Ֆինանսներ» և «Կառավարում» մասնագիտությունների վճարովի 

հիմունքներով ուսուցման անցողիկ միավորները: 

 

 

ՕԳՏԱԳՈՐԾՎԱԾ ԱՂԲՅՈՒՐՆԵՐ 

 
1. 2020 թ. միասնական և կենտրոնացված քննությունների, ինչպես նաև բուհերի 

ընդունելության մրցույթի դիմորդների հաշվառման էլեկտրոնային տվյալների 

բազաներ 

2. ՀՀ պետական և ոչ պետական բարձրագույն ուսումնական հաստատությունների 

ընդունելության կարգ 

3. 2019 թ. միասնական քննությունների արդյունքների և բուհերի ընդունելության 

մրցույթի վերլուծություն 

4. ՀՀ բարձրագույն ուսումնական հաստատությունների առկա ուսուցմամբ 

բակալավրի ու անընդհատ և ինտեգրված կրթական ծրագրերով 2019/2020 

ուսումնական տարվա ընդունելության քննությունների,  տեղերի և ուսման 

վարձաչափերի ցանկ 

 ՀԱՎԵԼՎԱԾՆԵՐ 
 

ՀԱՎԵԼՎԱԾ 1. 2020 թ. միասնական քննությունների 

ժամանակացույցը 
 

ՔՆՆՈՒԹՅՈՒՆԸ 
ՏԵՎՈՂՈՒԹՅՈՒ

ՆԸ (ԺԱՄ) 

ՔՆՆՈՒԹՅԱՆ 

ՕՐԸ  

Օտար լեզուներ 2.5 02.07.2020 

թ. Հայոց պատմություն  

Աշխարհագրություն  

Քիմիա 

3 
04.07.2020 

թ. 

Մաթեմատիկա 3 06.07.2020 

թ. Հայոց լեզու և հայ 

գրականություն 

Կենսաբանություն  

Ֆիզիկա 

3 
08.06.2020 

թ. 

 

ՀԱՎԵԼՎԱԾ 2.    Միասնական քննություների կազմակերպումը 

Գնահատման և թեստավորման կենտրոնում քննությունների 

դիմում-հայտերի ընդունումն սկսվում է տվյալ տարվա փետրվարի 

1-ից և ավարտվում մարտի 15-ին (համաձայն «ՀՀ պետական և ոչ 

պետական բարձրագույն ուսումնական հաստատությունների      

ընդունելության կարգի»)11: Մուտքագրված տվյալների համապա-

տասխանությունը հաստատելու, ճշգրտում, փոփոխություն կատա-

րելու և քննության մասնակիցների ցուցակը վերահաստատելու 

նպատակով ԳԹԿ-ից դպրոցներ ուղարկված տվյալները և նոր      

դիմում-հայտերը ապրիլի 10-15-ը ուղարկվում են ԳԹԿ: Բուհերում 

դիմորդների հայտագրումը կատարվում է տվյալ տարվա մայիսի   

5-ից մինչև հունիսի 1-ը: Դիմորդները կենտրոնացված և ներբուհա-

կան քննություններին, ինչպես նաև մասնագիտությունների մրցույ-

թին մասնակցելու համար ընդունելության դիմում-հայտը և փաս-

տաթղթերը հանձնում են այն բուհում, որի մասնագիտությունն    

ընդունելության դիմում-հայտում հայտագրել են առաջինը: ՀՀ երկ-

քաղաքացիների և օտարերկրացիների, օտարերկրյա պետություն-

                                                           
11 http://www.arlis.am/DocumentView.aspx?DocID=75964  

http://www.arlis.am/DocumentView.aspx?DocID=75964

ների ուսումնական հաստատությունները տվյալ ուսումնական 

տարում ավարտած ՀՀ քաղաքացիների, նույն տարվա գարնանային 

զորակոչից զորացրված կամ մինչև հուլիսի 31-ը զորացրվող         

դիմորդների, նախնական և միջին մասնագիտական ուսումնական 

հաստատությունների տվյալ տարվա շրջանավարտների փաս-

տաթղթերն ընդունվում են հունիսի 25-ից մինչև հուլիսի 2-ը: 

Միասնական քննությունները կազմակերպվում և անցկացվում են 

միասնական քննական կենտրոններում, որոնց ցանկը մինչև տվյալ 

տարվա մայիսի 1-ը հաստատում է ԳԹԿ-ի տնօրենը: 
 

   ՀԱՎԵԼՎԱԾ 3.     Միասնական քննությունների լուսաբանումը և 

իրազեկումը 

 

Համաձայն Գնահատման և թեստավորման կենտրոնի գոր-

ծունեության պլանի՝ ԳԹԿ-ն տվյալ տարվա հունվարի 20-ից ԶԼՄ-

ներում պարբերաբար հրապարակում է հայտարարություններ,    

որոնցում նշվում են միասնական քննությունների դիմում-հայտերի 

ընդունումն սկսելու և ավարտելու ժամկետները, դիմում-հայտերն 

ընդունող հանրակրթական ուսումնական հաստատությունները: 

ԳԹԿ պաշտոնական կայքում և ֆեյսբուքյան էջում տեղադրվում և 

պարբերաբար թարմացվում են միասնական քննություններին և 

բուհերի ընդունելության մրցույթին վերաբերող տեղեկություննե-

րը: 

ԳԹԿ համակարգչային և վերլուծական բաժինը միասնական 

քննություններին մասնակցելու դիմում-հայտ լրացրած դիմորդների 

տվյալները էլեկտրոնային եղանակով ստանալու նպատակով հան-

րակրթական ուսումնական հաստատությունների համակարգչային 

օպերատորների համար կազմակերպում է վերապատրաստման 

դասընթացներ: 

Միասնական քննությունների կազմակերպման գործընթացը 

(ուղեցույցների մշակում և տրամադրում, միասնական քննություն-

ների և բուհերի ընդունելության հայտագրում, թեստերի տպագ-

րություն) լուսաբանվում է ԶԼՄ-ներով: Քննությունների անցկաց-

ման ողջ գործընթացը բաց է լինում լրատվամիջոցների համար: 

Պարբերաբար այդ թեմայով կազմակերպվում են հարցազրույցներ և 

ասուլիսներ:  

ՀԱՎԵԼՎԱԾ 4. Միասնական քննությունների թեստերի 

կառուցվածքը և գնահատումը 

 

Միասնական քննությունների թեստերը կազմված են եղել 

ընտրովի, կարճ պատասխանով առաջադրանքներից և պնդումների 

փնջերից: Օտար լեզուների թեստերում պնդումների փնջեր չեն      

եղել:  

Ընտրովի պատասխանով առաջադրանքներում պատասխա-

նի 4 հնարավոր տարբերակներից ճիշտ է միայն մեկը: Կարճ       

պատասխանով առաջադրանքների երկու տիպերից մեկի դեպքում 

պատասխանը մեկ թիվ է կամ մի քանի թվեր, որոնց հաջորդակա-

նությունը պահպանելը պարտադիր է: Մյուս տիպի դեպքում թվա-

յին հաջորդականության պահպանումը պարտադիր չէ: Պնդումների 

փունջը կազմվում է 6 պնդումներից, որոնցից յուրաքանչյուրի հնա-

րավոր պատասխաններն են՝ «Ճիշտ է», «Սխալ է», «Չգիտեմ», և        

դրանցից պետք է ընտրել միայն մեկը:  

Բոլոր թեստերի առավելագույն միավորը 80 է (50 միավոր՝ Ա, 

30 միավոր՝ Բ մակարդակներից): Գնահատման 80 միավորանոց 

սանդղակից 20 միավորանոց սանդղակին անցումը կատարվել է`  

Մ=0.25 * Մ80 

բանաձևով, որտեղ Մ-ն միավորն է 20 միավորանոց սանդղակում, 

Մ80-ը` 80 միավորանոց սանդղակում:  

20 միավորանոց սանդղակում դրական են համարվել 7.5 և  

ավելի միավորները: 

Բոլոր թեստերում ընտրովի և կարճ պատասխանով յուրա-

քանչյուր առաջադրանքի ճիշտ պատասխանի համար ըստ գնա-

հատման 20 միավորանոց սանդղակի տրվել է 0.25 միավոր (ըստ 80 

միավորանոց սանդղակի՝ 1 միավոր):  

Պնդումների փնջերի յուրաքանչյուր պնդման ճիշտ պատաս-

խանի համար գնահատման 20 միավորանոց սանդղակում տրվում է 

0.25 միավոր, յուրաքանչյուր սխալ պատասխանի դեպքում պնդում-

ների տվյալ փնջին տրվելիք միավորներից հանվում է 0.25 միավոր: 

«Չգիտեմ» պատասխանի դեպքում միավոր չի տրվում և չի հանվում: 

Ամբողջ փնջին միավոր չի տրվում նաև պնդումների փնջի միավոր-

ների գումարի արդյունքում ստացված բացասական թվի կամ 0-ի

դեպքում: Այլ առաջադրանքներից հավաքած միավորների վրա 

տվյալ փնջի միավորները չեն ազդում: 

ԳԹԿ համակարգչային և վերլուծական  

աշխատանքների բաժնի գլխավոր մասնագետ 

  

 

 

 

ՀՀ հանրակրթական  

ուսումնական հաստատությունների  

9-րդ դասարաններում հայոց լեզու և  

մաթեմատիկա դասավանդող ուսուցիչների  

հարցման արդյունքների վերլուծություն. 
2019-2020 ուստարի  

ԸՆԴՀԱՆՈՒՐ ԱԿՆԱՐԿ 

2019 թ. հոկտեմբերի 7-ից մինչև դեկտեմբերի 6-ն ընկած ժա-

մանակահատվածում ՀՀ հանրակրթական 234 ուսումնական հաս-

տատությունների 9-րդ դասարաններում անցկացված արտաքին 

ընթացիկ գնահատմանը զուգընթաց այդ դասարաններում հայոց 

լեզու և հանրահաշիվ դասավանդող ուսուցիչների շրջանում անց-

կացվել է հարցում, որին մասնակցել է 665 ուսուցիչ:  

Հարցման նպատակը եղել է ՀՀ հանրակրթական ուսումնական 

հաստատությունների 9-րդ դասարաններում «Հայոց լեզու» և «Հան-

րահաշիվ» առարկաները դասավանդող ուսուցիչների աշխատան-

քի արդյունավետության և դրա վրա ազդող գործոնների ուսումնա-

սիրությունը:  

Արտաքին ընթացիկ գնահատմանը մասնակցած և «Աշակեր-

տի հարցաթերթ» լրացրած աշակերտները եղել են 7366-ը: Աշա-

կերտների այդ համակազմի արդյունքներից արձանագրված 

ընդհանուր միջին միավորը12 հայոց լեզվից կազմել է 4.74, հանրա-

հաշվից՝ 4.41: 

«Ուսուցչի հարցաթերթը» ներկայացված է սույն վերլուծության 

«Հավելվածներ» բաժնում: Այն կազմված է եղել 16 հարցից:  

Հարցման արդյունքները SPSS և EXCEL ծրագրային փաթեթնե-

րի կիրառմամբ ենթարկվել են ընդհանուր վիճակագրական, և գոր-

ծոնային վերլուծության: Կատարվել է նաև աշակերտների առաջա-

դիմության վիճակագրական կանխատեսում:  
 

 

1. ՎԻՃԱԿԱԳՐԱԿԱՆ  ԸՆԴՀԱՆՈՒՐ 

ՏԵՂԵԿՈՒԹՅՈՒՆՆԵՐ 

Վերլուծության այս բաժնում ներկայացված են ընդհանուր վի-

ճակագրական տվյալներ, տվյալներ ըստ ՀՀ վարչատարածքային 

միավորների, ըստ բնակավայրերի տիպերի և ըստ հանրակրթա-

կան ուսումնական հաստատությունների տիպերի: 

Հարցման 665 մասնակիցներից 328-ը եղել են հայոց լեզվի,  

311-ը՝ մաթեմատիկայի ուսուցիչներ: 26 ուսուցիչ դասավանդած ա-

ռարկայի վերաբերյալ հարցաթերթում նշում չի կատարել: Այդ 

պատճառով վերլուծությունն իրականացվել է 639 ուսուցիչների 

հարցաթերթերի հիման վրա:  

Հայոց լեզվի 328 ուսուցիչների հարցման արդյունքները        

համադրելով այդ առարկայի արտաքին ընթացիկ գնահատմանը 

մասնակցած 6427 աշակերտների արդյունքների հետ, հանրահաշվի 

311 ուսուցիչներինը՝ 6043 աշակերտների արդյունքների հետ՝ հայոց 

լեզվի միջին միավորը կազմել է 4.76 (ստանդարտ շեղումը՝ 1.632), 

հանրահաշվինը՝ 4.40 (ստանդարտ շեղումը՝ 1.524):  

Այնուհանդերձ, վերլուծության ընթացքում տարբեր տեսանկ-

յուններից դիտարկված միջին միավորները համեմատվել են       

արտաքին ընթացիկ գնահատմանը մասնակցած աշակերտների 

                                                           
1 2019 թ. հոկտեմբեր-դեկտեմբեր ամիսներին ՀՀ հանրակրթական ուսումնական 

հաստատությունների 9-րդ դասարաններում անցկացված արտաքին ընթացիկ 

գնահատման արդյունքները  

   http://www.atc.am/files/verlucutyunner/2019/2019_yntacik_hoktember_9.pdf 

http://www.atc.am/files/verlucutyunner/2019/2019_yntacik_hoktember_9.pdf

 ողջ համակազմի ընդհանուր միջին միավորների հետ (հայոց լեզու՝ 

4.74, հանրահաշիվ՝ 4.41):  

Ներքին գնահատման ընդհանուր միջին միավորը հայոց լեզ-

վից եղել է 6.53, հանրահաշվից՝ 6.17: 

1.1 Վիճակագրական տվյալներ ըստ ՀՀ վարչատարածքային 

միավորների 

Հայոց լեզվի և մաթեմատիկայի ուսուցիչների հարցման արդ-

յունքների վերաբերյալ վիճակագրական տվյալներն ըստ ՀՀ վարչա-

տարածքային միավորների ներկայացված են աղյուսակ   1-ում: Մի-

ջին միավորների սյունակներում գունավորած են ընդհանուր միջին 

միավորը գերազանցող միջին միավորների վանդակները: 

 
Աղյուսակ 1. Վիճակագրական տվյալներ ըստ ՀՀ վարչատարածքային 

միավորների 

Աղյուսակ 1-ում տեսնում ենք, որ հարցման մասնակից ուսու-

ցիչների քառորդ մասը և 9-րդ դասարանում սովորող նրանց աշա-

կերտների շուրջ 30 տոկոսը եղել են Երևանից:  

Հայոց լեզվի արտաքին և ներքին գնահատումների ընդհանուր 

միջին միավորների տարբերությունը կազմել է 1.79 միավոր, իսկ 

հանրահաշվինը՝ 1.76: 

Արտաքին գնահատումից ամենացածր միջին միավորներն 

արձանագրվել են Արարատի մարզում (հայոց լեզվից՝ 4.23, հանրա-

հաշվից՝ 3.85), ամենաբարձրը՝ Երևանում (հայոց լեզվից՝ 5.16, հան-

րահաշվից՝ 4.79): 

 Վարչատարածքային բոլոր միավորներում արտաքին գնա-

հատման միջին միավորները ցածր են եղել ներքին գնահատման 

միջին միավորներից, որոնց տարբերությունը հայոց լեզվի դեպքում 

կազմել է 1.2-2.77 միավոր, հանրահաշվի դեպքում՝ 1.48-2.57: Երկու 

առարկայից էլ այդ տարբերությունն ամենափոքրն է եղել Երևա-

նում, ամենամեծը՝ Գեղարքունիքի մարզում: 

 Հայոց լեզվի և՛ արտաքին, և՛ ներքին գնահատումների ընդհա-

նուր միջին միավորներից բարձր են եղել Սյունիքի մարզի աշա-

կերտների միջին միավորները: Երևանում համապատասխան ընդ-

հանուր միջին միավորից բարձր է եղել միայն արտաքին գնահատ-

ման միջին միավորը: Շիրակի, Տավուշի, Գեղարքունիքի, Արագա-

ծոտնի և Վայոց ձորի մարզերում միայն ներքին գնահատման միջին 

միավորն է բարձր եղել համապատասխան ընդհանուր միջինից: 

Հանրահաշվի արտաքին և ներքին գնահատման ընդհանուր 

միջին միավորներից բարձր են եղել Երևանի և Սյունիքի մարզի    

աշակերտների միջին միավորները: Տավուշի, Շիրակի, Գեղարքու-

նիքի, Արարատի և Վայոց ձորի մարզերում միայն ներքին գնա-

հատման միջին միավորն է գերազանցել համապատասխան ընդ-

հանուր միջին միավորը:  

1.2 Վիճակագրական տվյալներ ըստ բնակավայրերի տիպերի 

Աղյուսակ 2-ում ներկայացված են վիճակագրական տվյալներ 

ըստ բնակավայրերի տիպերի: Միջին միավորների սյունակներում 

գունավորած են տվյալ առարկայի ընդհանուր միջին միավորը գե-

րազանցող միջին միավորների վանդակները: 

Հարցմանը մասնակցած հայոց լեզվի և մաթեմատիկայի 639 

ուսուցիչների գրեթե 64 տոկոսը դասավանդում է քաղաքային, 36 

տոկոսը՝ գյուղական բնակավայրերի հանրակրթական ուսումնա-

կան հաստատություններում:  

Աղյուսակ 2. Վիճակագրական տվյալներ ըստ ՀՀ բնակավայրերի տիպերի     

 Աղյուսակ 2-ից երևում է, որ հայոց լեզվի և հանրահաշվի ընդ-

հանուր միջին միավորներից բարձր միջին ցուցանիշներ են արձա-

նագրվել միայն խոշոր և միջին քաղաքների հանրակրթական       

ուսումնական հաստատություններում (հայոց լեզվից՝ մինչև 0.36 

միավորով, հանրահաշվից՝ մինչև 0.32-ով):  

Ընդհանուր առմամբ, հայոց լեզվի և հանրահաշվի ընդհանուր 

միջին միավորներից զգալիորեն ցածր են եղել բարձր լեռնային, 

հատկապես բարձր լեռնային սահմանամերձ գյուղերում արձա-

նագրված միջին միավորները (հայոց լեզվից՝ 0.6-1.4, հանրահաշ-

վից՝ 0.5-1.5 միավորով): 

 

1.3 Վիճակագրական տվյալներ ըստ հանրակրթական 

ուսումնական հաստատությունների տիպերի 

Աղյուսակ 3-ում ներկայացված են հարցման մասնակից ուսու-

ցիչների և նրանց աշակերտների տոկոսներն ըստ հանրակրթական 

ուսումնական հաստատությունների տիպերի: Գունավորած են 

ընդհանուր միջին միավորից բարձր միջին միավորների վանդակ-

ները: 

Արտաքին ընթացիկ գնահատման մասնակից հանրակրթա-

կան 234 ուսումնական հաստատությունների ցանկում ընդգրկված 

են եղել 113 միջնակարգ, 110 հիմնական դպրոցներ, 3 կրթահամա-

լիր, 1 ավագ դպրոց, 1 վարժարան, 1 հատուկ դպրոց, 1 միջնակարգ 

մասնագիտական և 4 ոչ պետական ուսումնական հաստատութ-

յուն: 

Հայոց լեզվի և մաթեմատիկայի 639 ուսուցիչների մոտ 59     

տոկոսը դասավանդում է հիմնական, 36 տոկոսը՝ միջնակարգ 

դպրոցներում, մնացած 5 տոկոսն՝ ավագ և հատուկ դպրոցներում, 

վարժարանում, կրթահամալիրում, մասնագիտական և ոչ պետա-

կան ուսումնական հաստատություններում:  

Աղյուսակ 3. Վիճակագրական տվյալներ ըստ ՀՀ հանրակրթական 

                ուսումնական հաստատությունների տիպերի 

 Աղյուսակ 3-ից երևում է, որ երկու առարկայից էլ հիմնական և 

ավագ դպրոցներում, վարժարանում և ոչ պետական ուսումնական 

հաստատությունում արձանագրված միջին միավորները 0.13-ից 

մինչև 2.63 միավորով բարձր են եղել համապատասխան ընդհա-

նուր միջինից: Միջնակարգ դպրոցների ցուցանիշներն ավելի քան 

0.4 միավորով եղել են ցածր: Կրթահամալիրում հանրահաշվից ար-

ձանագրված միջին միավորը 0.28-ով գերազանցել է ընդհանուր մի-

ջին միավորը, իսկ հայոց լեզվինը զիջել է 0.05-ով: Նշվածներից վի-

ճակագրորեն նշանակալի են եղել միայն հիմնական և միջնակարգ  

դպրոցների ցուցանիշները: 

Արտաքին ընթացիկ գնահատման մասնակից հանրակրթա-

կան ուսումնական հաստատություններից առանձին ուշադրութ-

յուն է դարձվել 10-ից պակաս աշակերտներ ունեցած 33 դպրոցնե-

րին (26 միջնակարգ, 5 հիմնական, 2 հատուկ): Հայոց լեզվի միջին 

միավորը 1 հիմնական և 8 միջնակարգ դպրոցներում ընդհանուր 

միջինից 0.04-1.06-ով եղել է բարձր: Հանրահաշվի միջին միավորը 

0.09-2.16 միավորով բարձր է եղել երկուական միջնակարգ և հիմ-

նական դպրոցներում: Վերոհիշյալ դպրոցները տեղաբաշխված են 

Շիրակի, Լոռու, Տավուշի, Գեղարքունիքի և Վայոց ձորի մարզերում: 

Ամենաբարձր միջին միավորներով աչքի են ընկել Բաղանիսի (Տա-

վուշի մարզ) և Սևանի թիվ 5 (Գեղարքունիքի մարզ) միջնակարգ ու 

Ջերմուկի թիվ 1 (Վայոց ձորի մարզ) հիմնական դպրոցները: 

Դրական միավորի շեմից ցածր միջին միավորներ են արձա-

նագրվել 33 դպրոցներից 20-ում, որոնցից 7-ում՝ և՛ հայոց լեզվից, և՛ 

հանրահաշվից, 2-ում՝ միայն հայոց լեզվից և 11-ում՝ միայն հանրա-

հաշվից: Դրանցից 3-ը հիմնական դպրոցներ են, 15-ը միջնակարգ  

2-ը՝ հատուկ, և տեղաբաշխված են ՀՀ բոլոր վարչատարածքային 

միավորներում: Ե°վ հայոց լեզվից, և՛ հանրահաշվից դրական միա-

վորի շեմից ցածր միջին միավորներ արձանագրած դպրոցները 

գտնվում են Շիրակի, Լոռու, Արագածոտնի, Արմավիրի, Գեղարքու-

նիքի և Վայոց ձորի մարզերում: Նշենք, որ այդ դպրոցների 9-րդ դա-

սարաններում հայոց լեզու և մաթեմատիկա դասավանդած ուսու-

ցիչները տարակարգի համար երբևէ չեն դիմել և մեծամասամբ     

ունեն ավելի քան 20 տարվա մանկավարժական ստաժ: 

1.4 Վիճակագրական տվյալներ ըստ ուսուցիչների սեռային 

կազմի 

Հարցման մասնակից 639 ուսուցիչներից 603-ը (94.4 %) կանայք 

են, 26-ը (4 %)՝ տղամարդիկ: 10 (1.6 %) ուսուցիչ հարցաթերթում    

սեռի վերաբերյալ նշում չի կատարել: Կանանցից 320-ը (53.1 %)  

դասավանդում են հայոց լեզու, 283-ը (46.9 %)՝ մաթեմատիկա: Տղա-

մարդկանցից միայն երկուսն են (7.7 %) հայոց լեզվի ուսուցիչներ: 

Հետևյալ աղյուսակում ներկայացված է 639 ուսուցիչների      

սեռային կազմի տոկոսային բաշխումն ըստ բնակավայրերի տիպե-

րի և ըստ դասավանդած առարկաների:  

 
Աղյուսակ 4. Ուսուցիչների սեռային կազմի տոկոսային բաշխումն ըստ 

բնակավայրերի տիպերի 
 

Բնակավայրի 

տիպը 

Հայոց լեզու Մաթեմատիկա 
Ընդամենը՝ 

Քաղաք 32.7 0.2 0.6 33.5 29.1 1.4 0.3 30.8 64.3 

Գյուղ 17.4 0.2 0.3 17.9 15.2 2.3 0.3 17.8 35.7 

 

Քաղաքաբնակ ուսուցիչները կազմել են հարցման մասնակից-

ների 64.3 %-ը (հայոց լեզու՝ 33.5 %, մաթեմատիկա՝ 30.8 %), գյու-

ղաբնակները՝ 35.7 %-ը (հայոց լեզու՝ 17.9 %, մաթեմատիկա՝ 17.8 %): 

Տղամարդկանցից համեմատաբար բարձր՝ 2.3 % տոկոս են կազմել 

գյուղերում մաթեմատիկա դասավանդողները: 

Ըստ մանկավարժական ստաժի դիտարկելով ուսուցիչների 

սեռային կազմը՝ նկատում ենք, որ քաղաքային և գյուղական բնա-

կավայրերի բոլոր ենթատիպերում, բացի սույն արտաքին գնահատ-

ման բնակավայրերի ցանկում ընդգրկված բարձր լեռնային սահմա-

նամերձ միակ գյուղից, և՛ հայոց լեզվի, և՛ մաթեմատիկայի ուսուցիչ-

ների բացարձակ մեծամասնությունն ավելի քան 20 տարվա ստաժ 

ունեցող կանայք են: Բոլոր ենթատիպերում միասին նրանք կազմել 

 են հարցման մասնակիցների 63.8 %-ը (հայոց լեզու՝ 32.1 %, մաթե-

մատիկա՝ 31.8 %):  

Արական սեռի 26 ուսուցիչներից 24-ը դասավանդում է մաթե-

մատիկա: Նրանցից 16-ը և հայոց լեզվի մեկ ուսուցիչ ունեն ավելի 

քան 20 տարվա մանկավարժական ստաժ: Մաթեմատիկայի ուսու-

ցիչներից 6-ը ունեն 6-15 տարվա մանկավարժական ստաժ: 

2. ՈՒՍՈՒՑԻՉՆԵՐԻ ԳՈՐԾԵԼԱՈՃԸ 

Ուսուցիչների գործելաոճի վերաբերյալ ընդհանուր պատկե-

րացում են տալիս հարցաթերթի 6-12-րդ հարցերի (հավելված 1) պա-

տասխանները: Այդ հարցերի պատասխանի տարբերակների 

խմբավորմամբ առանձնացվել են ուսուցիչների գործելաոճի հետև-

յալ խմբերը՝ 

 ուսուցման գործընթացում ստեղծագործական մոտեցումը 

կարևորողներ, 

 իրավիճակն ինքնահոսի թողնողներ, 

 աշխատանքային կարգապահությունը կարևորողներ: 

6-12-րդ հարցերից յուրաքանչյուրին պատասխանելու համար 

նախատեսված է եղել պատասխանի առաջարկվող երեք տարբե-

րակներից միայն մեկը:  

2.1 Ուսուցման գործընթացում ստեղծագործական մոտեցման 

կարևորումը 

Այս գործելաոճի վերաբերյալ պատկերացում կազմելու համար 

խմբավորվել են հարցաթերթի 6-12-րդ հարցերի պատասխանների 

հետևյալ տարբերակները՝ 

 աշխատանքային գործընթացում ստեղծարարությունը կար-

ևորող ղեկավարի հետ աշխատել նախընտրելը, 

 դասն անցկացնելիս ստեղծագործական մոտեցում ցուցաբե-

րելը,  

 ուսուցչի հանդեպ վատ վերաբերմունք ցուցաբերող աշակեր-

տին հասկանալ փորձելը, 

 աշակերտի հայտնած անընդունելի կարծիքի դեպքում նրա 

տեսակետը հասկանալ փորձելը, 

 ուսուցման գործընթացում ստեղծագործական մոտեցումն  

ամենակարևորը համարելը, 

 չնախատեսված իրավիճակներում  տվյալ իրավիճակն արդ-

յունավետ օգտագործելը, 

 տնօրինության կողմից ներկայացված անցանկալի պահանջ-

ներին անհամաձայնություն արտահայտելը: 

Պատասխանների այս տարբերակներից առնվազն չորսին դրա-

կան պատասխանած ուսուցիչները համալրել են ուսուցման գոր-

ծընթացում ստեղծագործական մոտեցումը կարևորողների շարքե-

րը և կազմել են հարցման մասնակից 639 ուսուցիչների 69 %-ը,      

որից 38.3%-ը եղել են հայոց լեզվի ուսուցիչները: Այս գործելաոճը 

չափազանց կարևորողները կազմել են հարցման մասնակիցների 

21.6%-ը: 

Ստեղծագործական մոտեցումը կարևորող ուսուցիչները հիմ-

նականում այս կամ այն չափով կարևորել են նաև աշխատանքային 

կարգապահությունը: Մինչդեռ նրանց շարքերում իրավիճակն ինք-

նահոսի թողնելու կողմնակիցները չնչին տոկոս են կազմել: 

2.2 Իրավիճակն ինքնահոսի թողնելը 

Իրավիճակն ինքնահոսի թողնելու գործելաոճի վերաբերյալ 

պատկերացում կազմելու համար խմբավորվել են 6-12-րդ հարցերի 

պատասխանների հետևյալ տարբերակները՝ 

 ուսուցչի գործունեությանը չխոչընդոտող ղեկավարի հետ 

աշխատել նախընտրելը, 

 դասն անցկացնելիս ըստ իրավիճակի կողմնորոշվելը,  

 ուսուցչի հանդեպ վատ վերաբերմունք ցուցաբերող աշակեր-

տի վարքին ուշադրություն չդարձնելը, 

 աշակերտի հայտնած անընդունելի կարծիքի դեպքում խո-

սակցությունը փոխելը, 

 ուսումնական հաստատությունում միջանձնային հարաբե-

րությունները ամենակարևորը համարելը, 

 չնախատեսված իրավիճակներում  տվյալ իրավիճակը 

շրջանցելը, 

 տնօրինության կողմից ներկայացված անցանկալի պահանջ-

ներին ըստ ստեղծված իրավիճակի վերաբերվելը: 

Պատասխանների այս տարբերակներից առնվազն չորսին 

դրական պատասխանած ուսուցիչներն ուսուցման գործընթացում 

 ստեղծված ցանկացած իրավիճակ ինքնահոսի թողնողներն են,    

այսինքն, լուծման ուղիներ չառաջարկողները: Նրանք կազմել են 

հարցման մասնակից 639 ուսուցիչների ընդամենը 2.3 %-ը: Հարց-

ման մասնակիցներից իրավիճակն ինքնահոսի թողնելու գործելաո-

ճով ուսուցիչներ չեն եղել Լոռու, Գեղարքունիքի և Վայոց ձորի մար-

զերում: Հայոց լեզվի ուսուցիչներից այդպիսիք չեն եղել նաև Շիրա-

կի և Արմավիրի, իսկ մաթեմատիկայի ուսուցիչներից՝ Կոտայքի և 

Տավուշի մարզերում: 

2.3 Աշխատանքային կարգապահությունը կարևորելը 

Աշխատանքային կարգապահությունը կարևորելեու գործե-

լաոճը նկարագրող պատասխանների տարբերակներն են՝ 

 հստակ և օգտակար հրահանգներ տվող ղեկավարի հետ աշ-

խատել նախընտրելը, 

 դասի ընթացքում դասապլանին հավատարիմ մնալը,  

 ուսուցչի հանդեպ վատ վերաբերմունք ցուցաբերող աշակեր-

տին նույն կերպ պատասխանելը, 

 աշակերտի հայտնած անընդունելի կարծիքի դեպքում        

ուսուցչի կարծիքը պնդելը և աշակերտի սխալը բացատրելը, 

 ուսումնական հաստատությունում աշխատանքային կար-

գապահությունն ամենակարևորը համարելը, 

 չնախատեսված իրավիճակներում  դրանք վերացնել փորձե-

լը, 

 տնօրինության կողմից ներկայացված բոլոր պահանջներն 

անխտիր կատարելը: 

Պատասխանների թվարկված տարբերակներից առնվազն 

չորսին դրական պատասխան տված ուսուցիչներն աշխատանքա-

յին կարգապահությունն առավել կարևորողներն են, որոնք կազմել 

են հարցման մասնակից 639 ուսուցիչների 3.4 %-ը: Հարցվածներից 

աշխատանքային կարգապահությունը խիստ կարևորող ուսուցիչ-

ներ չեն եղել Շիրակի, Կոտայքի և Վայոց ձորի մարզերում: Հայոց 

լեզվի ուսուցիչներից նման գործելաոճի կողմնակիցներ չեն եղել 

նաև Արագածոտնի, իսկ մաթեմատիկայի ուսուցիչներից՝ Սյունիքի 

մարզերից և Երևանից հարցմանը մասնակցածների մեջ:   

2.4 Ուսուցիչների գործելաոճի ընդհանուր պատկերը 

Հարցաթերթի (հավելված 1) հիման վրա դիտարկված գործե-

լաոճի տեսանկյունից ցայտուն տարբերություն է նկատվում ուսուց-

ման գործընթացում ստեղծագործական մոտեցումը կարևորելու և 

իրավիճակն ինքնահոսի թողնելու ու աշխատանքային կարգապա-

հությունը կարևորելու միջև: 

Հետևյալ դիագրամում ներկայացված են հարցաթերթի 6-12-րդ 

հարցերի պատասխանների տարբերակներն ընտրած ուսուցիչների 

թվերը: Նշում չկատարած կամ մեկից ավելի նշումներ կատարած-

ների թվերը չեն ներկայացվել:  
 

Դիագրամ 1. Ուսուցիչների թվերը ըստ նրանց գործելաոճը ձևավորված 

                         6-12-րդ հարցերի 
 

 

    Դիագրամում հստակ երևում է, որ ուսուցիչների գերակշիռ 

մասի գործելաոճում առանձնապես կարևորվում է ուսուցման գոր-

ծընթացին ստեղծագործական մոտեցում ցուցաբերելը: Ընդ որում, 

ստեղծագործական մոտեցման կարևորումը նկարագրող պատաս-

խանի տարբերակները հայոց լեզվի և մաթեմատիկայի ուսուցիչնե-

րի մեծ մասն ընտրել են հատկապես 7-9-րդ և 11-րդ հարցերից: Դ-

րանք բնութագրում են ուսուցչի կողմից դասն անցկացնելիս ստեղ-

ծագործական մոտեցում ցուցաբերելը, ուսուցչի հանդեպ վատ վե-

րաբերմունք ցուցաբերած և ուսուցչի համար անընդունելի կարծիք 

հայտնած աշակերտներին հասկանալ փորձելն ու չնախատեսված 

իրավիճակներում  տվյալ իրավիճակն արդյունավետ օգտագործելը: 

 6-12-րդ հարցերում իրավիճակն ինքնահոսի թողնելու հետ 

կապված պատասխանների ընտրությանը հայոց լեզվի և մաթեմա-

տիկայի ուսուցիչները մասամբ տարբեր մոտեցում են ցուցաբերել, 

որն ավելի ցայտուն դրսևորում է ունեցել 6-րդ և 7-րդ հարցերում: 

Այսպես, ուսուցչի գործունեությանը չխոչընդոտող ղեկավարի հետ 

աշխատել նախընտրողների 56%-ը (234-ից 131-ը) եղել են հայոց 

լեզվի, իսկ դասն ըստ իրավիճակի անցկացնողների 61%-ը (207-ից 

131-ը)՝ մաթեմատիկայի ուսուցիչները: Երկու առարկայի ուսուցիչ-

ներն էլ հավասարապես նշել են, որ կատարում են տնօրինության 

ներկայացրած բոլոր պահանջներն անխտիր, և դիագրամում նրանց 

վերաբերող սյուներն ամենաբարձրն են: 

Կարգապահությունն առավել կարևորած ուսուցիչները մեծա-

մասամբ նախընտրում են հստակ և օգտակար հրահանգներ տվող 

ղեկավարի հետ աշխատելը, աշխատանքային կարգապահությունը 

և ստեղծված անցանկալի իրավիճակը վերացնելը (6-րդ, 10-րդ և    

11-րդ հարցեր): Ընդ որում, հստակ և օգտակար հրահանգներ տվող 

ղեկավարի հետ աշխատել նախընտրողների 62 %-ը (181-ից 113-ը) 

եղել են մաթեմատիկայի ուսուցիչները: Աշխատանքային կարգա-

պահությանը և իրավիճակին վերաբերող պատասխաններն ընտ-

րածների բաշխումն ըստ դասավանդած առարկաների եղել է գրեթե 

համաչափ: 

 

3. ՈՒՍՈՒՑԻՉՆԵՐԻ ԱՇԽԱՏԱՆՔԻ 

ԱՐԴՅՈՒՆԱՎԵՏՈՒԹՅԱՆ ՎՐԱ ԱԶԴՈՂ 

ԳԼԽԱՎՈՐ ԳՈՐԾՈՆՆԵՐԸ 

Գլխավոր գործոնների վերլուծության միջոցով վեր են հանվել 

հարցման արդյունքում ստացված փոփոխականների միջև առկա 

գծային վիճակագրական կորելյացիաները հիմնավորող և առաջին 

հայացքից չնկատվող այլ փոփոխականներ: Ըստ էության դրանք 

գործոններ են, որոնցից  յուրաքանչյուրը ձևավորվել է միմյանց հետ 

սերտորեն փոխկապակցված փոփոխականներից: Տարբեր գործոն-

ներ ձևավորած փոփոխականների միջև փոխկապակցվածությունը 

լինում է թույլ: Այս մեթոդով վեր հանված գործոններն ավելի լիար-

ժեքորեն են մեկնաբանում առանձին փոփոխականների միջև դի-

տարկվող կապերը: 

Ուսուցիչների հարցման արդյունքների գործոնային վերլու-

ծությունը վեր է հանել նրանց աշխատանքի արդյունավետության 

վրա ազդող գործոններ, որոնցից երեքը եղել են գլխավորները (աղ-

յուսակ 5): Գործոնները ձևավորած փոփոխականներից ընտրվել են 

0.4-ից բարձր կորելյացիայի գործակից ունեցածները:  

Աղյուսակ 5-ում ներկայացված են գլխավոր գործոնները,     

որոնք ստացվել են առանց ուսուցիչների դասավանդած առարկա-

ները տարբերակելու: «Հարցաթերթի հարցերը» սյունակում ներկա-

յացված է յուրաքանչյուր հարցի համառոտ ձևակերպումը, «Հարցե-

րի համարները» սյունակում՝ հարցաթերթում տվյալ հարցի ունե-

ցած հերթական համարը: 

Առաջին գործոնը ձևավորվել է բնակավայրի տիպը և վարչա-

տարածքային միավորը ցույց տվող փոփոխականներից: Այս գործո-

նը համառոտ անվանենք «բնակության վայր»: 

Երկրորդ գործոնի հետ կապված են 6-րդ («Նախընտրելի ղեկա-

վարը»), 10-րդ («Ամենակարևորը դպրոցում»), 12-րդ («Տնօրինության 

ոչ ցանկալի պահանջները») և 13-րդ («Համագործակցությունը») 

հարցերից ձևավորված փոփոխականները, որոնք կարող են բնու-

թագրել ուսուցչի փոխհարաբերությունները ղեկավարության և 

գործընկերների հետ: Երկրորդ գործոնն անվանենք «փոխհարաբե-

րություններ»: Այս համատեքստում վարքի և կառավարման ոճի տե-

սանկյունից որոշակիորեն ուրվագծվել է ուսուցչի անձի բնավո-

րության կերտվածքը (դեմոկրատ, ավտորիտար կամ անտարբեր):  

 

 

 

 

 

 

 

 

 

 

 



 

77 
 

Ուսուցիչների հարցում 

 Աղյուսակ 5. Գլխավոր գործոնները 

№ 
Գլխավոր 

գործոնները 

Հարցաթերթի հարցերը 

(գործոնները ձևավորած  

փոփոխականները) 

Հարցերի 

համար-

ները  

Գործոնների 

կորելյացիայի 

գործակիցները 

1-ին  2-րդ  3-րդ  

1 
Բնակության 

վայրը 

Բնակավայրի տիպը  0.853     

Վարչատարածքային միավորը  0.835     

2 
Փոխհարաբե-

րությունները 

Նախընտրելի ղեկավարը 6   0.621  

Ամենակարևորը դպրոցում 10   0.568  

Տնօրինության ներկայացրած ոչ 

ցանկալի պահանջները  
12   0.516  

Համագործակցությունը 13  0.439  

3 
Փորձա-

ռությունը 

Աշխատանքում 

բավականություն ստանալը 
15     0.620 

Նախընտրելին չնախատեսված 

իրավիճակներում  
11     0.498 

Եթե աշակերտը վատ է 

վերաբերվում ուսուցչին 
8   0.405 

 

Երրորդ գործոնի հետ սերտորեն կապված են հարցաթերթի  

15-րդ («Աշխատանքում ինչի՞ց եք բավականություն ստանում»), 11-

րդ («Չնախատեսված իրավիճակներում նախընտրելի է») և 8-րդ 

(«Եթե աշակերտը վատ է վերաբերվում Ձեզ») հարցերից ձևավոր-

ված փոփոխականները, որոնք կարող են բնութագրել ուսուցչի 

մանկավարժահոգեբանական փորձառությունը: Երրորդ գործոնը 

համառոտ անվանենք «փորձառություն»:  

Գլխավոր գործոնները դիտարկելով ըստ հայոց լեզվի և մաթե-

մատիկայի ուսուցիչների խմբերի առանձին-առանձին՝ ստացվել է 

վերը ներկայացվածից փոքր-ինչ տարբեր պատկեր: 

Աղյուսակ 6–ում ներկայացված են ուսուցիչների դասավան-

դած առարկայի տարբերակմամբ իրականացված գործոնային վեր-

լուծության արդյունքում վեր հանված գլխավոր գործոնները: Համե-

մատելով 5-րդ և 6-րդ աղյուսակների տվյալները՝ նկատում ենք, որ 

հայոց լեզվի ուսուցիչների համար գլխավոր գործոնները երկուսն 

են, մաթեմատիկայի ուսուցիչների համար՝ երեքը: Ընդ որում, գոր-

ծոնների ձևավորումն ընթացել է գլխավորից դեպի երկրորդական 

գործոններ և հակառակ ուղղությամբ փոփոխականների մասնակի 

տեղաշարժով: Փոխվել է նաև գլխավոր երրորդ գործոնի բովանդա-

կությունը և անվանման ձևակերպումը:  

 

 

3.1 Բնակության վայրի գործոնը 

Այս գործոնը ձևավորած փոփոխականները, թեև տարբեր հեր-

թականությամբ և կորելյացիայի գործակիցներով, ուսուցիչների   

երկու խմբի համար էլ եղել են նույնը:  

Ըստ ՀՀ վարչատարածքային միավորների և բնակավայրերի 

տիպերի դիտարկելով արտաքին ընթացիկ գնահատման միջին 

միավորները՝ նկատում ենք, որ երկու առարկաների ընդհանուր  

միջին միավորներից բարձր են եղել քաղաքաբնակ աշակերտների 

միջին միավորները, ընդ որում, ոչ բոլոր մարզերում: Երկու առար-

կաների ընդհանուր միջինից բարձր միջին միավորներ են արձա-

նագրվել Երևանում, Արագածոտնի, Արմավիրի, Սյունիքի մարզերի 

միջին քաղաքներում, Լոռու, Սյունիքի և Տավուշի մարզերի փոքր 

քաղաքներում: Բարձր են եղել նաև Գեղարքունիքի և Կոտայքի 

մարզերի միջին մեծության քաղաքների աշակերտների միջին միա-

վորները հայոց լեզվից և Արարատի, Կոտայքի, Վայոց ձորի մարզե-

րի աշակերտներինը՝ հանրահաշվից: 

 Գնահատման 10 միավորանոց համակարգում դրական միա-

վորի շեմից՝ 4-ից ցածր միջին միավորներ են արձանագրվել հայոց 

լեզվից՝ Արարատի, Տավուշի, Վայոց ձորի, Գեղարքունիքի, հանրա-

հաշվից՝ Շիրակի, Լոռու, Տավուշի, Գեղարքունիքի, Արարատի և   

Սյունիքի մարզերի  գյուղերում: 4-ից ցածր են եղել նաև Արարատի 

մարզի միջին քաղաքների աշակերտների միջին միավորները հա-

յոց լեզվից և Գեղարքունիքի մարզի միջին քաղաքներինը՝ հանրա-

հաշվից:  

3.2 Փոխհարաբերությունների գործոնը 

Երկրորդ գործոնը հայոց լեզվի ուսուցիչների դեպքում ձևա-

վորվել է տնօրինության պահանջներին, չնախատեսված իրավի-

ճակներին, աշակերտի անընդունելի կարծիքին և ուսուցչի կարծի-

քով դպրոցում ամենակարևոր երևույթին վերաբերող փոփոխա-

կաններից, իսկ հանրարաշվի ուսուցիչների դեպքում՝ նախընտրելի 

ղեկավարին, տնօրինության պահանջներին, համագործակցությա-

նը, դպրոցում ամենակարևոր երևույթին և դասն անցկացնելու ձևին 

վերաբերողներից: Այս գործոնը թերևս բնութագրում է հայոց լեզվի 

ուսուցիչների փոխհարաբերությունները ղեկավարության և աշա-

կերտների հետ, իսկ մաթեմատիկայի ուսուցիչների դեպքում՝ նաև 

գործընկերների հետ: 

Ուսուցիչների վարքագծի և գործելաոճի տեսանկյունից         

դիտարկված փոխհարաբերությունների համատեքստում երկրորդ 

գործոնն ուրվագծել է նրանց անձի բնավորության կերտվածքը  (ավ-

տորիտար, դեմոկրատ կամ անտարբեր): Պարզվել է, որ հարցման 

մասնակիցներն ընդհանուր առմամբ դեմոկրատիայի կողմնակից-

ներ են: Նրանցից շատերը նախընտրում են աշխատել դեմոկրատ և 

արհեստավարժ ղեկավարի հետ, սակայն իրենց համար անցանկա-

լի հանձնարարությունների դեպքում պատրաստ են անհամաձայ-

նություն հայտնել կամ հանձնարարությունը կատարել՝ կախված ի-

րավիճակից: Այս տեսանկյունից տարբերակվել են        ուսուցման 

գործընթացում ստեղծագործական մոտեցում ցուցաբերող և իրա-

վիճակն ինքնահոսի թողնող ուսուցիչները: Երկու խմբերում էլ ավե-

լի մեծ է եղել հայոց լեզվի ուսուցիչների բաժինը (մոտ  53 %): Ստեղ-

ծարարությունը կարևորող ուսուցիչներից ղեկավարության պա-

հանջների հանդեպ «ըմբոստացողները» կազմել են մասնակիցների 

թվի 17 %-ը, «անտարբերները»՝ 16 %-ը, իսկ իրավիճակը շատ հար-

ցերում ինքնահոսի թողնողներից «ըմբոստացողները»՝ 15 %-ը, «ան-

տարբերները»՝ 19 %-ը: 

Աշխատանքում առավելապես ստեղծագործական մոտեցման 

կողմնակից լինելով՝ ուսուցիչները կարևորում են նաև կարգապա-

հությունը ղեկավար-ուսուցիչ-աշակերտ համակարգի բոլոր        

մակարդակներում: Սակայն կարգապահությունը չափազանց կար-

ևորողները կազմել են հարցման մասնակիցների ընդամենը           

8.5 %-ը, որից 5 %-ը եղել են հայոց լեզվի ուսուցիչները:  

3.3 Աշխատանքից գոհունակության գործոնը 

Երրորդ գործոնի հետ կապված կա որոշակի վերապահում: 

Աղյուսակ 4-ում այն համառոտ անվանել ենք «Փորձառություն»:  

Հայոց լեզվի 328 և մաթեմատիկայի 311 ուսուցիչների հարցման 

արդյունքների համատեղ գործոնային վերլուծության դեպքում այդ 

գործոնը ձևավորվել է աշխատանքից բավականություն ստանա-

լուն, չնախատեսված իրավիճակներին և աշակերտի վատ պահ-

վածքին վերաբերող փոփոխականներից: Մինչդեռ դասավանդած 

առարկայի տարբերակմամբ իրականացված գործոնային վերլու-

ծության արդյունքում ստացվել է որոշակի առումով տարբեր պատ-

կեր: Պարզվել է, որ երրորդ գործոնը գլխավոր է եղել մաթեմատի-

կայի ուսուցիչների համար, իսկ հայոց լեզվի ուսուցիչների համար 

այն հանդիսացել է երկրորդական գործոն:  

Մաթեմատիկայի ուսուցիչների համար երրորդ գործոնը ձևա-

վորվել է աշխատանքից բավականություն ստանալուն և առաջիկա 

տարիներին ուսուցիչների ակնկալիքներին վերաբերող փոփոխա-

կաններից, որոնց միջոցով թերևս նկարագրվում է իրենց աշխա-

տանքից ուսուցիչների գոհ լինելը: Այդ առումով երրորդ գործոնը 

համառոտ անվանել ենք «Գոհունակություն աշխատանքից»: 

Թեև հայոց լեզվի ուսուցիչների համար աշխատանքից գոհու-

նակությունը երկրորոդական գործոնների շարքում է հանդես եկել, 

այնուամենայնիվ, այս գործոնի մեկնաբանությունը ներկայացնենք 

և՛ մաթեմատիկայի, և՛ հայոց լեզվի ուսուցիչների տեսանկյունից: 

Աշխատանքից բավականություն ստանալուն վերաբերող    

փոփոխականը ձևավորվել է ուսուցչի աշխատանքի գնահատված 

լինելը, իր աշխատանքից ուսուցչի գոհ լինելը և ընկերական միջա-

վայրում գտնվելը բնութագրող փոփոխականներից, իսկ առաջիկա 

2-3 տարիներին ուսուցիչների ակնկալիքներին վերաբերող փոփո-

 խականը՝ աշխատավարձի և մանկավարժական որակավորման 

բարձրացման սպասումները, ինչպես նաև ուսուցչի աշխատանքի 

հետ կապված ակնկալիք չունենալը բնութագրողներից:  

Հարցվածների մոտ 49 %-ն ակնկալում է աշխատավարձի 

բարձրացում, 41 %-ը՝ մանկավարժական որակավորման բարձրա-

ցում, իսկ մոտ 7 %-ն ակնկալիքներ չունի: Աշխատանքից բավակա-

նություն ստանալու տեսանկյունից մաթեմատիկայի և հայոց լեզվի 

ուսուցիչների ակնկալիքների միտումը նույնատիպ է: Իրենց աշխա-

տանքի գնահատված լինելուց բավականություն ստացող ուսուցիչ-

ներից աշխատավարձի բարձրացում սպասողները հարցվածների 

17 %-ն են կազմել (հայոց լեզու՝ 7 %, մաթեմատիկա՝ 10 %), մանկա-

վարժական որակավորման բարձրացում սպասողները՝ 13 %-ը 

(հայոց լեզու՝ 6 %, մաթեմատիկա՝ 7 %), ոչ մի ակնկալք չունեցողնե-

րը՝ 2 %-ը (հայոց լեզու և մաթեմատիկա՝ 1-ական տոկոս):  

Իրենց աշխատանքից գոհ լինելուց բավականություն ստացող 

ուսուցիչներից աշխատավարձի բարձրացում ակնկալողները կազ-

մել են հարցման մասնակիցների 32 %-ը (հայոց լեզու՝ 17 %, մաթե-

մատիկա՝ 15 %), մանկավարժական որակավորման բարձրացում 

սպասողները՝ 26 %-ը (հայոց լեզու՝ 15 %, մաթեմատիկա՝ 11 %) և 

ակնկալքներ չունեցողները՝ 7 %-ը (հայոց լեզու՝ 4 %, մաթեմատի-

կա՝ 3 %): 

Աշխատանքային գործունեության մեջ ընկերական միջավայ-

րում գտնվելուց բավականություն ստանալը նշած միակ ուսուցչիչը 

(մաթեմատիկայի) առաջիկա տարիներին ակնկալում է մասնագի-

տական որակավորման բարձրացում:  

Հարցաթերթում դասավանդած առարկան նշած ուսուցիչների 

մոտ երեք տոկոսը երրորդ գործոնը նկարագրող հարցերի վերա-

բերյալ  համապատասխան նշումներ չեն կատարել կամ կատարել 

են ոչ լիարժեք: 

Վերը շարադրվածից հետևում է, որ հարցման մասնակիցնե-

րից աշխատավարձի բարձրացում ակնկալող մաթեմատիկայի     

ուսուցիչները կազմել են 25 %, հայոց լեզվի ուսուցիչները՝ 24 %, 

մասնագիտական որակավորման բարձրացում ակնկալող մաթե-

մատիկայի ուսուցիչները՝ 18 %, հայոց լեզվինը՝ 21 %: Ուսուցչի աշ-

խատանքի հետ կապված ակնկալիքներ չունեցողները կազմել են 

մասնակիցների թվի 7 %-ը (մաթեմատիկա՝ 4 %, հայոց լեզու՝ 3 %):  

Ի դեպ, նրանց մեջ չեն եղել հայոց լեզվի ուսուցիչներ Կոտայքի,   

մաթեմատիկայի ուսուցիչներ՝ Արմավիրի և Սյունիքի մարզերից:  

3.4 Գլխավոր գործոնների ազդեցության աստիճանները 

Աղյուսակ 7-ում ներկայացված են հարցված ուսուցիչների   

աշխատանքի արդյունավետության վրա այս կամ այն չափով      

ազդող գլխավոր գործոնների ազդեցության աստիճանները: Աղյու-

սակում գունավորած են տվյալ գործոնի ազդեցության ամենա-

բարձր տոկոսով աստիճանների, ինչպես նաև ընդհանուր միջին 

միավորը գերազանցող միջին միավորների վանդակները: 

 
Աղյուսակ 7. Ուսուցչի աշխատանքի արդյունավետության վրա ազդող 

հիմնական գործոնների ազդեցության աստիճանները  

 

 
 

Հետևելով աղյուսակի տվյալներին՝ նկատում ենք, որ հայոց 

լեզվի ուսուցիչների 1/3 մասը բնակության վայրը և ուսուցչի փոխ-

հարաբերությունները նկարագրող գործոնների թույլ ազդեցության 

կրողներն են: Հայոց լեզվի ընդհանուր միջին միավորից բարձր են  

եղել բնակության վայրի գործոնի միջին և ուժգին ազդեցությունը 

կրողների (հայոց լեզվի ուսուցիչների 47 %-ը) աշակերտների միջին 

 միավորները: Այդ առումով վիճակագրորեն նշանակալի են եղել 

Երևանի հիմնական դպրոցների ցուցանիշները: Այդ դպրոցներում 

դասավանդողները կազմել են հարցման մասնակից հայոց լեզվի  

ուսուցիչների 21 %-ը: 

Դիտարկումը շարունակելով ըստ բնակավայրի տիպի՝ պարզ-

վել է, որ բնակության վայրի գործոնի ուժգին ազդեցության բոլոր 

կրողները եղել են խոշոր քաղաքների դպրոցներում հայոց լեզու 

դասավանդող ուսուցիչները, իսկ միջին ազդեցության կրողները՝ 

խոշոր քաղաքներում և մարզերից առավելապես Սյունիքի, Արմա-

վիրի ու Կոտայքի միջին քաղաքներում դասավանդողները: Գործո-

նի ազդեցությունը չկրող ուսուցիչները գյուղերից են և փոքր        

քաղաքներից:   

Հայոց լեզվի ուսուցիչների համար գլխավոր երկրորդ՝ ղեկա-

վարության և աշակերտների հետ փոխհարաբերությունների գոր-

ծոնն ուժգին ազդեցություն ունի և՛ քաղաքաբնակ, և՛ գյուղաբնակ  

ուսուցիչների աշխատանքի արդյունավետության վրա: Այս գործո-

նի միջին և թույլ ազդեցությունը կրողներն առավելապես քաղա-

քաբնակներն են:  

Մաթեմատիկայի ուսուցիչների 1/3-ից ավելին բնակության 

վայրը և փոխհարաբերությունները նկարագրող գործոնների միջին 

ազդեցության կրողներն են, 43 տոկոսը՝ աշխատանքից գոհ լինելու 

գործոնի թույլ ազդեցության կրողները: Հանրահաշվի ընդհանուր 

միջին միավորը գերազանցել են բնակության վայրի գործոնի թույլ 

ազդեցությունը կրող և չկրող ուսուցիչների, գործընկերների հետ 

փոխհարաբերությունների գործոնի միջին և ուժգին ազդեցությունը 

կրող և աշխատանքից գոհ լինելու գործոնի միջին ազդեցությունը  

կրող և չկրող ուսուցիչների աշակերտների միջին միավորները:  

Բնակության վայրի գործոնի ուժգին ազդեցությունը կրող    

մաթեմատիկայի ուսուցիչները եղել են առավելապես Տավուշի,   

Գեղարքունիքի, Արագածոտնի և Վայոց ձորի մարզերի գյուղերի, 

միջին ազդեցության կրողները՝ բոլոր մարզերի գյուղերի և Արագա-

ծոտնի, Գեղարքունիքի, Տավուշի ու Վայոց ձորի մարզերի միջին և 

փոքր քաղաքների դպրոցներում դասավանդողները: Գործոնի    

ազդեցությունը չեն կրում խոշոր քաղաքների դպրոցներում դասա-

վանդող ուսուցիչները:   

Մաթեմատիկայի ուսուցիչների համար երկրորդ գլխավոր 

գործոնը՝ ղեկավարության, գործընկերների և աշակերտների հետ 

փոխհարաբերությունները, ուժգին ազդեցություն ունի և՛ քաղաքաբ-

նակ, և՛ գյուղաբնակ ուսուցիչների աշխատանքի արդյունավետութ-

յան վրա: Գործոնի միջին և թույլ ազդեցություն կրողներն առավե-

լապես քաղաքաբնակներն են:  

Երրորդ գլխավոր գործոնը՝ գոհունակությունը աշխատանքից, 

այս կամ այն ուժգնության ազդեցություն ունի առավելապես քաղա-

քաբնակ ուսուցիչների շրջանում: Գործոնի ազդեցությունը չկրողնե-

րը հիմնականում Արմավիրի, Արագածոտնի և Վայոց ձորի մարզե-

րի գյուղերից են: 

 

4. ԵՐԿՐՈՐԴԱԿԱՆ ԳՈՐԾՈՆՆԵՐ 

Վերլուծության այս բաժնում մասնակի անդրադարձ է          

կատարվել հարցման մասնակից ուսուցիչների աշխատանքի արդ-

յունավետության վրա ազդող երկրորդական գործոններին, որոնք 

ծանրակշիռ ազդեցություն չունեն, սակայն որոշակի հետաքրքրութ-

յուն են ներկայացնում:   

4.1 Ուսուցիչների մանկավարժական ստաժը  

Ուսուցիչների մանկավարժական ստաժը գլխավոր գործոննե-

րի մեջ չէր կարող հանդես գալ, քանի որ հարցման մասնակիցների 

մեջ բացարձակ մեծամասնություն են կազմել ավելի քան 20 տարվա 

ստաժ ունեցող ուսուցիչները:  

Մանկավարժական ստաժի հետ կապված վիճակագրական 

տվյալները ներկայացված են հավելված 2.2-ում:  

Դիագրամ 2–ում երևում է, որ հայոց լեզվի 328 և հանրահաշվի 

311 ուսուցիչների, համապատասխանաբար, 63.7 և 71.4 տոկոսն   

ունի ավելի քան 20 տարվա մանկավարժական ստաժ: Արտաքին 

ընթացիկ գնահատման ընդհանուր միջին միավորներից (հայոց    

լեզու՝ 4.74, հանրահաշիվ՝ 4.41) ցածր են եղել միայն մինչև 5 տարվա 

մանկավարժական ստաժ ունեցող հայոց լեզվի ուսուցիչների և 

մինչև 10 տարվա ստաժով մաթեմատիկայի ուսուցիչների դասա-

վանդած դասարանների միջին միավորները: 

 Դիագրամ 2.  Վիճակագրական տվյալներ ուսուցիչների մանկավարժական ստաժի 

վերաբերյալ 

 

 Քանի որ ուսումնասիրվել են հարցմանը մասնակցած 665 ուսուցիչ-

ներից 639-ի հարցման արդյունքները և նրանց դասավանդած դա-

սարանների առաջադիմությունը (պատճառի մասին խոսվել է էջ 3-

ում), տեղին է նաև դիագրամում ներկայացված միջին միավորներն 

այդ համակազմի ընդհանուր միջին միավորների (հայոց լեզու՝ 4.76, 

հանրահաշիվ՝ 4.40) հետ համեմատելը: Ըստ այդմ, հայոց լեզվի 4.76 

միջին միավորից բարձր են եղել 6-20 տարվա մանկավարժական 

ստաժ ունեցող ուսուցիչների դասավանդած դասարանների միջին 

միավորները, հանրահաշվի 4.4 միավորից՝ 10 տարուց ավելի ստա-

ժով ուսուցիչների դասարաններինը: 

 Առանձին անդրադառնանք մինչև 5 տարվա մանկավարժական 

ստաժ ունեցող ուսուցիչների սեռային կազմին: Ստաժի այդ խմբում 

55-ից 32-ը եղել են հայոց լեզվի, 23-ը՝ մաթեմատիկայի ուսուցիչներ: 

Հայոց լեզու դասավանդողներից 31-ը և մաթեմատիկա դասավան-

դողներից 21-ը եղել են կանայք: Ուսուցիչներից 2-ը սեռի վերաբեր-

յալ նշում չեն կատարել: Ստաժի այս խմբում, այն էլ  մաթեմատիկա 

դասավանդողների մեջ, եղել է արական սեռի մեկ ուսուցիչ: 



 

86 
 

Վերլուծություն        

4.2 Ուսուցիչների որակավորման տարակարգերը  

Ուսուցիչների  որակավորման տարակարգը ևս գլխավոր գործոն 

չէր կարող համարվել, քանի որ հարցման մասնակիցների մեծա-

մասնությունը տարակարգի համար երբևէ դիմած չի եղել:  

Հարցման մասնակից ուսուցիչների գերակշիռ մասը (86.8%-ը) 

տարակարգ ստանալու համար երբևէ չի դիմել, 6.6%-ն ունեցել են 

առաջին տարակարգ, 0.3%-ը՝ երկրորդ, տարակարգի հավակնորդ-

ները կազմել են 1.9%, իսկ 4.4%-ը հարցաթերթում տարակարգի վե-

րաբերյալ նշում չի կատարել: Տարակարգի վերաբերյալ վիճակագ-

րական տվյալներն ըստ առարկաների ներկայացված են հավելված 

2.4-ում: 

Անդրադառնանք տարակարգ ունեցող և հավակնորդ ուսու-

ցիչների բաշխմանն ըստ ՀՀ վարչատարածքային միավորների:  

Առաջին տարակարգ ունեցող ուսուցիչների ամենաբարձր՝ 11 

տոկոսն արձանագրվել է Լոռու և Գեղարքունիքի մարզերից հարց-

մանը մասնակցածների մեջ: Արմավիրի մարզի ուսուցիչների մեջ 

տարակարգ ունեցողներ կամ տարակարգի համար դիմածներ չեն 

եղել: Երկրորդ տարակարգ ունեցողները եղել են Երևանից, տարա-

կարգի համար դիմած, բայց այն դեռևս չստացածները՝ Արագածոտ-

նի, Արարատի, Կոտայքի, Տավուշի, Սյունիքի մարզերից և Երևա-

նից: 

Տարակարգ ունեցող և տարակարգի սպասող ուսուցիչների 

բաշխումը դիտարկենք ըստ նրանց դասավանդած առարկայի: 

Հայոց լեզվու դասավանդողների 8.2%-ը կազմած առաջին  

տարակարգ ունեցող ուսուցիչները Երևանից, Արագածոտնի, Արա-

րատի, Գեղարքունիքի, Կոտայքի, Լոռու, Շիրակի, Վայոց ձորի և 

Տավուշի մարզերից են (1-ից մինչև 5-ական ուսուցիչ), իսկ տարա-

կարգի հավակնորդները (2.1%)՝ Երևանից, Արարատի, Կոտայքի,  

Սյունիքի և Տավուշի մարզերից (1-2-ական ուսուցիչ): Մարզերից 

տարակարգ ունեցող և հարցմանը մասնակցած ուսուցիչների     

համեմատաբար բարձր՝ ավելի քան 10% է արձանագրվել Գեղար-

քունիքում, Լոռիում, Կոտայքում, Վայոց ձորում և Տավուշում (3 կամ 

4 ուսուցիչ յուրաքանչյուր մարզից):  

Մաթեմատիկա դասավանդողների 4.8%-ը կազմած առաջին 

տարակարգ ստացած ուսուցիչները Երևանից, Արարատի, Գեղար-

քունիքի, Լոռու, Կոտայքի, Շիրակի, Սյունիքի, Վայոց ձորի և Տավու-

 շի մարզերից են (1-3-ական ուսուցիչ), երկրորդ տարակարգ ստա-

ցած 2 ուսուցիչ (0.6%)՝ Երևանից, իսկ տարակարգի հավակնորդնե-

րը (1.6%)՝ Արագածոտնի, Կոտայքի և Սյունիքի (1-2-ական ուսու-

ցիչ) մարզերից: Արմավիրի մարզից հարցմանը մասնակցած բոլոր 

ուսուցիչները  և Սյունիքի մարզի հայոց լեզվի ուսուցիչների 87%-ը 

տարակարգ ստանալու համար երբևէ չեն դիմել, իսկ 13%-ը եղել են 

հավակնորդներ:  

Տարակարգ ունեցող և հավակնորդ ուսուցիչների բաշխումն 

ըստ հանրակրթական ուսումնական հաստատությունների տիպե-

րի ունի հետևյալ պատկերը:  

 Առաջին տարակարգ ունեցող հայոց լեզվի 27 ուսուցիչներից 18-ը 

դասավանդում են հիմնական, 8-ը՝ միջնակարգ դպրոցներում, 1-ը՝ 

կրթահամալիրում, մաթեմատիկայի 15 ուսուցիչներից 12-ը՝ հիմնա-

կան, 3-ը՝ միջնակարգ դպրոցներում: Տարակարգի համար դիմած, 

բայց դեռևս այն չստացած հայոց լեզվի 7 ուսուցիչներից 6-ը հիմնա-

կան դպրոցներից են, 1-ը՝ միջնակարգից, մաթեմատիկայի 5 ուսու-

ցիչներից 3-ը՝ հիմնական, 2-ը՝ միջնակարգ դպրոցներից: 

 Երկրորդ տարակարգ ստացած մաթեմատիկայի երկու ուսուցիչնե-

րը դասավանդում են հիմնական դպրոցում: 

Տարակարգի հավակնորդ ուսուցիչների 82%-ը դասավանդում 

են հիմնական, 18%-ը՝ միջնակարգ դպրոցներում:  

Հաշվի առնելով այն, որ տարակարգ ստացած ուսուցիչների 

գերակշիռ մասն ունեն առաջին տարակարգ, դիտարկենք նրանց 

սեռային կազմը: Այդ խնբում 42-ից 27-ը հայոց լեզվի ուսուցիչներ 

են, 15-ը՝ մաթեմատիկայի: Կանանցից 25-ը դասավանդում են հայոց 

լեզու, 13-ը՝ մաթեմատիկա, տղամարդկանցից 1-ը՝ հայոց լեզու, 2-ը՝ 

մաթեմատիկա: Հայոց լեզվի 1 ուսուցիչ հարցաթերթում սեռի վերա-

բերյալ նշում չի կատարել: 

Տարակարգի 12 հավակնորդներից 10-ը կանայք են, որոնցից  

7-ը դասավանդում են հայոց լեզու, 3-ը՝ մաթեմատիկա: Հավակ-

նորդներից արական սեռի միակ ուսուցիչը դասավանդում է մաթե-

մատիկա, իսկ 2-ը սեռի վերաբերյալ նշում չեն կատարել: 

4.3 Միջին միավորները ըստ մանկավարժական ստաժի և 

որակավորման տարակարգի խմբերի  

Վերլուծության այս ենթաբաժնում ուսուցիչների մանկավար-

ժական ստաժի կտրվածքով ներկայացված է որակավորման      

տարակարգի և արտաքին ընթացիկ գնահատման միջին միավոր-

ների միջև դիտարկված կապը:  

Դիագրամ 3–ում ներկայացված են տարակարգ ունեցող և    

չունեցող ուսուցիչների տոկոսներն ըստ նրանց մանկավարժական 

ստաժի, ինչպես նաև արտաքին ընթացիկ գնահատումից այդ ուսու-

ցիչների աշակերտների հավաքած միջին միավորները: 

Դիագրամում տեսնում ենք, որ հարցման մասնակիցների զգա-

լի մասը տարակարգ ստանալու համար դեռևս դիմած չեն եղել:  

Հայոց լեզվի 328 ուսուցիչներից մինչև հարցումը տարակարգ ստա-

նալու համար դիմել և այն դեռևս ստացած չի եղել (առաջին տարա-

կարգի հավակնորդներ) 2.1 %-ը, իսկ առաջին տարակարգ ունեցել է 

8.2 %-ը: Մաթեմատիկայի 311 ուսուցիչներից տարակարգի հավակ-

նորդ է եղել 1.6 %-ը, առաջին տարակարգ ունեցել է 4.8 %-ը, երկ-

րորդ տարակարգ՝ 0.6 %-ը: 
 

Դիագրամ 3. Վիճակագրական տվյալներ ուսուցիչների մանկավարժական ստաժի 

և տարակարգի մասին  

 Թեև հարցման մասնակիցներից տարակարգ ստացած և     

տարակարգի հավակնորդ ուսուցիչները եղել են փոքրաթիվ (հայոց 

լեզվի ուսուցիչների 10.3 %-ը և մաթեմատիկայի ուսուցիչների 6.8 

%-ը), և դրանով պայմանավորված՝ նրանց աշակերտների միջին 

միավորները վիճակագրորեն նշանակալի չեն, այնուամենայնիվ 

ներկայացնենք դրանց ընդհանուր պատկերը: 

Առաջին տարակարգ ունեցող ուսուցիչների դասավանդած 

դասարաններում հայոց լեզվի ընդհանուր միջին միավորից բարձր 

է եղել (0.3-ով) միայն 6-10 տարվա մանկավարժական ստաժ ունե-

ցողների աշակերտների միջին միավորը: Մինչդեռ 11-20 տարվա 

ստաժ ունեցողների աշակերտների միջին միավորները եղել են    

0.4-ով ցածր: Ընդհանուր միջին միավորից բարձր են եղել առաջին 

տարակարգի հավակնորդ ուսուցիչների աշակերտների միջին 

միավորները: Ըստ ստաժի խմբերի և տարակարգի դիտարկված  

միջին միավորները հայոց լեզվի ընդհանուր միջին միավորից 

բարձր են եղել առավելագույնը 0.3 միավորով: Բացառություն է 

կազմել   16-20 տարվա ստաժ ունեցողների խմբում տարակարգի 

հավակնորդ ուսուցիչների դասավանդած դասարանների միջին 

միավորը, որն ընդհանուր միջին միավորը գերազանցել է 1.18-ով:  

Մաթեմատիկայի ուսուցիչներից առաջին տարակարգ ունե-

ցողների դասավանդած դասարաններում հանրահաշվի ընդհանուր 

միջին միավորից բարձր է եղել միայն 11-15 տարվա մանկավարժա-

կան ստաժի խմբի ուսուցիչների աշակերտների միջին միավորը    

(1 միավորով), իսկ ավելի քան 15 տարվա ստաժ ունեցողների      

միջին միավորները եղել են 0.04-0.4-ով ցածր: Երկրորդ տարակարգ 

ստացած 2 ուսուցիչների աշակերտների միջին միավորն ընդհա-

նուր միջինը գերազանցել է 0.7 միավորով: Ընդհանուր միջին միա-

վորից 0.3-ով բարձր է եղել առաջին տարակարգի հավակնորդների 

խմբի ավելի քան 20 տարվա ստաժ ունեցողների աշակերտների  

միջին միավորը, իսկ մինչև 5 տարվա ստաժ ունեցողների աշա-

կերտներինը եղել է 0.2-ով ցածր:  

Հայոց լեզվի և մաթեմատիկայի ուսուցիչներից տարակարգ 

ստանալու համար երբևէ չդիմածների դասավանդած դասարաննե-

րում արձանագրված միջին միավորները մոտ են եղել ընդհանուր 

միջին միավորներին, որովհետև ուսուցիչների այդ խումբը կազմել 

է հարցվածների գերակշիռ մասը:   

5. ՈՒՍՈՒՑՉԻ ԱՇԽԱՏԱՆՔԻ ԳՆԱՀԱՏԱՆՔԻՆ ՆՊԱՍՏՈՂ 

ՀԱՆԳԱՄԱՆՔՆԵՐԸ   

Հարցաթեթի վերջում «բաց հարցի» ձևաչափով ուսուցիչներին 

հնարավորություն է տրվել շարադրելու իրենց աշխատանքային 

գործունեության մեջ գնահատված լինելուն նպաստող մինչև երեք 

հանգամանք: Համապատասխան գրառումներ կատարել են հարց-

ման մասնակիցներից 606-ը: Նրանց ներկայացրած բազմաթիվ    

տեսակետները խմբավորելով և  դիտարկելով գործոնային վերլու-

ծության տեսանկյունից՝ վեր են հանվել 4 հիմնական գործոններ,   

որոնք ընդգծում են աշակերտ-ուսուցիչ-ղեկավարություն-հասա-

րակություն համակարգի փոխհարաբերությունների «առողջաց-

ման», ուսումնանյութական բազայի բարելավման, հանրակրթա-

կան պետական ծրագրի և պետական մակարդակով ուսուցիչների 

խրախուսման մեխանիզմների վերանայման կարևորությունը: 

Ուսուցիչների շարադրած տեսակետները մեկ անգամ ևս     

ամրագրել են նրանց աշխատանքի արդյունքների վրա ազդող 

գլխավոր գործոնները, որոնք ներկայացվել են սույն վերլուծության 

3-րդ գլխում:  

 Փոխհարաբերությունները 

Այս գործոնն ընդգրկել է աշակերտ-ուսուցիչ-ղեկավարություն-

հասարակություն փոխհարաբերություններում հատկապես ուսուց-

չի աշխատանքի գնահատումը, մանկավարժական համագործակ-

ցությունը, բարենպաստ աշխատանքային միջավայրը, հանդուրժո-

ղականությունը և, առհասարակ, միջանձնային հարաբերություն-

ները:  

Թվարկված հանգամանքները կարևորել է ուսուցիչների        

20-44 %-ը: 

 Ուսումնանյութական բազայի բարելավումը 

Ուսուցիչների մի մասը նշել է դպրոցի ուսումնանյութական 

բազայի և շենքային պայմանների բարելավման անհրաժեշտությու-

նը: Որպես առաջնային խնդիրներ շեշտադրվել են հատկապես   

տեղեկատվական տեխնոլոգիաների ներդրումը, դիդակտիկ նյութե-

 րով ապահովումը և դպրոցների հիմնանորոգումը: Այս գործոնը 

կարևորել է ուսուցիչների 15 %-ը: 

 Հանրակրթական պետական ծրագրի վերանայումը 

Այս գործոնով առավելապես կարևորվել է 12-ամյա կրթության 

վերանայումը, առարկայական ծրագրերի, դասագրքերի բեռնաթա-

փումը, դասարաններում աշակերտների առավելագույն թվի նվա-

զեցումը և այլն: Դրանք կարևոր է համարել ուսուցիչների 13  %-ը: 

 Պետության կողմից ուսուցչի գնահատված լինելը 

«Բաց հարցը» լրացրած 606 ուսուցիչների 31-43 %-ը կարևորել 

է ուսուցչի աշխատանքի գնահատումը պետական մակարդակով 

(աշխատավարձի բարձրացում, պարգևավճարներ, խրախուսման 

այլ ձևեր, դրույքաչափի և մանկավարժական կենսաթոշակի չափի 

վերանայում, տարակարգի ստացում):  

  

6. ՈՒՍՈՒՑԻՉՆԵՐԻ ԵՎ ԱՇԱԿԵՐՏՆԵՐԻ 

ՀԱՐՑՄԱՆ ԱՐԴՅՈՒՆՔՆԵՐԻ ՀԱՄԱԴՐՈՒՄԸ 

Վերլուծության այս բաժնում ուսուցիչների և նրանց աշա-

կերտների հարցումներից ձևավորված փոփոխականների համադր-

մամբ վարքագծային, հուզական, ինչ-որ առումով նաև իմացական 

չափանիշներով դիտարկվել են նրանց փոխհարաբերությունները:  

6.1 Ուսուցիչ-աշակերտ փոխհարաբերությունները 
Ուսուցիչ-աշակերտ փոխհարաբերությունների մասին պատ-

կերացում կազմելու նպատակով ուսուցիչների և աշակերտների 

տվյալների բազաներում համադրվել են ուսուցչի վերաբերմունքից 

աշակերտի գոհունակությանը, դասի ընթացքում նրա ակտիվութ-

յանը և ուսուցչի նկատմամբ վատ վերաբերմունք ցուցաբերող ու   

անընդունելի կարծիք արտահայտող աշակերտներին, ինչպես նաև 

ուսուցչի աշխատանքի հետ կապված ակնկալիքներին վերաբերող 

փոփոխականները:   

Պարզվել է, որ հայոց լեզվի ուսուցիչների վերաբերմունքից գոհ 

է եղել նրանց աշակերտների 91 %-ը, մաթեմատիկայի ուսուցիչների 

վերաբերմունքից՝ 87 %-ը:  

Աշակերտների գոհունակությունն արտացոլվել է նրանց առա-

ջադիմության մեջ: Դասի ընթացքում ուսուցչի հարցերին ակտիվո-

րեն պատասխանող այն աշակերտները, որոնց ուսուցիչները դպրո-

ցում ամենակարևորը համարում են ուսուցման գործընթացում 

ստեղծագործական մոտեցում ցուցաբերելու հնարավորություն    

ունենալը, հայոց լեզվի արտաքին գնահատման ընդհանուր միջին 

միավորից ունեցել են 0.49-ով բարձր միջին միավոր, հանրահաշ-

վից՝ 0.05-ով: Այն ակտիվ աշակերտները, որոնց ուսուցիչներն ամե-

նակարևորը համարում են միջանձնային հարաբերությունները,  

երկու առարկաների ընդհանուր միջին միավորներից ունեցել են 

0.5-ով բարձր միջին ցուցանիշներ, իսկ աշխատանքային կարգա-

պահությունը կարևորողների դեպքում՝ հայոց լեզվից 0.51-ով, հան-

րահաշվից՝ 0.28-ով: Միջին ակտիվություն ցուցաբերող աշակերտ-

ների արդյունքները միայն հանրահաշվից են համեմատաբար 

բարձր եղել, այն էլ՝ միջանձնային հարաբերությունները կարևորող 

ուսուցիչների դասարաններում (0.1 միավորով): Ուսուցիչների վերը 

նշված խմբերի դասարաններում պասիվ աշակերտների միջին 

միավորները երկու առարկայի դեպքում էլ 0.2-0.4 միավորով եղել 

են ընդհանուր միջինից ցածր: 

Աշակերտի վատ պահվածքի և անընդունելի կարծիքի դեպ-

քում նրան հասկանալ փորձող, ինչպես նաև աշխատանքային գոր-

ծունեությունից բավականություն ստացող ուսուցիչների աշա-

կերտների արտաքին գնահատման արդյունքներն ընդհանուր      

միջին միավորներից եղել են բարձր: Աշակերտին հասկանալ փոր-

ձող ուսուցիչների աշակերտների հավաքած միջին միավորները 

արձանագրվել են 4.82-4.87 միջակայքում: Իրենց աշխատանքի գնա-

հատանքից բավականություն ստացողների աշակերտների միջին 

միավորը հայոց լեզվից եղել է 4.92-ը, հանրահաշվից՝ 4.86-ը, իսկ    

իրենց կատարած աշխատանքից գոհ ուսուցիչներինը, համապա-

տասխանաբար, 4.69-ը և 4.83-ը: 

Վերը նշված իրավիճակներում անտարբերություն ցուցաբե-

րող, ինչպես նաև չափազանց խստաբարո փոքրաթիվ ուսուցիչների 

աշակերտների  միջին միավորները եղել են միջինից բավական 

 ցածր: Նշենք նաև, որ դրանք եղել են վիճակագրորեն ոչ նշանակալի 

ցուցանիշներ: 

Անդրադառնանք նաև ուսուցչի՝ աշխատանքի հետ կապված 

ակնկալիքներով պայմանավորված առաջադիմությանը:  

Աշխատավարձի և մանկավարժական որակավորման բարձ-

րացում ակնկալող ուսուցիչների, նաև մանկավարժի աշխատանքի 

հետ կապված ակնկալիքներ չունեցողների դասերին տարբեր ակ-

տիվություն ցուցաբերող աշակերտների միջին միավորները երկու 

առարկայից էլ գերազանցել են համապատասխան ընդհանուր     

միջին միավորը: Ցածր են եղել միայն հարցման մասնակիցներից 

ուսուցիչների ակնկալիքներին և աշակերտների ակտիվությանը 

վերաբերող նշումների բացթողումներ թույլ տվածների ցուցանիշ-

ները:  

Ուսուցիչների ակնկալիքների և նրանց վերաբերմունքից աշա-

կերտների գոհունակության առումով առաջադիմության դիտար-

կումից հետևում է, որ ընդհանուր միջին միավորից բարձր են եղել 

աշխատավարձի բարձրացում ակնկալող և ոչինչ չակնկալող հայոց 

լեզվի ու մաթեմատիկայի ուսուցիչների, ինչպես նաև որակավոր-

ման բարձրացում ակնկալող մաթեմատիկայի ուսուցիչների վերա-

բերմունքից գոհ աշակերտների միջին միավորները: Աշխատավար-

ձի բարձրացում ակնկալողներից հայոց լեզու դասավանդողների 

դեպքում միավորների տարբերությունը կազմել է 0.22 միավոր,  

մաթեմատիկայի դեպքում՝ 0.12, մանկավարժական որակավորման 

բարձրացում ակնկալող մաթեմատիկայի ուսուցիչների դեպքում՝ 

0.04, աշխատանքի հետ կապված ոչ մի ակնկալիք չունեցող հայոց 

լեզվի ուսուցիչների դեպքում՝ 0.35, մաթեմատիկայի ուսուցիչների 

դեպքում՝ 0.14: Դրական միավորի շեմից ցածր միջին միավորներ են 

ունեցել ոչ մի ակնկալիք չունեցողների վերաբերմունքից դժգոհ     

աշակերտները, սակայն նրանց ցուցանիշները եղել են վիճակագրո-

րեն ոչ նշանակալի:  

6.2 Աշակերտների կողմից մատուցվող նոր նյութի ընկալումը՝ 

կախված ուսուցիչների գործելաոճից 

Ուսուցիչների և նրանց աշակերտների հարցումներից ձևա-

վորված փոփոխականների համադրմամբ պարզվել է, որ ուսուցչի 

մատուցած նոր նյութը միանգամից յուրացնում է աշակերտների  

16-17 %-ը, կրկին և ավելի մատչելի կերպով ներկայացնելու կարիք   

երբեմն ունենում է 23-24 %-ը, իսկ մանրամասն ներկայացնելու կա-

րիք հաճախ ունենում է 60 %-ը: Ընդ որում, հայոց լեզվի և մաթեմա-

տիկայի դեպքում տոկոսային տարբերությունը մեծ չէ:  

Անդրադառնալով աշակերտների 60 %-ը կազմած խմբի ցու-

ցանիշներին՝ նկատում ենք, որ հայոց լեզվի նոր նյութի մանրա-

մասն ներկայացման կարիք հաճախ ունեցողների 69 %-ը դասն 

անցկացնելիս ստեղծագործական մոտեցում ցուցաբերող ուսուցիչ-

ների աշակերտներն են (միջին միավորը՝ 4.86), 23 %-ը՝ ըստ իրավի-

ճակի կողմնորոշվողներինը (միջին միավորը՝ 4.70): Մաթեմատի-

կայի դեպքում, համապատասխանաբար, 51 և 40 %-ն է (միջին միա-

վորները՝ 4.88 և 4.67): 

   

7. ԱՌԱՋԱԴԻՄՈՒԹՅԱՆ ՎԻՃԱԿԱԳՐԱԿԱՆ 

ԿԱՆԽԱՏԵՍՈՒՄ 

Վերլուծության այս բաժնում առանձին փոփոխականների հետ 

կապված՝ կատարվել է աշակերտների առաջադիմության վիճա-

կագրական կանխատեսում: 

Կանխատեսման համար դիտարկվել են ուսուցիչների տարա-

կարգին, գործելաոճին, ակնկալիքներին և աշխատանքից բավակա-

նություն ստանալուն վերաբերող փոփոխականները: Ուսուցիչների 

գործելաոճը նկարագրող փոփոխականներից վիճակագրորեն նշա-

նակալի են եղել ուսուցիչ-աշակերտ փոխհարաբերություններին, 

չնախատեսված իրավիճակներին և դպրոցում ամենակարևոր գոր-

ծընթացներին վերաբերողները: 

Տարակարգի հետ կապված կանխատեսումը հարցման մաս-

նակիցների աշակերտների միջին առաջադիմության շոշափելի փո-

փոխություն չի ենթադրում: Սակայն եթե որակավորման համար 

չդիմած ուսուցիչները տարակարգ ստանան, իսկ ունեցողների տա-

րակարգը բարձրանա մեկ աստիճանով, ապա հնարավոր է, որ հա-

յոց լեզվի ընդհանուր միջին միավորը մինչև 0.5 միավորով բարձրա-

նա Արագածոտնի, Արմավիրի, Տավուշի, Շիրակի, Լոռու, Գեղար-

քունիքի, Արարատի և Վայոց ձորի, իսկ հանրահաշվինը 0.4-ով՝    

Արագածոտնի, Արմավիրի, Լոռու, Շիրակի և Կոտայքի մարզերում: 

 Միջին միավորների աճը վիճակագրորեն նշանակալի կարող է     

լինել փոքր քաղաքներում (հայոց լեզվից՝ 0.1, հանրահաշվից՝ 0.01 

միավորով) և գյուղերում (հայոց լեզվից՝ 0.5, հանրահաշվից՝ 0.4 

միավորով), իսկ հանրակրթական ուսումնական հաստատություն-

ներից՝ միջնակարգ դպրոցներում (հայոց լեզվից՝ 0.5, հանրահաշ-

վից՝ 0.4 միավորով):   

Անդրադառնանք ուսուցիչների գործելաոճը բնութագրող     

փոփոխականներին, որոնցից կանխատեսման համար վիճակագ-

րորեն նշանակալի են եղել ուսուցիչ-աշակերտ փոխհարաբերութ-

յուններին, չնախատեսված իրավիճակներին և դպրոցում ամենա-

կարևոր գործընթացներին վերաբերողները:  

Հայոց լեզվից առաջադիմության կանխատեսման համար     

վիճակագրորեն նշանակալի են եղել ուսուցչի նկատմամբ վատ 

վարք ցուցաբերող աշակերտների հանդեպ ուսուցիչների վերաբեր-

մունքը և դպրոցում ամենակարևոր գործընթացը բնութագրող     

փոփոխականները: Հանրահաշվի դեպքում նշանակալի են եղել 

վատ վարք ցուցաբերող և անընդունելի կարծիք արտահայտող     

աշակերտների հանդեպ ուսուցչի վերաբերմունքն ու չնախատես-

ված իրավիճակներում ուսուցիչների վարքը բնութագրողները: Այդ 

տեսանկյունից շեշտադրվել է հիմնականում դեմոկրատական     

մոտեցումը, որի հետ կապված՝ կանխատեսվել է հետևյալ հնարա-

վոր իրավիճակը: 

Եթե փոխհարաբերություններում ավտորիտարիզմ կամ ան-

տարբերություն ցուցաբերող ուսուցիչները դառնան դեմոկրատա-

կան մոտեցման կողմնակիցներ, ապա հայոց լեզվի և հանրահաշվի 

միջին միավորները կարող են մինչև 0.5 միավորով ավելանալ Շի-

րակի, Արագածոտնի, Լոռու, Գեղարքունիքի և Արարատի մարզե-

րում: Միջին միավորի ավելացում հնարավոր է նաև հայոց լեզվից՝ 

Արմավիրի, Տավուշի և Վայոց ձորի, հանրահաշվից՝ Կոտայքի մար-

զերում: Ընդ որում, հայոց լեզվից միավորների աճը վիճակագրորեն 

նշանակալի կլինի փոքր քաղաքներում և գյուղերում, հանրահաշ-

վից՝ միայն գյուղերում: Այստեղից հետևում է, որ հանրակրթական 

ուսումնական հաստատությունների տիպերից միջին միավորները 

կարող են նշանակալիորեն աճել միջնակարգ դպրոցներում, որով-

հետև դրանք տեղաբաշխված են առավելապես գյուղերում: Այդ 

դպրոցներում հայոց լեզվի միջին միավորը կարող է բարձրանալ 

0.5-ով, հանրահաշվինը՝ 0.4-ով:  

Առաջադիմությունը կանխատեսվել է նաև համագործակցութ-

յան, ակնկալիքների և աշխատանքից բավականություն ստանալու 

հետ կապված: Այդ առումով հայոց լեզվի առաջադիմության համար 

վիճակագրորեն նշանակալի փոփոխականներ են հանդիսացել    

ուսուցիչների ակնկալիքները և աշխատանքից բավականություն 

ստանալը նկարագրողները: Հանրահաշվի առաջադիմության կան-

խատեսման համար նշանակալի է եղել աշխատանքային համա-

գործակցությունը նկարագրող փոփոխականը:  

Կանխատեսմամբ հաշվարկվել է, որ առաջիկա 2-3 տարինե-

րին ուսուցիչների ակնկալիքների իրականացումը (աշխատավար-

ձի բարձրացում, որակավորման տարակարգի ստացում) և աշխա-

տանքից բավականություն ստանալն ավելի շատ կարող են ազդել 

հայոց լեզվի, իսկ աշխատանքային համագործակցության սերտա-

ցումը՝ մաթեմատիկայի ուսուցիչների աշխատանքի արդյունավե-

տության վրա:  

Այս դիտարկմաբ, թեև ընդհանուր միջին միավորների էական 

փոփոխություն չի սպասվում, սակայն վարչատարածքային միա-

վորների, բնակավայրերի և դպրոցների տիպերի կտրվածքով հնա-

րավոր են որոշակի փոփոխություններ: Շիրակի, Լոռու, Արագա-

ծոտնի, Գեղարքունիքի և Արարատի մարզերում մինչև 0.5 միավո-

րով հնարավոր է ավելանան հայոց լեզվի և մինչև 0.6-ով՝ հանրա-

հաշվի ընդհանուր միջին միավորները: Այդ ցուցանիշը 0.1-0.2 միա-

վորով կարող է ավելանալ, հանրահաշվից՝ Կոտայքի, հայոց լեզվից՝ 

Արմավիրի, Տավուշի և Վայոց ձորի մարզերում: Վիճակագրորեն 

նշանակալի կարող են լինել գյուղերի, հետևաբար և միջնակարգ 

դպրոցների համար կանխատեսված միջին միավորները (հայոց 

լեզվից՝ 0.4-0.5, հանրահաշվից՝ 0.2-0.5 միավորով):  

Համագործակցություն ենթադրող աշխատանքների հետ կապ-

ված՝ պարզվել է, որ կանխատեսված միջին միավորների վիճակագ-

րորեն նշանակալի աճ հնարավոր է համագործակցության կողմնա-

կից մաթեմատիկայի ուսուցիչների աշակերտների արդյունքներում 

(0.1 միավորով):   

Ակնկալիքների տեսանկյունից արձանագրված և կանխատես-

ված միջին միավորների համեմատությունը ցույց է տալիս, որ վի-

 ճակագրորեն նշանակալի դրական փոփոխություն սպասվում է 

մանկավարժական որակավորման բարձրացում ակնկալող հայոց 

լեզվի ուսուցիչների աշակերտների արդյունքներում (0.1 միավո-

րով):   

Աշխատանքից բավականություն ստանալու հետ կապված՝ 

արձանագրված և կանխատեսված միավորների միջև նշանակալի 

տարբերություններ չեն եղել:   

 

ԱՄՓՈՓՈՒՄ 

 Ընդհանուր տեղեկություններ 

2019-2020 ուսումնական տարվա առաջին կիսամյակում հան-

րակրթական ուսումնական հաստատությունների 9-րդ դասարան-

ներում դասավանդող ուսուցիչների աշխատանքի արդյունավե-

տության և դրա վրա ազդող գործոնների ուսումնասիրության նպա-

տակով անցկացված հարցմանը մասնակցել է հանրակրթական 234 

ուսումնական հաստատություններում հայոց լեզու և հանրահաշիվ 

դասավանդող 665 ուսուցիչ: Նրանցից 328-ը եղել են հայոց լեզվի, 

311-ը՝ մաթեմատիկայի ուսուցիչներ: Ուսուցիչներից 26-ը հարցա-

թերթում չեն նշել դասավանդած առարկան: Այդ պատճառով նրանց 

հարցման տվյալները չեն վերլուծվել: Հայոց լեզվի 328 ուսուցիչների 

դասավանդած դասարաններից հայոց լեզվի արտաքին գնահատ-

մանը մասնակցել է 6427 աշակերտ, մաթեմատիկայի 311 ուսուցիչ-

ների դասարաններից հանրահաշվի արտաքին գնահատմանը՝ 

6043-ը: 

Արտաքին ընթացիկ գնահատման մասնակիցների ամբողջ 

համակազմի (7366 աշակերտ) արդյունքներից արձանագրված ընդ-

հանուր միջին միավորը հայոց լեզվից կազմել է 4.74, հանրահաշ-

վից՝ 4.41: Վերլուծության համար պիտանի հարցաթերթեր լրացրած 

հայոց լեզվի 328 ուսուցիչների 6427 աշակերտների միջին միավորը 

հայոց լեզվի արտաքին գնահատումից կազմել է 4.76, մաթեմատի-

կայի 311 ուսուցիչների 6043 աշակերտներինը հանրահաշվից՝ 4.4 

միավոր: Վերլուծության մեջ միջին միավորների համեմատություն-

ները կատարվել են արտաքին ընթացիկ գնահատման մասնակից-

ների ողջ համակազմի ընդհանուր միջին միավորների հետ (հայոց 

լեզու՝ 4.74, հանրահաշիվ՝ 4.41):  

Ներքին գնահատման ընդհանուր միջին միավորները եղել են 

հայոց լեզվից՝ 6.53-ը, հանրահաշվից՝ 6.17-ը: 

 Տվյալներ ըստ ՀՀ վարչատարածքային միավորների, բնակա-

վայրերի և հանրակրթական ուսումնական հաստատություննե-

րի տիպերի 

Հարցման մասնակից 639 ուսուցիչների քառորդ մասը և ար-

տաքին ընթացիկ գնահատմանը մասնակցած նրանց աշակերտնե-

րի 30 տոկոսը եղել են Երևանից:  

Արտաքին գնահատումից ամենաբարձր միջին միավորներն 

արձանագրվել են Երևանում (հայոց լեզվից՝ 5.16, հանրահաշվից՝ 

4.79), ամենացածրը՝ Արարատի մարզում (հայոց լեզվից՝ 4.23, հան-

րահաշվից՝ 3.85): 

Բոլոր վարչատարածքային միավորներում արտաքին գնա-

հատման միջին միավորները ցածր են եղել ներքին գնահատման 

միջին միավորներից (հայոց լեզվից՝ 1.2-2.77, հանրահաշվից՝ 1.48-

2.57 միավորով): Ամենափոքր տարբերությունը երկու առարկայից 

էլ եղել է Երևանում, ամենամեծը՝ Գեղարքունիքի մարզում: 

Երևանում և Սյունիքի մարզում արտաքին ընթացիկ գնահատ-

ման միջին միավորները 0.22-0.38-ով բարձր են եղել համապատաս-

խան ընդհանուր միջին միավորներից: 

Հարցման 639 մասնակիցների գրեթե 64 %-ը դասավանդում է 

քաղաքային, 36 %-ը՝ գյուղական բնակավայրերի հանրակրթական 

ուսումնական հաստատություններում:  

Արտաքին գնահատման միջին միավորները երկու առարկա-

ների ընդհանուր միջին միավորներից բարձր են եղել միայն խոշոր 

և միջին քաղաքների հանրակրթական ուսումնական հաստատութ-

յուններում (հայոց լեզվից՝ մինչև 0.36 միավորով, հանրահաշվից՝ 

մինչև 0.32-ով): Ցածր են եղել բարձր լեռնային, հատկապես բարձր 

լեռնային սահմանամերձ գյուղերում արձանագրված միջին միա-

վորները (0.5-1.5 միավորով):  

Հարցմանը մասնակցած ուսուցիչների մոտ 59 տոկոսը դասա-

վանդում է հիմնական դպրոցներում, 36 տոկոսը՝ միջնակարգ,         

5 տոկոսը՝ հատուկ և ավագ դպրոցներում, վարժարանում,  կրթա-

 համալիրում, մասնագիտական և ոչ պետական ուսումնական հաս-

տատություններում:  

Վիճակագրորեն նշանակալի են եղել հիմնական և միջնակարգ 

դպրոցներում սովորողների միջին միավորները: Հիմնական 

դպրոցների դեպքում միջին միավորները բարձր են եղել համապա-

տասխան ընդհանուր միջին միավորից (0.13-0.17-ով), միջնակարգ 

դպրոցների դեպքում ցածր են եղել մոտ 0.4-ով:  

Առանձին ուշադրություն է դարձվել 9-րդ դասարանում 10-ից 

պակաս աշակերտներ ունեցած 33 դպրոցների արդյունքներին: 

Ընդհանուր միջին միավորներից բարձր են եղել Շիրակի, Լոռու, 

Տավուշի, Գեղարքունիքի և Վայոց ձորի մարզերի այդպիսի մի քանի 

դպրոցների միջին միավորները: Դպրոցներից 20-ում, որոնցից 15-ը 

միջնակարգ են, արձանագրվել են դրական միավորի շեմից ցածր 

միջին միավորներ: Երկու առարկաներից դրական միավորի շեմից 

ցածր միջին միավորներ են արձանագրվել Շիրակի, Լոռու, Արագա-

ծոտնի, Արմավիրի, Գեղարքունիքի և Վայոց ձորի մարզերում:  

 

 

 Ուսուցիչների գործելաոճը 

 Հարցաթերթի միջոցով բացահայտվել է ուսուցիչների գործելաոճի 

միտվածությունը: Այդ առումով պարզվել է, որ հարցված 639 ուսու-

ցիչների 69 %-ն ուսուցման գործընթացում կարևորում է ստեղծա-

գործական մոտեցումը (հայոց լեզվի ուսուցիչներ՝ 38.3%, մաթեմա-

տիկայի ուսուցիչներ՝ 30.7 %): Ստեղծագործական մոտեցումը չա-

փազանց կարևորողները կազմել են հարցման մասնակիցների 

21.6%-ը: 

Գործելաոճի առումով առանձնացվել է նաև աշխատանքային 

կարգապահությունը կարևորելը և իրավիճակն ինքնահոսի թողնե-

լը: Ուսուցման գործընթացում ստեղծագործական մոտեցումը կար-

ևորող ուսուցիչների մեծ մասը նաև աշխատանքային կարգապա-

հության կողմնակիցներ են:   

 Ուսուցչի աշխատանքի արդյունավետության վրա ազդող 

գլխավոր և երկրորդական գործոնները 

Գլխավոր գործոններ  

Հարցման արդյունքների գործոնային վերլուծությունը վեր է 

հանել ուսուցիչների աշխատանքի արդյունավետության վրա ազ-

դող գլխավոր երեք գործոններ: Դրանք բնակության վայրի, փոխհա-

րաբերությունների և աշխատանքից գոհունակության գործոններն 

են, որոնցից երրորդը հայոց լեզվի ուսուցիչների համար հանդես է 

եկել երկրորդական գործոնների շարքում:  

Գործոնների ազդեցության չափի առումով միջին միավորների 

դիտարկումից հետևում է, որ հայոց լեզվի ընդհանուր միջին միա-

վորից բարձր են եղել բնակության վայրի գործոնի ուժգին և միջին 

ազդեցությունը կրողների (հայոց լեզվի ուսուցիչների 47 %-ը) և 

փոխհարաբերությունների գործոնի միջին և թույլ ազդեցությունը 

կրողների (հայոց լեզվի ուսուցիչների 61 %-ը) աշակերտների միջին 

միավորները: 

Մաթեմատիկայի դեպքում բնակության վայրի գործոնը հակա-

ռակ ազդեցություն է ունեցել: Ընդհանուր միջին միավորից բարձր 

են եղել գործոնի ազդեցությունը չկրողների և թույլ ազդեցությունը 

կրողների աշակերտների հավաքած միջին միավորները (մաթեմա-

տիկայի ուսուցիչների 46 %-ը):   

Փոխհարաբերությունների գործոնի ուժգին և միջին ազդեցութ-

յունը կրող մաթեմատիկայի ուսուցիչների աշխատանքի արդյունա-

վետությունը եղել է բարձր, որն էլ արտացոլվել է նրանց աշակերտ-

ների հավաքած միջին միավորներում (դրանք եղել են ընդհանուր 

միջին միավորից բարձր): 

Աշխատանքից գոհունակության գործոնի միջին ազդեցությու-

նը կրող մաթեմատիկայի ուսուցիչների և ազդեցությունը չկրողների 

(44 %) աշակերտների միջին միավորները եղել են ընդհանուր մի-

ջին միավորից բարձր:  

Ուսուցիչների աշխատանքի՝ ընդհանուր միջին միավորներից 

բարձր միջին միավորներով դրսևորված արդյունավետությունը, 

որն այս կամ այն չափով կրել է գլխավոր գործոնների ազդեցությու-

նը, վիճակագրորեն նշանակալի լինելու առումով վարչատարած-

 քային միավորներում և հանրակրթական ուսումնական հաստա-

տություններում ունեցել է հետևյալ պատկերը:  

Մաթեմատիկայի դեպքում երեք գործոնների ազդեցության 

աստիճանների հետ կապված բարձր միջին միավորներ են արձա-

նագրվել վարչատարածքային բոլոր միավորներում, որտեղ վիճա-

կագրորեն նշանակալի են եղել հիմնական դպրոցների ցուցանիշ-

ները: Փոխհարաբերությունների և աշխատանքից գոհունակության 

գործոնների պարագայում նշանակալի են եղել նաև միջնակարգ 

դպրոցների ցուցանիշները: 

Հայոց լեզվի դեպքում ուսուցիչների աշխատանքի արդյունա-

վետության վրա բնակության վայրի գործոնի ազդեցության աստի-

ճանով պայմանավորված՝ միջինից բարձր ցուցանիշներ են արձա-

նագրվել Երևանում և Շիրակի, Լոռու, Կոտայքի, Գեղարքունիքի,  

Արարատի, Արմավիրի, Սյունիքի մարզերում, որտեղ վիճակագրո-

րեն նշանակալի եղել են հիմնական դպրոցներում սովորողների 

միջին միավորները: Փոխհարաբերությունների գործոնի ազդեցութ-

յամբ պայմանավորված՝ ընդհանուր միջին միավորից բարձր ցու-

ցանիշներ են դիտարկվել վարչատարածքային բոլոր միավորնե-

րում: Դրանցից վիճակագրորեն նշանակալի են եղել հիմնական, 

մասամբ՝ նաև միջնակարգ դպրոցներում սովորողների միջին միա-

վորները: 

Ուսուցիչների աշխատանքի արդյունավետության վրա ազդող 

երկրորդական գործոններից առանձին ուշադրություն է դարձվել 

նրանց մանկավարժական ստաժին և որակավորման տարակար-

գին:  

Հայոց լեզվի ուսուցիչների 63.7 %-ը և հանրահաշվի ուսուցիչ-

ների 71.4 %-ը եղել են ավելի քան 20 տարվա մանկավարժական 

ստաժ ունեցողները: Արտաքին ընթացիկ գնահատման ընդհանուր 

միջին միավորներից ցածր են եղել 0-5 տարվա մանկավարժական 

ստաժ ունեցող հայոց լեզվի ուսուցիչների և 0-10 տարվա ստաժ    

ունեցող մաթեմատիկայի ուսուցիչների դասավանդած դասարան-

ների միջին միավորները: 

Երկրորդական գործոններ 

Հարցման մասնակից 639 ուսուցիչներից 555-ը (86.8%)-ը տա-

րակարգ ստանալու համար երբևէ դիմած չեն եղել, 42-ն (6.6%) ունե-

ցել է առաջին տարակարգ, 2-ը (0.3%)՝ երկրորդ: Ուսուցիչներից 12-ը 

(1.9%) եղել են տարակարգի հավակնորդները, իսկ 28-ը (4.4%) հար-

ցաթերթում տարակարգի վերաբերյալ նշում չի կատարել:  

ՀՀ վարչատարածքային միավորներից տարակարգ ունեցողնե-

րի համեմատաբար բարձր՝ 11 տոկոս է արձանագրվել Գեղարքու-

նիքի և Լոռու մարզերում: Տարակարգ ունեցողներ կամ տարակար-

գի համար դիմածներ (հավակնորդներ) չեն եղել Արմավիրի մար-

զում: Երկրորդ տարակարգ ունեցող երկու ուսուցիչները եղել են 

Երևանից, իսկ տարակարգի հավակնորդները՝ Արագածոտնի,      

Արարատի, Կոտայքի, Տավուշի, Սյունիքի մարզերից և Երևանից: 

Առաջին տարակարգ ունեցող հայոց լեզվի ուսուցիչների դա-

սավանդած դասարաններում ընդհանուր միջին միավորից բարձր է 

եղել միայն 6-10 տարվա մանկավարժական ստաժ ունեցողների   

աշակերտների միջին միավորը: Մաթեմատիկայի ուսուցիչների 

դեպքում բարձր է եղել 11-15 տարվա ստաժի խմբի ցուցանիշը:  

Երկրորդ տարակարգ ունեցող երկու ուսուցիչներն ունեն ավե-

լի քան 20 տարվա մանկավարժական ստաժ, և նրանց աշակերտնե-

րի հավաքած միջին միավորները նույնպես բարձր են եղել ընդհա-

նուր միջին միավորից: 

Ընդհանուր միջին միավորից բարձր են եղել առաջին տարա-

կարգի հավակնորդ հայոց լեզվի բոլոր ուսուցիչների աշակերտների 

միջին միավորները: Հանրահաշվի ընդհանուր միջին միավորից 

բարձր է եղել տարակարգի հավակնորդ մաթեմատիկայի ուսուցիչ-

ներից ավելի քան 20 տարվա ստաժ ունեցողների աշակերտների 

միջին միավորը:  

Տարակարգ ստանալու համար երբևէ չդիմած ուսուցիչների 

խմբում հայոց լեզվից և հանրահաշվից նրանց աշակերտների հա-

վաքած միջին միավորները մոտ են եղել համապատասխան ընդ-

հանուր միջին միավորին, որովհետև ուսուցիչների այդ խումբը 

կազմել է հարցման մասնակիցների գերակշիռ մասը:   

  Ուսուցիչների կարծիքով աշխատանքային գործունեության 

մեջ գնահատված լինելուն նպաստող հանգամանքները  

 

Աշխատանքային գործունեության մեջ ուսուցչի գնահատված 

լինելուն նպաստող հանգամանքների շարադրմամբ հարցման մաս-

նակիցները հիմնականում բարձրացրել են աշակերտ-ուսու-        

ցիչ-  ղեկավարություն-հասարակություն փոխհարաբերություն-    

ների«առողջացման», ուսումնանյութական բազայի բարելավման, 

հանրակրթական պետական ծրագրի և պետական մակարդակով 

ուսուցիչների խրախուսման մեխանիզմների վերանայման կարևո-

րությունն ընդգծող հարցեր: 

 

 Ուսուցիչների  և  նրանց   աշակերտների   հարցումների 

արդյունքների համադրմամբ  վեր հանված տեղեկություններ 

 

Ուսուցիչների և աշակերտների հարցումներից ձևավորված 

փոփոխականների համադրմամբ վիճակագրորեն նշանակալի տե-

ղեկություններ են վեր հանվել աշակերտների կողմից ուսուցչի մա-

տուցած նոր նյութի ընկալման և ուսուցիչ-աշակերտ փոխհարաբե-

րությունների կտրվածքով:  

Հարցման մասնակիցների համակազմում ուսուցչի մատուցած 

նոր նյութը կրկին և մանրամասն ներկայացնելու կարիք հաճախ  

ունենում է աշակերտների 60 %-ը, որոնց մեծ մասը դասի ընթաց-

քում ստեղծագործական մոտեցում ցուցաբերող ուսուցիչների աշա-

կերտներն են, և հայոց լեզվից ու հանրահաշվից նրանց հավաքած 

միջին միավորները եղել են համապատասխան ընդհանուր միջին 

միավորից բարձր: Իսկ դասն անցկացնելիս ըստ իրավիճակի կողմ-

նորոշվող ուսուցիչների աշակերտների միջին միավորները երկու 

առարկայի դեպքում էլ եղել են ընդհանուր միջինից ցածր: 

Ուսուցիչ-աշակերտ փոխհարաբերությունների տեսանկյունից 

պարզվել է, որ հայոց լեզվի ուսուցիչների վերաբերմունքից գոհ է   

եղել նրանց աշակերտների 91 %-ը, մաթեմատիկայի ուսուցիչների 

վերաբերմունքից՝ 87 %-ը:  

Աշակերտների գոհունակությունն անդրադարձել է նրանց    

առաջադիմության վրա:  

Դպրոցում ստեղծագործական մոտեցում ցուցաբերելու հնա-

րավորություն ունենալը, միջանձնային հարաբերությունները և աշ-

խատանքային կարգապահությունը կարևորող ուսուցիչների այն 

աշակերտները, որոնք դասի ընթացքում ակտիվորեն պատասխա-

նում են ուսուցիչների հարցերին, ունեցել են համապատասխան   

առարկայի ընդհանուր միջին միավորից բարձր միջին միավորներ: 

Միջին ակտիվություն ցուցաբերող աշակերտները միայն հան-

րահաշվից են ունեցել համեմատաբար բարձր միջին միավոր, այն 

էլ՝ միջանձնային հարաբերությունները կարևորող ուսուցիչների 

դասարաններում: Պասիվ աշակերտների միջին միավորները 

նշված բոլոր դեպքերում եղել են համապատասխան ընդհանուր մի-

ջին միավորից ցածր: 

Աշակերտի վատ պահվածքի և անընդունելի կարծիքի դեպ-

քում նրան հասկանալ փորձող և աշխատանքային գործունեությու-

նից բավականություն ստացող ուսուցիչների դասավանդած դասա-

րաններում միջին արդյունքները եղել են բարձր համապատասխան 

ընդհանուր միջին միավորից: Նույն իրավիճակներում անտարբե-

րություն ցուցաբերող և չափազանց խստաբարո ուսուցիչների աշա-

կերտների միջին միավորները եղել են բավական ցածր, սակայն 

դրանք եղել են վիճակագրորեն ոչ նշանակալի ցուցանիշներ: 

Առաջիկա 2-3 տարիներին աշխատավարձի բարձրացում 

ակնկալող և աշխատանքի հետ կապված ոչինչ չակնկալող հայոց 

լեզվի և մաթեմատիկայի ուսուցիչների վերաբերմունքից գոհ աշա-

կերտների հավաքած միջին միավորները բարձր են եղել համապա-

տասխան ընդհանուր միջին միավորից: Բարձր են եղել նաև որա-

կավորման բարձրացում ակնկալող մաթեմատիկայի ուսուցիչների 

վերաբերմունքից գոհ աշակերտների միջին միավորները:    

 Աշակերտների առաջադիմության վիճակագրական  

    կանխատեսումը 

 

Հարցման մասնակից ուսուցիչների տարակարգի, գործելաոճի, 

ակնկալիքների և աշխատանքից բավականություն ստանալու հետ 

կապված՝ կատարվել է աշակերտների առաջադիմության կանխա-

տեսում, որով թեև ընդհանուր միջին միավորների նկատելի փոփո-

խություն չի արձանագրվել, սակայն վիճակագրորեն նշանակալի  

 որոշակի փոփոխություններ ուրվագծվել են ըստ վարչատարածքա-

յին միավորների, բնակավայրերի և հանրակրթական ուսումնական 

հաստատությունների տիպերի:   

Այսպես, որակավորման տարակարգի հետ կապված՝ հնարա-

վոր է, որ ընդհանուր միջին միավորների աճ արձանագրվի Տավու-

շի, Լոռու, Շիրակի, Արագածոտնի, Արմավիրի, Արարատի, Կոտայ-

քի, Գեղարքունիքի և Վայոց ձորի մարզերում: Միջին միավորների 

աճը վիճակագրորեն նշանակալի կարող է լինել փոքր քաղաքնե-

րում և գյուղերում, իսկ հանրակրթական ուսումնական հաստա-

տություններից՝ միջնակարգ դպրոցներում:  

Ուսուցիչների գործելաոճի հետ կապված՝ միջին միավորների 

աճ կարելի է ակնկալել, եթե փոխհարաբերություններում ավտորի-

տար կամ անտարբեր մոտեցում ունեցող ուսուցիչները ցուցաբերեն 

դեմոկրատական մոտեցում: Այդպիսի փոփոխություն կարող է     

լինել Շիրակի, Լոռու, Տավուշի, Կոտայքի, Գեղարքունիքի, Արագա-

ծոտնի, Արմավիրի, Արարատի և Վայոց ձորի մարզերում:  

Հայոց լեզվից միավորների աճը վիճակագրորեն նշանակալի 

կարող է լինել փոքր քաղաքներում և գյուղերում, հանրահաշվից՝ 

միայն գյուղերում: Այն նշանակալի կլինի միջնակարգ դպրոցնե-

րում:  

Առաջիկա 2-3 տարիներին ուսուցիչների ակնկալիքների (աշ-

խատավարձի բարձրացում, որակավորման տարակարգի ստա-

ցում) իրականացման հետ կապված՝ հաշվարկվել է, որ դրանք      

ավելի շատ կարող են ազդել հայոց լեզվի ուսուցիչների աշխատան-

քի արդյունավետության վրա: Մաթեմատիկայի ուսուցիչների աշ-

խատանքի արդյունավետության վրա կարող է դրական ազդեցութ-

յուն ունենալ աշխատանքային սերտ համագործակցությունը: Այս 

կանխատեսմամբ Շիրակի, Լոռու, Տավուշի, Արագածոտնի, Արմա-

վիրի, Արարատի, Կոտայքի, Գեղարքունիքի և Վայոց ձորի մարզե-

րում հնարավոր կլինի արձանագրել առաջադիմության բարձրա-

ցում, որը վիճակագրորեն նշանակալի կլինի գյուղերում, հետևա-

բար՝ միջնակարգ դպրոցներում:  

ՕԳՏԱԳՈՐԾՎԱԾ ԱՂԲՅՈՒՐՆԵՐ 
 

1. 2019 թ. հոկտեմբեր-դեկտեմբեր ամիսներին ՀՀ հանրակրթական ուսումնական 

հաստատությունների 9-րդ դասարաններում հայոց լեզու և հանրահաշիվ 

դասավանդող ուսուցիչների շրջանում անցկացված հարցման էլեկտրոնային 

տվյալների բազա:  

2. Նույն ժամանակահատվածում և նույն ուսումնական հաստատությունների 9-րդ 

դասարաններում հայոց լեզվից և հանրահաշվից անցկացված արտաքին ընթացիկ 

գնահատման էլեկտրոնային տվյալների բազաներ: 

3. Նույն արտաքին գնահատմանը մասնակցած աշակերտների հարցման էլեկտրոնային 

տվյալների բազա: 
 

ՀԱՎԵԼՎԱԾՆԵՐ  
   

ՀԱՎԵԼՎԱԾ 1. ՈՒՍՈՒՑՉԻ ՀԱՐՑԱԹԵՐԹԸ  

1. Ձեր սեռը       արական         իգական  

2. Մանկավարժական ստաժը        0-5 տարի        6-10 տարի          11-15 տարի    

     16-20 տարի          21 տ. և ավելի 

3. Ձեր դասավանդած առարկան        հայոց լեզու         մաթեմատիկա  

4. Ձեր դասավանդած դասարանը     9  

5. Ի՞նչ տարակարգ ունեք     I      II      III       IV       դիմել եմ, բայց դեռ չեմ 

ստացել       չեմ դիմել    

6. Ես նախընտրում եմ աշխատել այնպիսի ղեկավարի հետ, որը (նշե՛ք միայն մեկ 

վանդակ)՝ 

աշխատանքային գործընթացում կարևորում է ստեղծարարությունը 

չի խոչընդոտում ուսուցչի գործունեությանը 

տալիս է հստակ և օգտակար հրահանգներ: 

7. Հիմնականում ինչպե՞ս եք անցկացնում դասը (նշե՛ք միայն մեկ վանդակ): 

Կողմնորոշվում եմ ըստ իրավիճակի: 

Տվյալ պահին նախընտրում եմ ցուցաբերել ստեղծագործական 

մոտեցում: 

Հավատարիմ եմ մնում իմ կազմած դասապլանին: 

8. Երբ տեսնում եմ, որ աշակերտը փորձում է ցուցադրաբար վատ վերաբերմունք 

դրսևորել իմ նկատմամբ (նշե՛ք միայն մեկ վանդակ)՝ 

ես փորձում եմ հասկանալ պատճառը 

ցույց եմ տալիս, որ չեմ նկատել 

պատասխանում եմ նույն կերպ: 

9. Եթե աշակերտը կարծիք է հայտնում, որն ընդունելի չէ ինձ համար (նշե՛ք 

միայն մեկ վանդակ)՝ 

ես փորձում եմ հասկանալ իր տեսակետը 

փորձում եմ խոսակցությունը փոխել 

պնդում եմ իմ կարծիքը և բացատրում իր սխալը: 

 10. Ըստ Ձեզ՝ուսումնական հաստատությունում ո՞րն է ամենակարևորը (նշե՛ք 

միայն մեկ վանդակ)՝ 

ուսուցման գործընթացում ստեղծագործական մոտեցում: 

ցուցաբերելու հնարավորություն ունենալը: 

միջանձնային լավ հարաբերությունները: 

աշխատանքային կարգապահությունը: 

11. Ձեր կարծիքով չնախատեսված իրավիճակներում նախընտրելի է (նշե՛ք միայն 

մեկ վանդակ)՝ 

տվյալ իրավիճակն օգտագործել արդյունավետ: 

պարզապես շրջանցել այն: 

փորձել վերացնել ստեղծված իրավիճակը: 

12. Ինչպե՞ս եք վերաբերվում տնօրինության այն պահանջներին, որոնք Ձեզ դուր 

չեն գալիս կամ թվում են անհիմն (նշե՛ք միայն մեկ վանդակ)՝ 

Ես հայտնում եմ իմ անհամաձայնությունը: 

Կախված է իրավիճակից: 

Ես անխտիր կատարում եմ տնօրինության ներկայացրած 

պահանջները: 

13. Նախապատվություն տալի՞ս եք այնպիսի աշխատանքին, որը ենթադրում է 

համագործակցություն այլ մարդկանց հետ (նշե՛ք միայն մեկ վանդակ)՝ 

Հիմնականում այո: 

Երբեմն: 

Հիմնականում ոչ: 

14. Մոտակա 2-3 տարում ի՞նչ ակնկալիքներ ունեք (նշե՛ք միայն մեկ վանդակ) 

Աշխատավարձի բարձրացում: 

Մանկավարժական որակավորման բարձրացում: 

Ներկայիս աշխատանքի հետ կապված՝ ոչ մի: 

15. Աշխատանքային գործունեության մեջ մեծ բավականություն եմ ստանում 

(նշե՛ք միայն մեկ վանդակ)՝արդարացրե՞լ են Ձեր ակնկալիքները: 

աշխատանքս գնահատվելուց: 

աշխատանքիցս գոհ լինելուց: 

ընկերական միջավայրում գտնվելուց: 

16. Ըստ ցանկության նշեք մինչև 3 հանգամանք, որոնք Ձեզ հնարավորություն 

կտան ավելի գնահատված զգալու Ձեր աշխատանքային գործունեության մեջ: 

ՀԱՎԵԼՎԱԾ 2. ՎԻՃԱԿԱԳՐԱԿԱՆ ՏՎՅԱԼՆԵՐ ԸՍՏ ՈՒՍՈՒՑՉԻ 

ՀԱՐՑԱԹԵՐԹԻ ՀԱՐՑԵՐԻ  

Բոլոր աղյուսակների տվյալները հաշվարկված են հարցաթեր-

թում դասավանդած առարկան հստակորեն նշած հայոց լեզվի 328 և 

մաթեմատիկայի 311 ուսուցիչների պատասխանների և արտաքին 

գնահատմանը մասնակցած նրանց աշակերտների հավաքած միա-

վորների հիման վրա:  

Հավելված 2.1. Սեռը 

 

 
 

Հավելված 2.2. Մանկավարժական ստաժը 

 

 
 

 

 

 

Հավելված 2.3. Դասավանդած առարկան 

 Հավելված 2.4. Դասավանդած դասարանը 

 

 
 

Հավելված 2.5. Տարակարգը 

 

 
 

Հավելված 2.6. Նախընտրելի ղեկավարը 

Հավելված 2.7. Դասապրոցեսի անցկացման նախընտրելի ձևը 

 

 

Հավելված 2.8. Վերաբերմունքը վատ վարքով աշակերտների նկատմամբ 
 

 
 

Հավելված 2.9. Վերաբերմունքը աշակերտի անընդունելի կարծիքի նկատմամբ 

 Հավելված 2.10. Ամենակարևորը ուսումնական հաստատությունում 

 

 
 

Հավելված 2.11. Նախընտրելին չնախատեսված իրավիճակներում 

Հավելված 2.12. Վերաբերմունքը տնօրինության ներկայացրած ոչ հաճելի 

պահանջների նկատմամբ 

 

 
 

 

 

 

Հավելված 2.13. Վերաբերմունքը համագործակցային աշխատանքի նկատմամբ 

 

 

 
 



 

113 
 

Ուսուցիչների հարցում 

 
Հավելված 2.14. Ակնկալիքները 

 

 

 
 

 

Հավելված 2.15. Աշխատանքից բավականություն ստանալը 

Ալինա ՄԱՐԳԱՐՅԱՆ 

ԳԹԿ համակարգչային և վերլուծական աշխատանքների  

բաժնի գլխավոր մասնագետ 

 

 

  

2019 թ. հայագիտական առարկաներից 

ազգային ստուգատեսի արդյունքների 

ընդհանուր վերլուծություն 

 

ՆԵՐԱԾՈՒԹՅՈՒՆ 

 

2019 թվականի նոյեմբերի 27-ից դեկտեմբերի 14-ն ընկած ժամանա-

կահատվածում Հայաստանի Հանրապետության մարզերի և Երևան 

քաղաքի 137 հանրակրթական ուսումնական հաստատությունների 

8-րդ դասարաններում «Հայոց լեզու», «Հայ գրականություն» և «Հա-

յոց պատմություն» առարկաներից անցկացվել է ազգային ստուգա-

տես: Ստուգատեսի նպատակն է եղել պարզել հայագիտական      

առարկաներից հանրակրթական ուսումնական հաստատություն-

ների աշակերտների գիտելիքների, հմտությունների և ունակութ-

յունների ընդհանուր մակարդակը և դրանց ձևավորման վրա ազ-

դող հիմնական գործոնները:  

Ազգային ստուգատես 

 Համառոտ ակնարկ 

Արտաքին գնահատման մեջ կարևոր դեր ու նշանակություն ունեն 

ազգային և միջազգային ստուգատեսները: Եթե միջազգային ստու-

գատեսներն անցկացվում են մասնակից երկրների կրթության մա-

կարդակը պարզելու և այլ երկրների կրթական մակարդակների 

հետ այն համեմատելու համար, ապա ազգային ստուգատեսներն 

անցկացվում են երկրի կրթական ոլորտում եղած խնդիրների բա-

ցահայտման, կրթական տարբեր մակարդակների ու խմբերի ուս-

ման որակի հետազոտման նպատակով: Ստուգատեսների թեստե-

րը կազմվում են իրական կյանքում հանդիպող իրավիճակներին 

համապատասխան խնդիրներից՝ ի տարբերություն հայ աշակերտ-

ներին ծանոթ թեստերի, որոնք կազմվում են զուտ գործող առար-

կայական ծրագրերի շրջանակներում և առանձնանում են իրենց   

ոճով ու բնույթով: 2010 թվականից Հայաստանի Հանրապետությու-

նում ամեն տարի անցկացվում է ազգային ստուգատես ուսումնա-

կան տարբեր բնագավառներից՝ հայագիտական (ՀԱԱՍ), բնագի-

տական (ԲԱԱՍ) առարկաներից կամ օտար լեզուներից (ՕԼԱՍ): 

2019 թվականին ազգային ստուգատեսն անցկացվել է հայագիտա-

կան առարկաներից: Ուսումնասիրության արդյունքում պարզվել է, 

որ թեստ-գրքույկների առաջադրանքները և՛ ձևակերպման, և՛ բո-

վանդակության առումով եղել են գրավիչ ու հետաքրքիր: 

 

ՀԱԱՍ-ի կազմակերպումը 

Հայագիտական առարկաներից ազգային ստուգատեսը անցկացվել 

է Գնահատման և թեստավորման կենտրոնի աշխատակիցների 

կողմից, որոնք վերահսկել և ուղղորդել են ստուգատեսի ողջ գոր-

ծընթացը, ապահովել աշակերտների ինքնուրույն աշխատանքը: 

Ընտրանքը 

Ազգային ստուգատեսին մասնակցել են Հայաստանի Հանրապե-

տության մարզերում և Երևանում գտնվող 1 վարժարանի, 87 միջ-

նակարգ և 49 հիմնական դպրոցների 8-րդ դասարանի 3362 աշա-

կերտներ:    

 

Թեստերի կառուցվածքը 

Թեստ-գրքույկը բաղկացած է եղել երեք մասից. 1-ին և 2-րդ 

մասերում ներկայացված առաջադրանքները եղել են հայոց լեզվից, 

հայ գրականությունից և հայոց պատմությունից: Յուրաքանչյուր 

մասի կատարմանը հատկացվել է 45 րոպե: Գրքույկի 3-րդ մասում 

տրվել են աշակերտի նախասիրությունների, դպրոցի մասին և այլ 

հարցեր: Այս հարցաշարի լրացման համար աշակերտներին 

հատկացվել է լրացուցիչ 15 րոպե: 

Նպատակը 

ՀԱԱՍ – 2019-ի նպատակն է եղել պարզել հանրակրթական ուսում-

նական հաստատությունների 8-րդ դասարանի աշակերտների     

ունակությունները հայագիտական առարկաներից հետևյալ ուղ-

ղություններով.  

 գիտելիք  –  բացահայտվում է երևույթների և փաստերի իմա-

ցությունը, 

 կիրառություն – գիտելիքը ծանոթ իրավիճակում օգտագործե-

լու ունակությունը, 

 արժևորում – գիտելիքը անծանոթ իրավիճակում օգտագոր-

ծելու հմտությունը: 

ՀԱԱՍ-ի արդյունքների վերլուծությունը 

Հայագիտական առարկաներից ազգային ստուգատեսի արդյունքնե-

րի և հարցաթերթի վերլուծությունը կատարվել է հետևյալ հիմնա-

կան ուղղություններով: 

 ընդհանուր վերլուծություն, որտեղ ներկայացվել են ՀՀ 

հանրակրթական ուսումնական հաստատությունների 8-րդ դասա-



 

117 
 

Ազգային ստուգատես 

 րաններում անցկացված ազգային ստուգատեսի ընդհանուր արդ-

յունքները, 

 առարկայական վերլուծություն, որտեղ ներկայացվել է թես-

տերի և թեստային առաջադրանքների վերլուծությունն ըստ     որա-

կական բնութագրիչների և թեստերում ընդգրկված բաժինների 

(տրամադրվել է առարկայական մասնագետներին), 

 երկրորդային վերլուծություն, որտեղ ներկայացվել են  ազգա-

յին ստուգատեսի ընթացքում անցկացված հարցման արդյունքները, 

դրանց կապը սովորողների առաջադիմության հետ, ներկայացվել 

են նաև առաջադիմության վրա ազդող գործոնները: 

1. ԸՆԴՀԱՆՈՒՐ ՏԵՂԵԿՈՒԹՅՈՒՆՆԵՐ 

ՀԱԱՍ-ի թեստերի առաջադրանքները 

Ազգային ստուգատեսի ընթացքում օգտագործվել է թեստերի 4 

տարբերակ: Յուրաքանչյուր թեստ բաղկացած է եղել 50 առաջադ-

րանքից, որից 25-ը` հայոց լեզվից և հայ գրականությունից, 25-ը` 

հայոց պատմությունից: Առաջադրանքներից 16-ը եղել է ընտրովի 

պատասխանով, 9-ը՝ կարճ պատասխանով: Կարճ պատասխանով 

առաջադրանքները կատարելու համար սովորողից պահանջվել է 

կատարել մեկ կամ երկու գործողություն: Ընտրովի պատասխանով 

և մեկ գործողություն պահանջող կարճ պատասխանով 5 առաջադ-

րանքները գնահատվել են 0 կամ 1 միավորով (համապատասխա-

նաբար՝ սխալ կամ ճիշտ կատարման դեպքում), իսկ երկու գործո-

ղություն պահանջող 4 առաջադրանքները գնահատվել են 0, 1 կամ 

2 միավորով (համապատասխանաբար՝ սխալ, մասնակի ճիշտ կամ 

ճիշտ կատարման դեպքում): Այսպիսով, ստուգատեսի թեստերից 

հնարավոր է եղել վաստակել առավելագույնը 58 միավոր, 29-ը՝      

«Հայոց լեզու» և «Հայ գրականություն» առարկաներից, 29-ը՝ «Հայոց 

պատմություն» առարկայից:   

2. ՎԻՃԱԿԱԳՐԱԿԱՆ ՏՎՅԱԼՆԵՐ ԱԶԳԱՅԻՆ 

ՍՏՈՒԳԱՏԵՍԻ ՎԵՐԱԲԵՐՅԱԼ  

2.1. Միավորների բաշխման հիստոգրամները 

Միավորների բաշխման հիստոգրամը սյուների հաջորդականութ-

յուն է: Սյուներից յուրաքանչյուրը կառուցվում է համապատասխան 

միավորի (կամ միավորների խմբի) հիման վրա: Սյան բարձրությու-

նը համապատասխանում է միավորի հաճախությանը (տվյալ միա-

վորը հավաքած աշակերտների թվին): 

 

 

Միավորների բաշխման հիստոգրամներում տեսնում ենք, որ «Հա-

յոց լեզու» և «Հայ գրականություն» առարկաների դեպքում միավոր-

ների բաշխման կորը համաչափ է, իսկ «Հայոց պատմություն»        

 առարկայի դեպքում միավորների բաշխման կորը շեղված է դեպի 

ցածր միավորները: Միավորների բաշխման կորերից և միջին միա-

վորներից կարելի է եզրակացնել, որ հայոց պատմության թեստերը 

տվյալ ընտրանքի համար ավելի բարդ են եղել: 

Միավորների բաշխման հիստոգրամները արդյունքների սանդղա-

կավորումից հետո: 

                              

2.2. Միավորների բաշխման բնութագրիչները 

Աղյուսակ 1 

 
 

___________________   

1 Միավորների գնահատման ստանդարտ սխալը համարվում է նորմային մոտ, եթե գործակիցը չի 

գերազանցում սանդղակի միավոր քայլը: 
2 10 միավորանոց սանդղակում միավորների բաշխումը համարվում է լավ, եթե ստանդարտ շեղումը 

մեծ է 1.5-ից: 
3 Հուսալիության գործակցի՝ 0.7-ից մինչև 0.8 ընդունած արժեքների դեպքում թեստի հուսալիությունը 

համարվում է միջին, 0.8-ից մինչև 0.9 արժեքների դեպքում՝ ընդունելի, 0.9-ից մեծ արժեքների 

դեպքում՝ մեծ:  

2.3. Միավորների խմբերի տոկոսային թվերն ըստ 

առարկաների 

  Սույն վերլուծության մեջ միավորները խմբավորված են ըստ 

առաջադիմության չորս խմբերի (1-3, 4-5, 6-8 և 9-10), որոնց տոկո-

սային թվերը ներկայացված են ստորև բերված դիագրամում:       

Դիագրամ 1 

  

3.   ԱՇԱԿԵՐՏՆԵՐԻ ՄԻ ՔԱՆԻ 

ՈՒՆԱԿՈՒԹՅՈՒՆՆԵՐԸ ՀԱՅԱԳԻՏԱԿԱՆ 

ԱՌԱՐԿԱՆԵՐԻՑ 

Ինչպես նշվել է ներածությունում, աշակերտների ունակություննե-

րը ստուգվել են ըստ ունակային երեք տիրույթների. 

 Գիտելիք ստուգող են համարվում այն առաջադրանք-

ները, որոնցում բացահայտվում է երևույթների և փաս-

տերի իմացությունը: 

 Կիրառություն ստուգող են համարվում այն առաջադ-

րանքները, որոնց միջոցով պարզվում է աշակերտի՝ 

գիտելիքը ծանոթ իրավիճակում օգտագործելու ունա-

կությունը:  

  Արժևորում ստուգող առաջադրանքները ի հայտ են 

բերում աշակերտի՝ գիտելիքը անծանոթ իրավիճա-

կում կիրառելու հմտությունը:  

Աղյուսակ 2-ում յուրաքանչյուր առարկայի համար ներկայացված 

են թեստերի առաջադրանքների տոկոսային թվերը՝ ըստ ունակա-

յին տիրույթների: 

Աղյուսակ 2 

 

Թեստերի 4 տարբերակներում առաջադրանքները չեն կրկնվել,   

յուրաքանչյուր առարկայի համար օգտագործված 100 առաջադ-

րանքները գնահատվել են առավելագույնը 116 միավորով։ Ստորև 

բերված աղյուսակում ներկայացված են յուրաքանչյուր առարկայի 

համար ունակային տիրույթների առաջադրանքների առավելա-

գույն միավորը և տվյալ ունակային տիրույթի առաջադրանքների 

բարդությունը:    

Աղյուսակ 3 

Ի տարբերություն «Հայոց լեզու» և «Հայ գրականություն» առարկա-

ների, որոնց դեպքում աշակերտները լավ արդյունքներ են ցուցաբե-

րել թե՛ գիտելիք, թե՛ կիրառություն և թե՛ արժևորում ստուգող առա-

ջադրանքներում, «Հայոց պատմություն» առարկայի դեպքում աշա-

կերտները լավ արդյունքներ են ցուցաբերել կիրառություն ստուգող 

առաջադրանքները կատարելիս, որը կարելի է բացատրել աշա-

կերտների գիտելիքների ձեռքբերմամբ՝ ֆիլմերից, գեղարվեստա-

կան գրքերից և այլ աղբյուրներից։  

4. ՄԻԱՎՈՐՆԵՐԻ ԲԱՇԽՈՒՄՆ ԸՍՏ ՍԵՌԵՐԻ 
Մասնակիցների 49.5 տոկոսը աղջիկներ են եղել, 50.5 տոկոսը՝ 

տղաներ: Աղյուսակ 4-ում ներկայացված են նշված առարկաներից 

մասնակիցների միջին միավորները և ստանդարտ շեղումները 

(ըստ սեռերի):  

Աղյուսակ 4 

 
 

Ըստ սեռերի համեմատության մեջ տեսնում ենք, որ «Հայոց լեզու» և 

«Հայ գրականություն» առարկաներից աղջիկների միջին միավորը 

բարձր է տղաների միջին միավորից 1 միավորով, «Հայոց պատ-

մություն» առարկայից՝ 0.33 միավորով:  

 Ներկայացված հիստոգրամներում տեսնում ենք տղաների և աղ-

ջիկների միավորների բաշխվածության տարբերությունները. հայոց 

լեզվից և հայ գրականությունից գերակշռում են տղաների ցածր 

միավորները, աղջիկների՝ բարձր միավորները, հայոց պատմութ-

յունից գերակշռում են և՛ աղջիկների, և՛ տղաների ցածր միավորնե-

րը: 

 

 

 

 
 

5. ՀԱԱՍ-Ի ԱՐԴՅՈՒՆՔՆԵՐՆ ԸՍՏ 

ՎԱՐՉԱՏԱՐԱԾՔԱՅԻՆ ՄԻԱՎՈՐՆԵՐԻ 

Աղյուսակ 5-ում ներկայացված են ՀՀ վարչատարածքային միավոր-

ների արդյունքների վիճակագրական տվյալներն ըստ առարկանե-

րի: Մգեցված են այն միջին միավորները, որոնք համապատասխան 

առարկայի ընդհանուր միջին միավորից մեծ են կամ հավասար: 

Աղյուսակ 5 

 Ըստ վարչատարածքային միավորների աշակերտների միջին միա-

վորների համեմատությունն ավելի ակնառու է դիագրամ 2–ում: 

Դիագրամ 2 

 
 

 

Դիագրամում տեսնում ենք, որ երկու առարկաներից էլ լավագույն 

արդյունքները ցուցաբերել են Երևանում, Գեղարքունիքում, Սյունի-

քում, Լոռիում: Ցածր արդյունքներ են գրանցվել Արմավիրի, Արա-

րատի, Արագածոտնի, Շիրակի և Վայոց ձորի մարզերում: 

 

6.  ԸՆԴՀԱՆՈՒՐ ԱՐԴՅՈՒՆՔՆԵՐՆ ԸՍՏ 

ՀԱՆՐԱԿՐԹԱԿԱՆ ՈՒՍՈՒՄՆԱԿԱՆ 

ՀԱՍՏԱՏՈՒԹՅՈՒՆՆԵՐԻ ՏԻՊԵՐԻ 
 

Հայագիտական առարկաներից ազգային ստուգատեսին մասնակ-

ցած 137 հանրակրթական ուսումնական հաստատությունների     

աշակերտների 51.4 տոկոսը հիմնական դպրոցների, 47.8 տոկոսը 

միջնակարգ դպրոցների և 0.8 տոկոսը վարժարանների աշակերտ-

ներ են:  

Դիագրամ 3 

 
 

 

Դիագրամում տեսնում ենք, որ երկու առարկաների դեպքում էլ 

ցածր արդյունքներ ցուցաբերել են միջնակարգ դպրոցների աշա-

կերտները։ 

7. ՄԱՍՆԱԿԻՑ ՈՒՍՈՒՄՆԱԿԱՆ 

ՀԱՍՏԱՏՈՒԹՅՈՒՆՆԵՐԻ ՄԻՋԻՆ 

ՄԻԱՎՈՐՆԵՐՆ ԸՍՏ ԱՌԱՐԿԱՆԵՐԻ 

Հայագիտական առարկաներից ազգային ստուգատեսին մասնակ-

ցել են Հայաստանի Հանրապետության 137 հանրակրթական        

ուսումնական հաստատությունների 3673 աշակերտներ: Ուսում-

նական հաստատություններից 64-ը հայոց լեզվից և հայ գրակա-

նությունից, 61-ը հայոց պատմությունից գրանցել են ընտրանքի 

ընդհանուր միջին միավորից բարձր միջին միավոր: Հետևյալ աղյու-

սակում ներկայացված են լավագույն 10 ուսումնական հաստա-

տությունները, որոնք երկու առարկաներից էլ ցուցաբերել են բարձր 

արդյունքներ:   

 Աղյուսակ 6 

 
 

Աղյուսակի տվյալններից երևում է, որ, չնայած «Հայոց պատմութ-

յուն» առարկայից ընդհանուր ցածր միջին միավորին, շատ դպրոց-

ներ գրանցել են բավականին բարձր արդյունքներ։ Հետևաբար, կա-

րելի է եզրակացնել, որ միջին միավորների ցածր լինելը պայմանա-

վորված է ոչ թե թեստի բարդությամբ, այլ աշակերտների ոչ պատ-

շաճ պատրաստվածությամբ։ 

 

8. ՍՏՈՒԳԱՏԵՍԻ ԱՐԴՅՈՒՆՔՆԵՐՆ ԸՍՏ 

ԲՆԱԿԱՎԱՅՐԵՐԻ ՏԻՊԵՐԻ 

Դիագրամ 4-ում ներկայացված է ստուգատեսի մասնակիցների 
ընտրանքն ըստ բնակավայրերի տիպերի: 

Դիագրամ 4 

 
 

 

Դիագրամ 5 

 
 

 

Դիագրամ 5-ում տեսնում ենք, որ այս տարիքում բոլոր տիպի բնա-

կավայրերում էլ հայոց լեզվին և հայ գրականությանը ավելի լավ են 

տիրապետում, քան հայոց պատմությանը։ Քաղաքային բնակավայ-

րերի աշակերտների արդյունքներն ավելի բարձր են, քան գյուղա-

կան բնակավայրերի աշակերտներինը։ 

 9.  ԱԶԳԱՅԻՆ ՍՏՈՒԳԱՏԵՍԻ ՀԱՐՑՄԱՆ 

ԱՐԴՅՈՒՆՔՆԵՐԻ ՎԵՐԼՈՒԾՈՒԹՅՈՒՆ 

Թեստ-գրքույկի 3-րդ մասում 8-րդ դասարանի աշակերտներին 

տրվել են հարցեր հետևյալ բաժիններից.  

  Քո մասին, 

 Ձեր դպրոցը, 

  Հայոց լեզուն ձեր դպրոցում, 

  Հայոց պատմությունը ձեր դպրոցում:  

«Քո մասին» բաժնում աշակերտներին տրվել է հրահանգ՝ 10 համա-

րակալված շրջանակներից ընտրել որևէ մեկը: Սա դիագնոստիկ 

գործիք է, որն իրենից ներկայացնում է սիմվոլային պրոյեկտիվ 

թեստ՝ ուղղված չափելու ինքնավերաբերմունքը և ինքնանույնակա-

նացումը: Այս մեթոդիկան մշակողները ելել են այն ենթադրությու-

նից, որ ֆիզիկական տարածությունը, որը կա թղթի վրա եղած հա-

մարակալումների միջև, խորհրդանշում է «ես»-ը, և նշանակալի է, 

թե որքանով է արժևորվում սեփական «ես»-ը։ Ընտրված թիվը որ-

քան ձախ է գտնվում, այնքան սեփական «ես»-ի կարևորությունը 

մեծ է։  

Աղյուսակ 7 

Վերլուծության արդյունքում պարզ է դառնում, որ աշակերտների 

40.4 տոկոսն ունի ցածր ինքնագնահատական: Երեք առարկանե-

րից էլ բարձր արդյունքներ են գրանցել ցածր ինքնագնահատա-

կան ունեցող աշակերտները, ցածր արդյունքներ՝ չպատասխանած 

աշակերտները։ 

«Ձեր դպրոցը» բաժնի «Հետևյալներից ո՞րը կուզեիր, որ փոխվեր 
կամ բարելավվեր» հարցին աշակերտների պատասխանների    

տոկոսային թվերը և միջին միավորները ներկայացված են աղյու-

սակ 8–ում: Աշակերտներին հնարավոր յոթից թույլատրվել է նշել 

մինչև երեք տարբերակ: 

 

Աղյուսակ 8 

 Աղյուսակում տեսնում ենք, որ 1-ին տարբերակով աշակերտների 

35.4 տոկոսի համար կարևոր է դասասենյակի ձևավորումը, 22.7 

տոկոսի համար՝ դասավանդման որակը: Երկրորդ ընտրությամբ՝ 

19.11 տոկոսը կարևորել է դպրոցի շենքային պայմանները, 17.69 

տոկոսը՝ դպրոցի նյութատեխնիկական ապահովվածությունը:    

Երրորդ ընտրությամբ աշակերտների 23.6 տոկոսը կարևորել է դա-

սագրքերի նյութի որակը: 

«Գրականության ինչպիսի՞ նյութն ես առավել հեշտ յուրացնում» 

հարցին աշակերտների տված պատասխանների տոկոսային թվերը 

ներկայացված են աղյուսակ 9-ում: 

Աղյուսակ 9 

 



 

132 
 

Վերլուծություն        

 

Փորձը ցույց է տալիս, որ շատ աշակերտների անգիր սովորելը 

հեշտ չի տրվում, սակայն աշակերտների 63.1 տոկոսը նշել է, որ 

հեշտ է անգիր սովորում: Արդյունքում նրանց միջին միավորը 0.3-

ով ցածր է «համամիտ չեմ» պատասխանած 13.9 տոկոս աշակերտ-

ների միջին միավորից: Արձակ ստեղծագործություն կարդալը հեշտ 

է հարցված աշակերտների 70.6 տոկոսի համար, որոնց միջին միա-

վորը, իրոք, բարձր է՝ 5.7: Աշակերտների 59.1 տոկոսին հեշտ է 

տրվում ստեղծագործությունը վերլուծելն ու կերպարներին բնու-

թագրելը: 

Ուսումնասիրությունը ցույց է տվել, որ աշակերտներն անկեղծ են 

պատասխանել «Որքա՞ն լավ ես տիրապետում հայոց լեզվի և հայոց 
պատմության հետևյալ բաժիններին» հարցին: Երկու առարկանրից 

էլ ամենաբարձր միջին միավորները գրանցել են իրենց գիտելիքը 

գերազանց գնահատողները (տե՛ս աղյուսակ 10): 

 

Աղյուսակ 10 

 

«Հայոց պատմության դասերը սովորելիս  ի՞նչն ես առավել հեշտ 
ընկալում և մտապահում» հարցին աշակերտների տված պատաս-

խանների տոկոսային թվերը ներկայացված են աղյուսակ 11-ում: 

 Աղյուսակ 11 

 

Աղյուսակ 11-ում տեսնում ենք, որ աշակերտների 64.1 տոկոսը 

հեշտ է ընկալում և մտապահում պատմական իրադարձություն-

ները, 52.8 տոկոսը՝ պատմական անձանց կյանքն ու գործունեութ-

յունը. նրանց միջին միավորները նշանակալի բարձր են այլ կար-

ծիք արտահայտածների միջին միավորներից: Ինչպես նշվել է էջ 

122-ում,  այս գիտելիքները ձեռք են բերվում նաև տարբեր աղբ-

յուրներից: Աշակերտների 36.3 տոկոսն է համամիտ, որ իրենք 

հեշտ են ընկալում և մտապահում տարեթվերը, սակայն նրանց 

միջին միավորը նշանակալորեն չի տարբերվում աշակերտների 

այն խմբերից, որոնք համամիտ չեն կամ դժվարացել են պատաս-

խանել այդ հարցին:  

10.  ՀԱՐՑԱՇԱՐԻ ԿՈՐԵԼՅԱՑԻՈՆ 

ՎԵՐԼՈՒԾՈՒԹՅՈՒՆ 
ՀԱԱՍ-ի հարցաթերթերից ստացված տեղեկությունների հիման 

վրա իրականացվել է կորելյացիոն վերլուծություն: Վերլուծության 

արդյունքում որոշ հարցեր, որոնց կորելյացիայի գործակիցը մեծ 

կամ հավասար է 0.4-ի, միավորվել են, և ձևավորվել են նոր փոփո-

խականներ (ինդեքսներ): Հետագա վերլուծությունն ավելի պարզ 

դարձնելու նպատակով նոր փոփոխականներին տրվել են իմաս-

տավորված անվանումներ: Ըստ էության դրանք գործոններ են,      

որոնք կապված են սովորողների առաջադիմության հետ և ինչ-որ 

չափով ազդում են դրա վրա: Հետևյալ աղյուսակներում «Հայոց լե-

զու» և «Հայոց պատմություն» առարկաների համար ներկայացված 

են կորելյացիոն վերլուծության արդյունքում ստացված գլխավոր 

գործոնները:  

 Աղյուսակ 12 

 Աղյուսակ 13 

Տեսնենք, թե ստացված փոփոխականներից որոնք են ունեցել 

նշանակալի ազդեցություն սովորողների առաջադիմության վրա: 

 

11. ՀԱԱՍ-Ի ԱՐԴՅՈՒՆՔՆԵՐԻ 

ՌԵԳՐԵՍԻՈՆ ՎԵՐԼՈՒԾՈՒԹՅՈՒՆ 
 

11.1. «Հայոց լեզու» առարկայի արդյունքների ռեգրեսիոն 

վերլուծություն 

 

Հետևյալ մոդելը սովորողների միջև առաջադիմության տարբերութ-

յունները բացատրում է 23 տոկոսով (R Square = 0.23):  

«Հայոց լեզու» առարկայի արդյունքների ռեգրեսիոն վերլուծության 

արդյունքում պարզվեց, որ ստացված փոփոխականներից առաջա-

դիմության վրա նշանակալի ազդեցություն ունի ծնողների մաս-

նակցությունը աշակերտի ուսման գործընթացին: 

Y = 5.39 + 0.02 • ուսուցչի արդյունավետ դասավանդում - 0.02 • աշա-

կերտի ակնկալիքները + 0.85 • ծնողների մասնակցությունը աշա-

կերտի ուսման գործընթացին + ε: 

Մեր մոդելի բոլոր գործոնների բացակայության դեպքում սովորողի 

արդյունքը «Հայոց լեզու» առարկայից կլինի 5.39 միավոր (10 միա-

վորանոց սանդղակով): 

 

11.2. «Հայոց պատմություն» առարկայի արդյունքների 

ռեգրեսիոն վերլուծություն 

 

«Հայոց պատմություն» առարկայի արդյունքների ռեգրեսիոն վերլու-

ծության արդյունքում պարզվեց, որ ստացված փոփոխականներից 

առաջադիմության վրա նշանակալի ազդեցություն ունի ծնողների 

մասնակցությունը աշակերտի ուսման գործընթացին:  

 Սովորողների միջև հետևյալ մոդելը առաջադիմության տարբե-

րությունները բացատրում է 12 տոկոսով (R Square = 0.124):  

Y = 4.089 + 0.04 • ուսուցչի արդյունավետ դասավանդում - 0.06            

• աշակերտի ակնկալիքները + 0.53 • ծնողների մասնակցությունը ա-

շակերտի ուսման գործընթացին + ε: 

Y – ը սովորողների կանխատեսվող միավորներն են  «Հայոց պատ-

մություն» առարկայից, իսկ -ը՝ մոդելի սխալն է, որը ներառում է 

այն բոլոր փոփոխականները, որոնք նույնպես ազդում են առաջա-

դիմության վրա, սակայն չեն ներառված մեր մոդելում և հարցա-

թերթում: Նշված գործոնների ազդեցության բացակայության դեպ-

քում 10 միավորանոց սանդղակում աշակերտի արդյունքը հայոց 

պատմությունից կլինի 4.089 միավոր: 

 

ԵԶՐԱԿԱՑՈԻԹՅՈՒՆ 

 

Ստուգատեսի կազմակերպման և անցկացման մասին 

 

2019 թվականի նոյեմբերի 27-ից դեկտեմբերի 14-ն ընկած ժամանա-

կահատվածում Հայաստանի Հանրապետության մարզերի և Երևան 

քաղաքի 137 հանրակրթական ուսումնական հաստատությունների 

8-րդ դասարաններում «Հայոց լեզու», «Հայ գրականություն» և «Հա-

յոց պատմություն» առարկաներից անցկացվել է ազգային ստուգա-

տես: Ստուգատեսն իրականացվել է ստուգատեսների անցկացման 

ընթացակարգին համապատասխան՝ սկսած թեստեր կազմելուց, 

դպրոցների ընտրությունից, վերջացրած տվյալների համակարգչա-

յին մուտքագրմամբ և արդյունքների վերլուծությամբ: Արդյունքների 

արժանահավատությունն ապահովված է, քանի որ յուրաքանչյուր 

թեստի համար ընտրանքը կազմել է 813-858 աշակերտ: 

Վերլուծությունից պարզվել է, որ բոլոր թեստերը եղել են միջին 

բարդության և հուսալի, ընդ որում՝ յուրաքանչյուր դասարանի հա-

մար կազմված չորս թեստերը եղել են միմյանց համարժեք:  

Նպատակը 

ՀԱԱՍ–2019-ի նպատակն է եղել պարզել հանրակրթական ուսում-

նական հաստատությունների 8-րդ դասարանի աշակերտների գի-

տելիքների, հմտությունների և ունակությունների ընդհանուր մա-

կարդակը և դրանց ձևավորման վրա ազդող հիմնական գործոննե-

րը: Աշակերտների պատրաստվածությունը հայագիտական առար-

կաներից ստուգվել է երեք ուղղություններով՝ գիտելիք, կիրառութ-

յուն և արժևորում: 

 

ՀԱԱՍ-ի արդյունքների վերլուծությունը 

Վերլուծության արդյունքում պարզ է դարձել, որ բոլոր ուղղություն-

ներով էլ «Հայոց լեզու» և «Հայ գրականություն» առարկաների առա-

ջադրանքներին աշակերտներն ավելի լավ են պատասխանել, քան 

«Հայոց պատմություն» առարկայի առաջադրանքներին:   

 

Աշակերտների մի քանի ունակությունները 

հայագիտական առարկաներից  

 

Ի տարբերություն «Հայոց լեզու» և «Հայ գրականություն» առարկա-

ների, որոնց դեպքում աշակերտները լավ արդյունքներ են ցուցաբե-

րել թե՛ գիտելիք, թե՛ կիրառություն և թե՛ արժևորում ստուգող առա-

ջադրանքներում, «Հայոց պատմություն» առարկայի դեպքում աշա-

կերտները լավ արդյունքներ են ցուցաբերել կիրառություն ստուգող 

առաջադրանքները կատարելիս, որը կարելի է բացատրել աշա-

կերտների գիտելիքների ձեռքբերմամբ՝ ֆիլմերից, գեղարվեստա-

կան գրքերից և այլ աղբյուրներից։  

 

Վերլուծություն ըստ սեռերի 

 

Ըստ սեռերի համեմատության մեջ տեսնում ենք, որ «Հայոց լեզու» և 

«Հայ գրականություն» առարկաներից աղջիկների միջին միավորը 

բարձր է տղաների միջին միավորից 1 միավորով, «Հայոց պատ-

մություն» առարկայից՝ 0.33 միավորով: 

Ազգային ստուգատես 

 ՀԱԱՍ-ի արդյունքներն ըստ վարչատարածքային 

միավորների 

 

Երեք առարկաներից էլ լավագույն արդյունքներ ցուցաբերել են     

Երևանում, Գեղարքունիքում, Սյունիքում, Լոռիում: Ցածր արդ-

յունքներ են գրանցվել Արմավիրի, Արարատի, Արագածոտնի, Շի-

րակի և Վայոց ձորի մարզերում: 

Ընդհանուր արդյունքներն ըստ հանրակրթական 

ուսումնական հաստատությունների տիպերի 

 

Երեք առարկաների դեպքում էլ ցածր արդյունքներ ցուցաբերել են 

միջնակարգ դպրոցների աշակերտները։  

Մասնակից ուսումնական հաստատությունների միջին 

միավորներն ըստ առարկաների 

 

Չնայած «Հայոց պատմություն» առարկայի ընդհանուր ցածր միջին 

միավորին, շատ դպրոցներ գրանցել են բավականին բարձր արդ-

յունքներ։ Հետևաբար, կարելի է եզրակացնել, որ միջին միավորնե-

րի ցածր լինելը պայմանավորված է ոչ թե թեստի բարդությամբ, այլ 

աշակերտների ոչ պատշաճ պատրաստվածությամբ։ 

Ստուգատեսի արդյունքներն ըստ բնակավայրերի 

տիպերի 

 

Քաղաքային բնակավայրերի աշակերտների արդյունքներն ավելի 

բարձր են, քան գյուղական բնակավայրերի աշակերտներինը։ 

Ազգային ստուգատեսի հարցման արդյունքների 

վերլուծություն 

 

Կատարվել է երկրորդային վերլուծություն, որտեղ ներկայացվել են 

ազգային ստուգատեսի ընթացքում անցկացված հարցման արդ-

յունքները, դրանց կապը սովորողների առաջադիմության հետ, 

ներկայացվել են նաև առաջադիմության վրա ազդող որոշ գործոն-

ներ:

Վերլուծություն        

 

Վերլուծության արդյունքում պարզ է դառձել, որ աշակերտների 40.4 

տոկոսն ունի ցածր ինքնագնահատական: Երկու առարկաներից էլ 

բարձր արդյունքներ են գրանցել ցածր ինքնագնահատական ունե-

ցող աշակերտները, ցածր արդյունքներ՝ չպատասխանած աշա-

կերտները։ 

Հարցված աշակերտների 35.4 տոկոսի համար կարևոր է դասասեն-

յակի ձևավորումը, 22.7 տոկոսի համար՝ դասավանդման որակը: 

Երկրորդ ընտրությամբ՝ 19.11 տոկոսը կարևորել է դպրոցի շենքա-

յին պայմանները, 17.69 տոկոսը՝ դպրոցի նյութատեխնիկական     

ապահովվածությունը: Երրորդ ընտրությամբ աշակերտների 23.6 

տոկոսը կարևորել է դասագրքերի նյութի որակը: 

Ուսումնասիրությունը ցույց է տվել, որ աշակերտներն անկեղծ են 

պատասխանել «Որքա՞ն լավ ես տիրապետում հայոց լեզվի և հայոց 

պատմության հետևյալ բաժիններին» հարցին: Երկու առարկանե-

րից էլ ամենաբարձր միջին միավորները գրանցել են իրենց գիտելի-

քը գերազանց գնահատողները:  

Կորելյացիոն վերլուծության արդյունքում վեր հանված 

գլխավոր գործոնները, որոնք ազդում են սովորողների 

առաջադիմության վրա 

Վերլուծության արդյունքում որոշ հարցեր միավորվել են, և ձևա-

վորվել են նոր փոփոխականներ, որոնք կապված են սովորողների 

առաջադիմության հետ և ինչ-որ չափով ազդում են դրա վրա: «Հա-

յոց լեզու» և «Հայ գրականություն», ինչպես նաև «Հայոց պատմութ-

յուն» առարկաների արդյունքների ռեգրեսիոն վերլուծության արդ-

յունքում պարզվել է, որ ստացված փոփոխականներից առաջադի-

մության վրա նշանակալի ազդեցություն ունի ծնողների մասնակ-

ցությունը աշակերտի ուսման գործընթացին: 

 



 

 
 

 

 

 

 

 

 

 

 

 

 

 

 

 

 

 

 

 

 

 

ՀՈԴՎԱԾՆԵՐ 

Արսեն ԲԱՂԴԱՍԱՐՅԱՆ  

Գնահատման և թեստավորման կենտրոնի տնօրենի տեղակալ  
 

 

 

 

 

 

 

 

 

 

 

 

Ծայրահեղ օրիակների մեթոդը1 

Հայտնի է, որ մաթեմատիկայում օրինակները ոչինչ չեն ապացու-

ցում, կարելի է հանդիպել հայտնի անեկդոտի իրավիճակի. «99 օրի-

նակով ստուգել ենք, որ 1, 2,….., 99 թվերը փոքր են 100-ից և որոշել 

ենք, որ բոլոր թվերը 100-ից փոքր են»: Թերևս կարելի է բերել «հա-

կաօրինակներ»՝ ապացուցելու համար հակառակ պնդումները 

(ժխտելու համար ուղիղ պնդումները). «1000 թվի օրինակը ցույց է 

տալիս, որ ոչ բոլոր թվերն են եռանիշ»: 

Ցավոք, թեստաբանության մեջ հազվադեպ է հաջողվում ինչ-որ 

պնդում հստակ ապացուցել: Սակայն այստեղ օրինակներն այլ դեր 

են կատարում: Թեստաբանության մեջ օրինակները կարող են լինել 

եթե ոչ թեստսաբանական այս կամ այն պնդման հստակ ապացույց-

ներ, ապա կարող են ծառայել որպես պնդման ճշմարտացիության 

միանգամայն համոզիչ փաստարկներ: Այստեղ օրինակը խաղում է 

ոչ այնքան փաստարկի ժխտման («հակաօրինակի»), որքան դրա 

համոզիչ լինելու՝ գրեթե ապացույցի դեր: Հաճախ հիմնախնդրի 

էությունը ցույց տալու համար բերվում են ծայրահեղ իրավիճակնե-

րի օրինակներ, որոնք կյանքում երբեք տեղի չեն ունենում, բայց տե-

ղի են ունենում նմանատիպ, առավել իրական իրավիճակներում, 

սակայն հիմնախնդրի ավելի նվազ ակնառու դրսևորմամբ: Դա 

չպետք է ազդի օրինակի համոզչության վրա, քանի որ տվյալ դեպ-

քում օրինակը ոչ թե վկայություն է, այլ հիմնախնդրի ներկայացման 

միջոց: Այս իրավիճակը հիշեցնում է խոշորացույց  (մանրադիտակ)՝ 

չափսերը իրականից տարբերվում են, սակայն հնարավորություն 

են տալիս բացահայտելու անտեսանելի, բայց իրականում գոյութ-

յուն ունեցող առարկաներ ու երևույթներ: 

                                                           
1 Качество образованя в Евразии, журнал ЕАОКО  N 7, 4 – 7, 2020 

Ա. Բաղդասարյան 

Ներկայացվող մոտեցումը մենք անվանում ենք ծայրահեղ օրինակ-
ների մեթոդ (ԾՕՄ) և այն դիտարկում որպես թեստաբանական 

պնդումների ստուգման (բացահայտման, հիմնավորման, ապա-

ցուցման) միջոց (մեթոդ): Քննարկենք այս մեթոդի կիրառումը թես-

տաբանական կարևորագույն հասկացությունների վերաբերյալ 

կոնկրետ օրինակների վրա (տե՛ս [1,2] 
 

 1.   Թեստաբանությունը որպես գիտություն  

Ցավոք, մեր ժամանակներում պետք է ապացուցել նաև այս պնդու-

մը (այս գիտությունը սկզբնավորվել է դեռ XIX դարում): Մեր հասա-

րակության մեջ դժվար թե որևէ մեկը (ոչ ֆիզիկոս) դատողություն-

ներ անի, օրինակ, միջուկային ֆիզիկայի նրբությունների մասին, 

բայց հազվադեպ են հանդիպում մարդիկ, որոնք գիտակցում են, որ 

նույն կերպ գլուխ չեն հանում թեստաբանությունից (բիզնեսից, քա-

ղաքականությունից, ֆուտբոլից), որ  այն նույնպես գիտություն է, 

որ այն նույնպես ունի իր օրինաչափություններն ու համապատաս-

խան տեսությունը, որի տարրերի մասին իրենք պատկերացում ան-

գամ չունեն, և որ իրենց մակերեսային դատողությունները խելա-

միտ և գիտականորեն հիմնավորված չեն: Այդպիսի մարդկանց     

անիմաստ (գրեթ անհնար) է ինչ-որ բան ապացուցելը գիտական 

բանավեճի միջոցով (նրանք չունեն համապատասխան գիտելիք-

ներ, նրանք չեն հասկանա, թե ինչի մասին ես դու խոսում, բայց    

ունեն   իրենց կարծիքը և, որ ավելի վատ է, համոզմունքները): Այս 

իրավիճակում առավել արդյունավետ է գործում ԾՕՄ-ը, քանի որ 

մտածող մարդուն շատ ավելի արդյունավետ են համոզում օրինակ-

ները, քան անծանոթ թեմայով, անծանոթ տերմինաբանությամբ գի-

տական պնդումերը:  

Ներկայացվող օրինակը ենթադրական չէ, այն տեղի է ունեցել ան-

ձամբ ինձ հետ: Ամբողջ կյանքում (դպրոցում, համալսարանում) որ-

պես օտար լեզու ես ուսումնասիրել եմ գերմաներենը և բացարձա-

կապես չգիտեի անգլերեն (բացի լատիներեն տառերից): Մոտավո-

րապես 20 տարի առաջ որոշեցի մասնակցել անգլերենի դասըն-

թացների՝ չունենալով ոչ մի գիտելիք: Դասընթացը բաղկացած էր 7 

մակարդակից, և կազմակերպիչները պնդեցին, որ ես թեստ հանձ-

նեմ, որպեսզի պարզեն իմ մակարդակը (թեև ես վստահ էի, որ իմ 

մակարդակը զրոյական է և ես պետք է սկսեմ № 0 դասընթացից):  

Ես հանձնեցի համապատասխան թեստը, և դրա արդյունքներով 

ինձ առաջարկեցին № 5 դասընթացը: Բնականաբար, ես հրաժար-

վեցի սկսեցի № 0 դասընթացից: 

Այսպիսով, կարելի է կազմել այնքան անհաջող թեստ (իմ գահատա-

կանը բարձր էր ոչ թե այն բանի համար, որ  ես «խելացի» եմ, այլ ո-

րովհետև թեստը բանի պետք չէր), որի արդյունքով անգամ ոչ մի 

գիտելիք չունեցող մասնակիցը հնարավոր 7 մակարդակներից  

հայտնվի № 5 մակարդակում (զրոյականի փոխարեն): Շատ ավելի 

վատ (բայց ավելի իրական) կլիներ, եթե իմ իսկական մակարդակը 

լիներ, օրինակ, № 3, այդ դեպքում ես չէի բացահայտի չափման 

սխալը և կսկսեի «ոչ իմ» № 5 դասընթացից:   

Հիմա պատկերացնենք, որ թեստավորումը մրցութային տիպի էր, 

մեծ խաղադրույքներով (կյանքի ու մահվան խնդիր), և զրոյական 

(կամ անգամ երրորդ) մակարդակի գիտելիքներ ունեցող մասնակի-

ցը (ավելի արժանավոր մասնակիցների փոխարեն) ընկնում է 

չվաստակած հինգերորդ մակարդակ, իսկ չափման սխալը չի հայտ-

նաբերվում: Այդպիսի դեպքեր մեր կյանքում տեղի են ունենում 

մշտապես և ամենուր, իրական, պատասխանատու իրավիճակում: 

Իմ դեպքում դժվար թե դա էր կազմակերպիչների նպատակը, 

նրանք անգամ չէին էլ պատկերացրել, որ իրենց թեստն անհաջող է, 

տալիս է խեղաթյուրված արդյունքներ, ինչն, իհարկե, չի նվազեց-

նում նրանց պատասխանատվության աստիճանը:  

Բերված օրինակը, կարծում եմ, համոզում է, որ գոյություն ունի 

գնահատման գործիքի (թեստի) որակ հասկացությունը, այդ դեպ-

քում կարելի է հավատալ, որ գոյություն ունի դրա ապահովման 

համապատասխան տեսություն (թեստաբանություն):  

2. Թեստային առաջադրանքի ընդունելի բնութագիրները  

Քանի որ մենք համոզվեցինք, որ գոյություն ունի թեստաբանություն 

գիտությունը, ապա այն պետք է ունենա իր ուսումնասիրության 

նպատակը: Համարենք, որ թեստաբանության հիմնական նպատա-

կը գնահատման «լավ» (որակյալ) գործիքի՝ թեստի ստեղծումն է:   

Բնականաբար, «լավ» թեստը պետք է կազմված լինի «լավ»  առա-
ջադրանքներից: Այդ դեպքում հարց է առաջանում՝ ո՞ր առաջադ-
րանքները համարել լավ և ինչպես դրանք մյուսներից տարբերել ու 



 

145 
 

Ա. Բաղդասարյան 

ճանաչել: Պատկերացնենք, որ մաթեմատիկայի ուսուցիչը դասա-

րանին տալիս է հետևյալ առաջադրանքները (տե՛ս [3]). 

Օրինակ 1.Գտնել հետևյալ արտահայտության արժեքը. 2+2 :  

Ամբողջ դասարանը կատարում է առաջադրանքը, այն շատ հեշտ է: 

Ուսուցիչը որոշում է տալ ավելի բարդ առաջադրանք և տալիս է 

հետևյալը. 

 

Օրինակ 2.Լուծել Ֆերմի պրոբլեմը: 
Այս անգամ ոչ ոք չի կատարում առաջադրանքը, այն չափազանց 

բարդ է:  

Եզրակացություն 1.Գոյություն ունի առաջադրանքի օպտիմալ միջին 
բարդության աստիճան: 

Բերված օրինակներն ունեն ընդհանուր առանձնահատկություն՝ 

դրանցով հնարավոր չէ բացահայտել պատրաստված աշակերտնե-

րին, բացակայում է տարբերակման գործոնը:  

Եզրակացություն 2.Գոյություն ունեն առաջադրանքներ, որոնք լու-
ծում է լավ պատրաստված աշակերտը և չի լուծում ավելի քիչ 
պատրաստված աշակերտը, դրանցում առկա է ընդունելի տարբե-
րակում: 

Այսպիսով, ԾՕՄ-ի վերը բերված կիրառումը համոզում է, որ «լավ» 

թեստային առաջադրանքը պետք է. 

 ունենա բարդության ընդունելի աստիճան,  
 ունենա տարբերակման ընդունելի ցուցանիշ: 

3.   «Լավ» առաջադրանքների ամբողջությունը միշտ չէ, որ «լավ» 

թեստ է  

Այս պնդումը հիմնավորելու համար պատկերացնենք, որ քիմիայից 
աշակերտների պատրաստվածության աստիճանը գնահատելիս 

տրվում է «լավ» թեստ ֆիզիկայից (բոլոր առաջադրանքներն ունեն 

բարդության օպտիմալ աստիճան և տարբերակման իդեալական 

ցուցանիշ): Այդուամենայնիվ, դժվար թե այդպիսի թեստը լավ թեստ 

համարվի. այդ թեստը լավ հանձնած աշակերտն ուժեղ է ֆիզիկա-

յից, ոչ թե քիմիայից, թեստը չի համապատասխանում գնահատման 

նպատակին: 

4.   Թեստի հավաստիությունը 

Անպատասխան է մնում այն հարցը, թե որն է «լավ» թեստը: Հասկա-

նալի է, որ այն պետք է կազմված լինի «լավ» առաջադրանքներից, 

բայց, ինչպես նախորդ օրինակն է ցույց տալիս, դա բավարար չէ:    

Իրականում ԾՕՄ-ի վերը բերված կիրառումն ապացուցում է ավե-

լին, քան ձևակերպված պնդումը. թեստը պետք է գնահատի այն, ին-
չը գնահատելու համար նախատեսված է: Թեստի այդ հատկությու-

նը կոչվում է հավաստիություն: Քննարկենք հետևյալ ծայրահեղ     

օրինակը, որն ապացուցում է այդ հասկացության կարևորությունը:  

Օրինակ 3. Ենթադրենք, թե 5-րդ դասարանի մաթեմատիկայի 

թեստի կազմման համար առանձնացվել են հետևյալ թեմաները. 

 բնական թվեր,  
 թվաբանական գործողություններ բնական թվերով,  
 բացականչական նախադասություններ,  
 սովորական կոտորակներ,  
 խառը թվեր:  

Նկատում ենք, որ 3-րդ թեման (բացականչական նախադասություն-

ներ) հայոց լեզվի բաժին է: Հետևաբար, որքան էլ որակյալ կազմված 

լինի թեստը (թեստային առաջադրանքները), այն հավաստի չի լինի, 

լիարժեք չի գնահատի քննարկվող առարկայական նյութը (մաթե-

մատիկան): Բերված օրինակը չափազանց ծայրահեղ է, հաջորդ՝ ա-

վելի իրական օրինակն, ըստ էության, նրանից չի տարբերվում:  

Օրինակ 4.Նորից ենթադրենք, թե 5-րդ դասարանի մաթեմատիկայի 

թեստի կազմման համար առանձնացվել են թեմաներ.  

 բնական թվեր,  
 թվաբանական գործողություններ բնական թվերով,  
 քառակուսային հավասարումներ,  
 սովորական կոտորակներ,  
 խառը թվեր:  



 

147 
 

Ա. Բաղդասարյան 

Այս օրինակում 3-րդ թեման (քառակուսային հավասարումներ),     

5-րդ դասարանում չեն անցնում (անցնում են բարձր 

դասարաններում), թեստը նորից հավաստի չի լինի:  

Իհարկե, բերված օրինակները ծայրահեղ են, ոչ ոք քիմիայից գիտե-

լիքները գնահատելու համար ֆիզիկայից թեստ չի օգտագործի, մա-

թեմատիկայի թեստում չեն հայտնվի հայոց լեզվի թեմաներ, բարձր 

դասարանների նյութը չի մտցվի 5-րդ դասարանի թեստի մեջ: Սա-

կայն վերը բերվածներից, ըստ էության, քիչ է տարբերվում այն լրիվ 

իրական իրավիճակը, երբ ուսուցիչը իր առարկայից գնահատական 

է նշանակում՝ ելնելուվ դասարանում աշակերտի վարքից. կարգա-

պահ աշակերտին բարձր է գնահատում, անկարգապահ աշակեր-

տի գնահատականը իջեցնում: Ներկայացված բոլոր իրավիճակնե-

րում աշակերտների ստացած գնահատականը հավաստի չէ, այն չի 

համապատասխանում գնահատման առարկային:  

5. Թեստի հուսալիությունը 

Թեստը, որպես գնահատման գործիք, ինչպես ամեն մի գործիք, 

պետք է հուսալի լինի: Պատկերացնենք, որ հնարել են մի «կշեռք», 

որի վրա կանգնելիս կշեռքն արտաբերում է կանգնողի գնահատա-

կանը այս կամ այն առարկայից (օրինակ, մաթեմատիկայից): Տարօ-

րինակ կլիներ, որ կանգնելով սովորական կշեռքին տեսնեինք սե-

փական քաշը, օրինակ, 75 կգ, իսկ մեկ ժամ հետո՝ 90 կգ: Մենք հաս-

տատ չէինք հավատա չափման արդյունքին, կհամարեինք, որ գոր-

ծիքը (կշեռքը) հուսալի չէ: Քաշի աննշան փոփոխություններ կարե-

լի էր արձանագրել (օրինակ, առավոտյան և երեկոյան կշռվելիս), 

սակայն ցուցումների տարբերությունը (չափման սխալը) պետք է 

լինի խելամտության սահմաններում: Նման հուսալիություն պետք 

է ունենա նաև թեստը՝ որպես գնահատման գործիք.աշակերտի 

գնահատականները իդեալական պայմաններում ենթադրական 

բազմակի թեստավորումներից հետո մեկը մյուսից պետք է տար-

բերվեն ընդունելի փոքր չափով (չափման ստանդարտ սխալ): 

6.   Առաջադրանքի բարդությունը 

Առաջադրանքի բարդությունը գնահատելիս չի կարելի հույսը դնել 

անձնական կարծիքի («աչքաչափի») վրա: Աչքաչափը կարող է խա-

Թեստաբանություն 

բել. թվացյալ հեշտ առաջադրանքն աշակերտները կարող է վատ 

կատարեն, իսկ դժվար թվացող առաջադրանքը՝ հաջողությամբ կա-

տարել: Քննարկենք հետևյալ երկու օրինակները.  

Օրինակ 5. Հաշվել հետևյալ ինտեգրալը.  xdx  

Օրինակ 6. Հաշվել 4 սմ, 8 սմ, 11 սմ կողմերով եռանկյան ամենա-
փոքր բարձրության երկարությունը: 
 
Եթե սոցիոլոգիական հարցում անցկացնենք «Որ առաջադրանքն է 

ավելի բարդ» թեմայով, ապա, կարծում եմ, հարցվածների մեծա-

մասնությունը  «աչքաչափով» կընտրի առաջինը՝ ինտեգրալը հաշ-

վելու վերաբերյալ: Քննարկենք իրավիճակն ավելի մանրամասն:   

Եթե հարցումն անցկացվի միջնակարգ դպրոցում, ապա առաջին  
առաջադրանքն, իհարկե, ավելի բարդ է, որովհետև աշակերտները 

ծանոթ չեն անորոշ ինտեգրալ հասկացության հետ, և նրանցից ոչ 

մեկը առաջադրանքը չի կատարի: Իսկ երկրորդ առաջադրանքը, 

թեև պահանջում է որոշակի գիտելիքներ երկրաչափությունից, 

ճշգրիտ հաշվարկներ և եզրակացություններ, շատերը կկատարեն: 

Իսկ եթե հարցումն անցկացվի մաթեմատիկական բուհի ուսանող-

ների շրջանում, որոնք ծանոթ են անորոշ ինտեգրալ հասկացութ-

յան հետ. ապա առաջին առաջադրանքը կկատարեն բոլորը: Այն 

հիշեցնում է «Ասա, թե որն է Ֆրանսիայի մայրաքաղաքը» տիպի    

առաջադրանք, իմացողը, կարդալով առաջադրանքը միանգամից 

կասի ճիշտ պատասխանը: Երկրորդ առաջադրանքը ճիշտ կկատա-

րեն շատերը, բայց կարող է սխալվեն հաշվարկներում, իսկ մյուսնե-

րը կարող է չհիշեն դպրոցական երկրաչափությունից համապա-

տասխան գիտելիքներն ու բանաձևերը: Հետևաբար, ուսանողների 
համար երկրորդ առաջադրանքը ավելի բարդ է: 
Բերված ծայրահեղ օրինակները համոզում են, որ առաջադրանքի 
բարդության իրական աստիճանը բացահայտվում է՝ ելնելով այն 
բանից, թե փորձարկվողների որ մասն է այն ճիշտ կատարում: 
Այսպես կարելի է անցնել ամբողջ թեստաբանությամբ՝ ծայրահեղ  

օրինակներով  հիմնավորելով համապատասխան հասկացություն-

ների և պնդումների էությունը: Իհարկե,  շատ թեստաբանական 

(հիմնականում հոգեչափական) պնդումներ ապացուցվում են     

մաթեմատիկական վիճակագրության և հավանականության տե-



 

149 
 

Ա. Բաղդասարյան 

սության մեթոդների հիման վրա    (մասնավորապես, թեստի դասա-

կան և ժամանակակից տեսությունների, թեստի հուսալիության տե-

սության, ընտրանքի տեսության, վարկածների ստուգման և այլ տե-

սությունների հիմնական դրույթները): 

Բայց շատ դեպքերում զուտ մաթեմատիկական ապացույցներ կա-

րող են չլինել, կամ դրանք կարող են ոչ մասնագետներին թվալ չա-

փազանց բարդ և անհասկանալի: Հաճախ նման դեպքերում հեղի-

նակները խուսափում են մանրամասն շարադրելուց և «հարթում են 

սուր անկյունները»: Ընթերցողին մնում է միայն հավատալ այդպի-

սի պնդման ճշտությանը:  Կարծում եմ, նման դեպքերում ծայրահեղ 

օրինակների մեթոդի    կիրառումը կարող է շտկել իրավիճակը և ոչ 

պակաս համոզչությամբ վկայել քննարկվող օրինաչափության 

ճշտության մասին:  

Ընդհանուր տեղեկատվության համար շարունակում ենք 
ներկայացնել հոդվածներ մի շարք երկրների կրթական 
համակարգերի վերաբերյալ: 

 

 

Գոհար ՉԱԼՈՒՄՅԱՆ 

ԳԹԿ համակարգչային և վերլուծական աշխատանքների բաժնի 

առաջատար մասնագետ 

 

 

 

Անգլիայի կրթական համակարգը 

 

2008 թվականից Անգլիայում պարտադիր կրթությունը 13-ամյա է   

(5-18 տարեկան): Այn իրականացվում է 5 հիմնական փուլերով.  

 1-ին և 2-րդ հիմնական փուլեր՝ տարրական դպրոց 

(համապատասխանաբար՝ 2 և 4 տարի), 

 3-րդ և 4-րդ հիմնական փուլեր՝ միջին դպրոց (համա-

պատասխանաբար՝ 3 և 2 տարի), 

 5-րդ փուլ՝ ավագ դպրոց կամ հետագա մասնագիտաց-

ման քոլեջ (2 տարի տևողությամբ): 

Աշակերտները ավարտական քննություններ են հանձնում 1-ին,     

2-րդ, 4-րդ և 5–րդ փուլերը ավարտելիս: 

              Գ. Չալումյան 

Դպրոցների տիպերը 

Անգլիայում աշակերտների 93%-ը հաճախում է պետական դպրոց-

ներ, որոնց թիվը մոտ 15050 է: Գործում են 11-18 տարեկանների հա-

մար միայն տղաների և միայն աղջիկների մասնավոր դպրոցներ, 

ինչպես նաև երկու սեռերի համար ընդհանուր մասնավոր դպրոց-

ներ:  1960-1970 թվականներին կային նաև այդպիսի պետական 

դպրոցներ: Անգլիայում գործում են նաև պետական կրոնական 

դպրոցներ, որոնք կազմում են դպրոցների 38 տոկոսը:  

1988 թվականին ընդունված <<Կրթական բարեփոխումների օրեն-

քով>> նախատեսվում է ազգային ուսումնական պետական ծրագրի 

ստուգում:  

1-ին և 2-րդ հիմնական փուլերի ավարտին աշակերտները հանձ-

նում են ստանդարտ ունակությունների թեստ: Թեստերի միջոցով 

ստուգվում են աշակերտների՝  

• գրագիտությունը  (ընթերցանություն և գրավոր աշխատանք), 

• գիտելիքները մաթեմատիկայից, 

• գիտելիքները բնագիտությունից: 

2-րդ հիմնական փուլի ավարտին թեստավորման արդյունքների   

հիման վրա աշակերտներն ընտրում են իրենց հետագա կրթության 

ուղղվածությունը: Անգլիայում գործում են քերականական դպրոց-

ներ, ակադեմիաներ և բնագիտական ուղղվածության դպրոցներ:   

4-րդ հիմնական փուլի ավարտին աշակերտները հանձնում են միջ-

նակարգ կրթության ընդհանուր վկայականի քննություններ: Նրանք 

քննություն են հանձնում նվազագույնը 6 առարկայից: Աշակերտնե-

րը իրենց ընտրությամբ կարող են ավելացնել քննական առարկա-

ներ:  

Կախված ավարտական քննությունների արդյունքներից՝ աշակեր-

տին տրվում է միջնակարգ կրթության ընդհանուր վկայական. 

կրթական 1-ին մակարդակի վկայական՝ 1-3 գնահատականների 

դեպքում, կրթական 2-րդ մակարդակի վկայական 4–9 գնահատա-

կանների դեպքում: 

16 տարեկան աշակերտները կարող են ընդունվել կա՛մ Ա մակար-

դակի քոլեջներ, կա՛մ հետագա մասնագիտացման քոլեջներ: Նշենք, 

որ այս երկու տիպի քոլեջներն ավարտելուց հետո աշակերտներ 

կարող են շարունակել ուսումը՝ ընդունվելով բարձրագույն կամ 

մասնագիտական կրթության համալսարաններ: 

Գնահատումն ու թեստավորումը 

Անգլիայի  Կրթության  վարչության  գործակալությունը կարգավո-

րում է գնահատումների և հաշվետվությունների գործընթացները, 

իրականացնում է վաղ տարիքի երեխաների գնահատում, ինչպես 

նաև աշակերտների գնահատում 1-ին և 2-րդ հիմնական փուլերն 

ավարտելիս: 

Գործակալության հիմնական գործունեությունն ուղղված է դպրո-

ցական ծրագրի գնահատման ցիկլի ապահովմանը, որը ներառում է 

նաև թեստերի մշակման և թեստավորման գործընթացները: 

2020 թվականից ամբողջ Անգլիայում իրականացվում է բազմա-

պատկման աղյուսակի իմացության համակարգչային ստուգում 8-9 

տարեկան աշակերտների շրջանում: Համակարգչային ստուգումը 

ներառում է 25 հարցից բաղկացած թեստով թեստավորում: Ընդ     

որում, յուրաքանչյուր հարցի լուծմանը տրամադրվում է 6 վայրկ-

յան: 

Կրթության վարչության գործակալությունը աջակցում է դպրոցնե-

րին աշակերտների թեստավորման ժամանակ, մշակում և սահմա-

նում է թեստերի չափորոշիչները:  

 

Ստանդարտ ունակությունների թեստերի կառուցվածքը 

‹‹Անգլերեն›› առարկայից ընթերցանության թեստի հանձման տևո-

ղությունը 60 րոպե է, այն ընդգրկում է 3 տեքստ՝ 32 առաջադրան-

քով: Թեստի կատարումից աշակերտը կարող է ստանալ առավելա-

գույնը 50 միավոր: 

‹‹Մաթեմատիկա›› առարկայից քննությունը բաղկացած է 3 մասե-

րից, և հաշվիչի օգտագործումն արգելված է: 1-ին թեստով ստուգ-

վում են աշակերտի գիտելիքները թվաբանությունից, 2-րդ թեստով՝ 

տրամաբանությունից: Այս երկու թեստերը աշակերտները հանձ-

նում են միևնույն օրը, իսկ 3-րդ թեստը, որով նորից աշակերտների 

տրամաբանությունն է ստուգվում, հանձնում են հաջորդ օրը: 

Քերականության, կետադրության և ուղղագրության թեստը բաղկա-

ցած է 2 մասից: 1-ին մասը կարճ պատասխաններով առաջադ-

րանքներից բաղկացած թեստ է, իսկ 2-րդ մասով ստուգվում են ա-

շակերտների ունակությունները ուղղագրությունից. Ուսուցիչը 

https://www.gov.uk/contact-dfe
https://www.gov.uk/contact-dfe
https://www.gov.uk/contact-dfe

բարձրաձայն թելադրում է մինչև 150 բառ, որոնք աշակերտները 

գրում են:   

 

Անգլիայի գնահատման և թեստավորման կենտրոնները և 

քննությունների տիպերը 

Անգլիայում 16 տարեկան աշակերտները հանձնում են ավարտա-

կան քննություններ, որոնք պարտադիր են: Երկրում գործում են 

չորս հիմնական քննական կենտրոններ, որոնք կազմակեպում և    

իրականացնում են և՛ ավարտական քննությունները, և՛ բուհերի ըն-

դունելության քննությունները: Բուհ ընդունվողները (18 տարեկան) 

հանձնում են խորացված առարկայական Ա մակարդակի թեստեր և 

մասնագիտական որոշ քննություններ: 

Միջնակարգ կրթության ընդհանուր վկայականի քննություններից 

են հետևյալ առարկայական քննությունները. <<Արվեստ և դի-

զայն>>, <<Կենսաբանություն>>, <<Բիզնես>>, <<Քիմիա>>, <<Բնագի-

տություն>>, <<Ծրագրավորում>>, <<Դիզայն և տեխնոլոգիա>>,  

<<Թվային տեխնոլոգիաներ>>, <<Թատրոն>>, <<Անգլերեն>>, 

<<Անգլիական գրականություն>>, <<Ֆրանսերեն>>, <<Աշխարհագ-

րություն>>, <<Գերմաներեն>>, <<Պատմություն>>, <<Սնունդ և կե-

րակուր>>, <<ՏՀՏ>>, <<Իռլանդերեն>>, <<Ժուռնալիստիկա>>, <<Կ-

յանքի և աշխատանքի ուսուցում>>, <<Երաժշտություն>>, <<Ֆիզի-

կական կուլտուրա>>, <<Ֆիզիկա>>, <<Քաղաքացիություն>>, <<Կրո-

նական      ուսուցում>>, <<Գիտություններ>>, <<Իսպաներեն>>, <<Ո-

ւելսերեն>>, <<Չինարեն>>, <<Մաթեմատիկա>>, <<Թվաբանութ-

յուն>> և <<Ժամանակակից օտար լեզուներ>>: 

 

Գնահատման և թեստավորման ալյանս 

Գնահատման և թեստավորման ալյանսը  ոչ պետական, բարեգոր-

ծական կազմակերպություն է: Կազմակերպում է միջնակարգ 

կրթության ընդհանուր վկայականի քննություններ, բուհերի ընդու-

նելության տարբեր մակարդակների վկայականների մասնագիտա-

կան 39 առարկաներից քննություններ, 87 Ա մակարդակի քննութ-

յուններ և 15 տիպի որակավորումներ: Քննություններ հանձնողնե-

րի թվի աճով պայմանավորված՝ ալյանսը ներմուծել է նաև համա-

կարգչային թեստավորում և  գնահատում՝ ի հավելումն սովորա-

կան թեստավորման, որպեսզի բարձրացնի քննությունների արդ-

յունքների ճշգրտությունն ու արդյունավետությունը:  

 

ԷԴԵՔՍԵԼ՝ <<Կրթություն և գերազանցություն>> 

քննական  խորհուրդ 

 

ԷԴԵՔՍԵԼԸ միակ շահույթ հետապնդող քննական խորհուրդն է: 

Այն բրիտանական կրթական ծրագրին համապատասխան կառա-

վարում է դպրոցական քննությունները՝ առաջարկելով դպրոցա-

կանների որակավորումներ՝ երկրի և միջազգային մակարդակով: 

<<Կրթություն և գերազանցություն>> քննական խորհուրդը դպրոց-

ների և քոլեջների շրջանավարտներին, Մեծ Բրիտանիայի և այլ 

երկրների աշխատաշուկաներին ակադեմիական և մասնագիտա-

կան որակյալ կադրերով ապահովող ամենամեծ կազմակերպութ-

յունն է: 
 

<<ՎԻՋԵՔ>> քննական խորհուրդ 

<<ՎԻՋԵՔ>> քննական խորհուրդը ծառայություններ է իրականաց-

նում Անգլիայում, Ուելսում և Հյուսիսային Իռլանդիայում: 

<<ՎԻՋԵՔ>>-ի կողմից իրականացվող որակավորումներն ավան-

դական ակադեմիական և աշխատանքի անցնելու համար շատ 

կարևոր են: Այս քննական խորհուրդը կազմակերպում է միջնա-

կարգ կրթության ընդհանուր վկայականի քննություններ, բուհերի 

ընդունելության Ա կամ մասնակի Ա մակարդակի քննություններ, 

աշխատաշուկա անցնելու համար մուտքի մակարդակի քննութ-

յուններ, որոնցով ստուգվում են անձի հիմնական հմտությունները:  

Քանի որ քննական խորհուրդների միջև առկա է մրցակցություն 

միջնակարգ կրթության ընդհանուր վկայականի կրթական չափո-

րոշիչների և Ա մակարդակի որակավորման ծրագրի համար, բրի-

տանական խորհրդարանը որոշ  հարցեր է ուղղել <<ՎԻՋԵՔ>>-ին, 

որը, իր հերթին, հայտարարություն է հրապարակել, որտեղ պա-

տասխանել է բարձրացված հարցերին: Խոսվել է նաև քննական 

թեստերի կրկնակի գնահատման անհրաժեշտության մասին, քանի 

որ աճել է <<ՎԻՋԵՔ>>-ի կողմից անարդյունավետ գնահատումների 

վերաբերյալ բողոքների թիվը:  <<ՎԻՋԵՔ>>-ը նույնպես սկսել է կի-

րառել համակարգչային թեստավորման համակարգ՝ քննական 

գործընթացը բարելավելու և գնահատման արդյունավետությունը 

բարձրացնելու համար: 

 

<<Օքսֆորդ-Քեմբրիջ և արվեստների  կայսերական             

հանրություն>> 

<<Օքսֆորդ - Քեմբրիջ և արվեստների կայսերական  հանրութ-

յուն>>-ը շահույթ չհետապնդող կազմակերպություն է: Քեմբրիջի 

գնահատման բաժինը գործում է նույնանուն համալսարանի կազ-

մում այն միակ բրիտանական համալսարանի, որը ուղիղ կապ ունի 

դպրոցների քննական խորհրդի հետ: Կազմակերպությունը տրա-

մադրում է միջնակարգ կրթության ընդհանուր վկայական և Ա մա-

կարդակի քննությունների մասնագիտական որակավորումներ    

ավելի քան 40  հանրակրթական առարկաներից և 450 արհեստա-

գործական որակավորումներ Անգլիայում, Ուելսում և Հյուսիսային 

Իռլանդիայում: 

<<Օքսֆորդ-Քեմբրիջ և արվեստների կայսերական հանրություն>> 

կազմակերպությունը համագործակցում է ուսուցիչների, դասա-

խոսների և առարկայական փորձագետների հետ, կազմակերպում է 

գագաթնաժողովներ, որոնց ընթացքում քննարկվում են որակավոր-

ման բարելավման հետ կապված բազմաթիվ հարցեր: 16 տարեկա-

նից բարձր աշակերտների համար իրականացնում է ներքին և ար-

տաքին գնահատումներ հանրակրթության 4-րդ փուլի ավարտին, 

ինչպես նաև 5-րդ փուլում (1-ին և 2-րդ մակարդակներում):  
 

ՅՈՒՔԱՍ՝ Համալսարանների և քոլեջների ընդունելության 

ծառայություն 
 

<<ՅՈՒՔԱՍ>>-ը ընդունում է բուհերի ընդունելության դիմում-հայ-

տերը առցանց համակարգի միջոցով: Այս կազմակերպությունը 

տրամադրում է բուհերի ընդունելության վերաբերյալ տեղեկութ-

յուններ, խորհրդատվություն և այլ ծառայություններ: Այն ֆինան-

սավորվում է դիմում-հայտի հետ դիմորդներից ծառայությունների 

դիմաց գանձված վճարներով, համալսարաններից և քոլեջներից 

յուրաքանչյուր ընդունված դիմորդի համար գանձվող վճարներով, 

ինչպես նաև <<ՅՈՒՔԱՍ Մեդիա ՍՊԸ>> քույր ձեռնարկության եկա-

մուտներով: Եվրամիության քաղաքացիություն ունեցող դիմորդնե-

րի դիմում-հայտերը ընդունվում են յուրաքանչյուր տարվա սեպ-

տեմբերի 1-ից  հունվարի  15-ը: Հունիսի 30-ը բոլոր դիմում-հայտե-

րի ընդունելության վերջնաժամկետն է: 

<<ՅՈՒՔԱՍ>>-ի կայքի միջոցով դիմորդը առցանց մուտքագրում է 

իր դիմում-հայտը, թեստավորումից հետո՝ իր միավորները, անձ-

նական նախասիրությունների  վերաբերյալ նամակները, ընտրում 

է մասնագիտություն և կցում է <<ՅՈՒՔԱՍ>>-ի ծառայության դի-

մաց վճարման անդորագիրը: Թույլատրվում է հայտագրել 5-ից ոչ 

ավելի մասնագիտություններ:  Եթե դիմորդը չի ընդունվել իր նա-

խընտրած որևէ մասնագիտության հայտով, ապա այս կայքում դի-

մորդը կարող է գտնել այն բուհերը, որոնք դեռևս ունեն թափուր 

տեղեր և դիմորդին առաջարկում են իրենց մասնագիտությունները:  

<<ՅՈՒՔԱՍ>>-ի տարիֆային հաշվիչը օգնում է հաշվել դիմորդի    

որակավորումների ընդհանուր հավաքական միավորը, որն անհ-

րաժեշտ է տվյալ բուհ դիմելու համար: Ոչ բոլոր համալսարաններն 

են օգտագործում տարիֆներ, որոշ բուհեր օգտագործում են դի-

մորդների զուտ քննական գնահատականները: <<ՅՈՒՔԱՍ>> պոր- 

տալի տարիֆային միավորները կիրառելի են միայն 3-րդ-6-րդ մա-

կարդակի որակավորումների համար, դրանք չեն կիրառվում 2-րդ 

մակարդակի միջնակարգ կրթության ընդհանուր վկայական ստա-

նալու համար: Այսինքն՝ դեռևս միջնակարգ կրթության ընդհանուր 

վկայականի գնահատականներ ունենալը բավարար չէ բուհ ըն-

դունվելու համար: Հարկավոր է շարունակել ուսումը Ա կամ մաս-

նակի Ա մակարդակի քոլեջներում, որից հետո միայն կարելի է ըն-

դունվել բուհ:   

Օգտագործված աղբյուրներ 

1. www.ed.gov 

2. www.edweek.org/ew/section/multimedia/states-require-students-

take-sat-or-act.html 

3. www.btec.co.uk, Ministry of Higher Education, Research and 

Innovation 

4. https://stateofed.thekeysupport.com/#quote  

5. https://www.theeducationwebsite.co.uk/index.php?page=testsexa

ms 

6. https://www.reed.co.uk/career-advice/levels-of-education-what-

do-they-mean/ Levels of Education in UK 

7. https://www.goodschoolsguide.co.uk/international/curricula-and-

exams/uk-overview 

8. https://www.gov.uk/government/organisations/standards-and-

testing-agency/about  

9. https://exampapersplus.co.uk/sats-uk/ SAT tests stage 1 and stage 

2 

10. https://assets.publishing.service.gov.uk/government/uploads/syste

m/uploads/attachment_data/file/667372/SFR69_2017_text.pdf 

11. https://www.shoutoutuk.org/2018/07/20/the-3-biggest-problems-

with-the-education-system-in-the-uk/ 

12. http://theconversation.com/englands-school-system-is-in-crisis-

could-labours-national-education-service-be-the-solution-111555 

13. http://www.satspapers.org.uk/Page.aspx?TId=3 (թեստերի 

բովանդակության վերաբերյալ) 

14. use www.CoolCleverKids.co.uk for preparation  

15. https://www.bbc.com/bitesize/levels/z98jmp3 GSEC exams 

Գոհար ՉԱԼՈՒՄՅԱՆ  

ԳԹԿ համակարգչային և վերլուծական աշխատանքների բաժնի  

առաջատար մասնագետ 
 

Հարավային Կորեայի կրթական համակարգը  

Հարավային Կորեայի կրթական համակարգը համարվում է ամե-

նալավնաշխարհում: Սակայն երբ խոսվում է լավագույն կրթական 

համակարգի մասին հարկավոր է շեշտել նաև կառավարության 

դերն ու մեծ աջակցությունը այդ ոլորտին:Կրթության ոլորտում շա-

րունակական համեմատաբար բարձր ֆինանսավորումը 60 տարի-

ների ընթացքում ստեղծել է նախադրյալներ աղքատ երկրից տնտե-

սապես զարգացած երկիր դառնալու համար՝ արձանագրելով       

արագ աճ: 2016 թվականից երկիրը ՀՆԱ-ի 5.4%-ը տրամադրում է 

կրթության ոլորտին: Այս ցուցանիշը 0.4 տոկոսով բարձր է ԵԱՀԿ 

միջին ցուցանիշից: Բնակչության գրագիտությունը 100 տոկոս է:    

Երեխաները 2-3 տարեկանից սովորում են կարդալ ոչ միայն կորեե-

րեն, այլ նաև անգլերեն: Նրանք հաճախում են պետական կեսօրյա 

մանկապարտեզ, կան նաև մասնավոր մանկապարտեզներ 3–5 տա-

րեկանների համար: Մանկապարտեզ հաճախում է այդ տարիքի    

երեխաների գրեթե 90 տոկոսը: 

Տարրական դպրոց 

Հարավային Կորեայում երեխաները 6 տարեկանում ընդունվում են 

դպրոց: Պարտադիր կրթությունը 9 ամյա է՝ 6 տարի տարրական  

դպրոց, 3 տարի կրտսեր միջնակարգ դպրոց: 3 տարի սովորում են 

բարձր միջնակարգ դպրոցում, որը կա՛մ ակադեմիական է, կա՛մ 

մասնագիտական, արհեստագործական:  Տարրական դպրոցում կա 

միայն մեկ ուսուցիչ, որն աշակերտներին սովորեցնում է բոլոր      

առարկաները: Բոլոր ծնողները ցանկանում են իրենց երեխաներին 

տալ ամենալավ կրթությունը, ընդլայնել նրանց գիտելիքների ծա-

վալը և մեծացնել հեղինակավոր բուհեր ընդունվելունրանց հնարա-

վորությունները, ուստի երկրում կան նաև մասնավոր դպրոցներ: 

Սակայն ոչ բոլորը կարող են վճարել մասնավոր դպրոցներումի-

րենց երեխաների ուսուցման համար:  

 

Միջին դպրոց 

12 տարեկան հասակում աշակերտներն անցնում ենմիջին՝ կրտսեր 

միջնակարգ դպրոց, առանց քննություն հանձնելու: Միջին դպրոցը, 

ինչպես նշվեց, եռամյա է: 

Ավագ դպրոց 

Աշակերտների 80 տոկոսն ընդունվում է ավագ՝ բարձր միջնա-

կարգ դպրոց, իսկ 20 տոկոսը՝ մասնագիտական, արհեստա-

գործական դպրոց: Ավագ դպրոցում աշակերտները պատ-

րաստվում են համալսարան ընդունվելուն: 1990-ական թվա-

կաններինմասնագիտական, արհեստագործական դպրոցներ 

հաճախում էր աշակերտների 40 տոկոսը:  Եթե սովորողը չի 

ցանկանում ընդունվել բուհ, նա կարող է ընդունվել մասնագի-

տական քոլեջ: Այս փուլում աշակերտներն ուսումնասիրում 

են 11 առարկա, և դասերն ավարտվում են ուշ երեկոյան: 

 

Կրթական ծրագրեր 

Հարավային Կորեայում կրթական քաղաքականությունը մշակում և 

իրականացնում է կրթության նախարարությունը, որը վերանայում 

է կրթական ծրագրերը ամեն 5-10 տարին մեկ: Վերջին անգամ 

կրթական քաղաքականությունը մշակվել է 2015 թվականին կյանքի 

կոչվել 2020 թվականից: Նոր ծրագրում ավելացվել են 21-րդ դարում 

անհրաժեշտ 6 հիմնական ունակություններ,ինչպես նաև 6 հատուկ 

ունակություններ, որոնք բնորոշ են տվյալ առարկային: Օրինակ, 

ստեղծագործական մտածողությունը հիմնական ունակություն է, 

մինչդեռ պատմական իրողություններ վերլուծելը և մեկնաբանելը 

<<Պատմություն>> առարկային հատուկ ունակություն է:  Դպրոց-

ներն ունեն ծրագրի բովանդակության ավելացումներկատարելու 

իրավունք: Տարրական և միջին դպրոցի ծրագրերը ներառում են 

նաև ստեղծագործական փորձառական ուսուցում, որը գործնական 

գործունեություն է՝ ակումբներին մասնակցություն, կամավորակա-

նություն և կարիերայի ուսումնասիրություն:Միջին դպրոցում շա-

բաթը մեկ ժամ նախատեսված է կարիերայի ուսումնասիրության 

համար: 

Տարրական դպրոցում աշակերտներն ուսումնասիրում են <<Կորեե-

րեն>>, <<Մաթեմատիկա>>, <<Լավ կյանք>>, <<Իմաստուն կյանք>>, 

<<Երջանիկ կյանք>> առարկաները: Այս առարկաների ուսուցման 

ժամանակ շեշտը դրվում է դպրոցական կյանքիանցման փուլերի 

հաղթահարման վրա՝ զարգացնելով հիմնական՝ սովորելու, խնդիր-

ներ լուծելու, ստեղծագործելու և խաղի միջոցովհմտություններ 

ձեռք բերելու երեխաների կարողությունները:  
 

Հագվունգս 

Աշակերտների 80 տոկոսը հաճախում է հագվունգս (մեզ ծանոթ 

կրկնուսույցի ինստիտուտն է), որը գործում է դպրոցի ժամերից հե-

տո և հանգստյան օրերին: Այսպիսի դպրոցներում դասերը կոչվում 

են <<թափառող դասեր>>: Կառավարությանը հագվունգսն ան-

հանգստացնում է, քանի որ աշակերտները երկար ժամեր են անց-

կացնում այդ դպրոցներում, դրանք նաև ավելացնում են սոցիալա-

կան լարվածությունը, ավելի է ընդգծվումաշակերտների միջև ան-

հավասարությունը, քանի որ ոչ բոլոր ծնողները կարող են վճարել 

այդ դպրոցների վարձավճարները: Որպես լուծում կառավարութ-

յունը ավելացրել էպետական դպրոցներին աջակցությունը՝ տալով 

աշակերտներին լրացուցիչ պարապմունքների հնարավորություն և 

դրանով ստեղծելով այլընտրանք: Կառավարությունը նաև սահմա-

նափակումներ է մտցրել  հագվունգսներում՝հարկեր գանձելով 

դրանցում դասավանդող ուսուցիչների եկամուտներից, արգելելով 

ուսուցանել առարկաներ, որոնք չեն դասավանդվում ավագ դպրոց-

ներում,  սահմանելով աշխատանքային (մինչև 22:00) և պարետային 

ժամեր: 

Հարավային Կորեայում ավագ դպրոցը նույնպես եռամյա է: Միջին 

դպրոցն ավարտած այն աշակերտները, որոնքկամ հանձնել են     

ավարտական քննություն և/կամ ունեն համապատասխան կրեդիտ-

ներ կարող են ընդունվել ավագ դպրոց: Կան չորս տիպի ավագ 

դպրոցներ. 

 ընդհանուր ավագ դպրոց, 

 հատուկ նպատակային ավագ դպրոց, 

 արհեստագործական ավագ դպրոց, 

 ինքնավար ավագ դպրոց: 

Աշակերտների ընտրությունը կախված է ավագ դպրոցի տիպից 

կամ վայրից(խոշոր քաղաք կամ գյուղական դպրոց): Նրանք վճա-

րում են ուսման վարձ կամ ընդունելության վճար, քանի որ Հարա-

վային Կորեայում ավագ դպրոցըպարտադիր չէ:  

Ընդհանուր ավագ դպրոցը տալիս է ընդհանուր կրթություն տարբեր 

ոլորտներից: Աշակերտներն այդպիսի կրթություն ստանում են բո-

լոր տիպի ավագ դպրոցներում: Նրանք ընտրվում են իրենց ակադե-

միական ձեռքբերումների և ընդունելության տարածաշրջանային 

քննության արդյունքներիհիման վրա: 

Նպատակային ավագ դպրոցները նպատակ ունեն ապահովել մաս-

նագիտական կրթություն և/կամ մասնագիտական վերապատրաս-

տում: Այսպիսի դպրոցները բաժանվում են մի քանի խմբերի: Բնա-

գիտական դպրոցները զարգացնում են  բնագիտական առարկանե-

րից սովորողների գիտելիքները, օտար լեզուների ավագ դպրոցում 

սովորում են օտար լեզուներից առաջադիմածաշակերտներ, մի-

ջազգային ավագ դպրոցներում պատրաստում են ապագա միջազ-

գայնագետներ, արվեստների ավագ դպրոցներում պատրաստում 

են արվեստագետներ, սպորտային ավագ դպրոցներում՝մարզիկ-

ներ, իսկ արդյունաբերական կարիքներին հարմարեցված ավագ 

դպրոցում սովորեցնում են արդյունաբերական ոլորտին վերաբե-

րող ծրագրերով: Նպատակային ավագ դպրոցներ աշակերտներին 

ընտրում են նրանց գիտելիքները փաստող նախորդ փուլի ուսում-

նական արդյունքների հիման վրա, ուսուցիչների երաշխավորա-

կան նամակների, հարցազրույցի արդյունքի, կատարողական 

քննության արդյունքի հիման վրա:  

Մասնագիտական ավագ դպրոցները նպատակ ունենստեղծագոր-

ծող և ինտելեկտուալ սովորողներին գիտելիքներ տրամադրել մաս-

նագիտական տարբեր ոլորտների վերաբերյալ: Այս ոլորտներն են՝ 

գյուղատնտեսություն, արդյունաբերություն, շինարարություն, 

ձկնորսություն, բիզնես և այլն: Աշակերտներին ընտում են իրենց 

նախկին գնահատականների, հարցազրույցների, կատարողականի 

հիման վրա: 

Ինքնավար ավագ դպրոցները ունեն ավելի մեծ ինքնավարության 

աստիճան իրենց դպրոցի կրթական ծրագիրն իրականացնելիս և 

դպրոցի կառավարման հաշվետվության առումով՝ի տարբերություն 

այլ ավագ դպրոցների: Դրանք ինքնավար հանրային ավագ դպրոց-

ներն են և ինքնավար մասնավոր դպրոցները: Ինքնավարհանրային 

դպրոցներն աշակերտներին ընտրում են նրանց նախորդ փուլում 

գրանցած ակադեմիական գնահատականներիև քննական գնահա-

տականներիհիման վրա, իսկ ինքնավար մասնավոր ավագ դպրոց-

ներն աշակերտներին ընտրում են նախկին գնահատականների,  

ուսուցիչների երաշխավորական նամակների, հարցազրույցի և ա-

շակերտի ինքնուրույն ակադեմիական հմտությունների ցուցաբեր-

մանհիման վրա:  

Բարձրագույն կրթություն 

Եթե աշակերտը ցանկանում է սովորել բուհում, նա պետք է քննութ-

յուն հանձնի ավագ դպրոցում, ինչպես նաև մասնակցի ազգային ըն-

դունելության քննությանը: Որոշ բուհեր ընդունվելիս պահանջվում 

է հանձնել ևս մեկ, լրացուցիչ ընդունելության քննություն: Հաճախ 

դիմորդները գրում են շարադրություն տրված թեմայի վերաբերյալ: 

Քոլեջում սովորելը բարձրագույն կրթության առաջին փուլն է: Կան 

մասնագիտական քոլեջներ, որտեղ ուսուցումը 3-4 տարի է: Ավար-

տելուց հետո ուսանողը կարող է աշխատել այնպիսի ոլորտներում 

ինչպիսիք են  հողերի մշակման  կառավարումը, առաքումները, 

արվեստները: 

Հաջորդ փուլը համալսարանում սովորելն է: Ուսանողները սովո-

րում են 3-4 տարի և ստանում բակալավրի աստիճան: Բժշկական 

համալսարանում, մագիստրոսի աստիճան ստանալուց հետո, 

հանձնում են ևս մեկ քննություն:  

Հարավային Կորեայում ովքեր չեն ստանում համալսարանական 

կրթություն կամ ովքեր չունեն համալսարանական աստիճան հա-

մարվում են երկրորդ դասի քաղաքացիներ: Նրանք կյանքում հան-

դիպում են դժվարությունների, ունենում են սոցիալ-տնտեսական 

դիրքի բարելավման, ամուսնության լավ հեռանկարի և աշխատա-

շուկայում իրենց տեղը գտնելու ավելի փոքր հնարավորություններ:  

Հարավային Կորեան համալսարաններում սովորել ցանկացող երի-

տասարդների թվով աշխարհում գրավում է առաջին տեղը: 

Երկրի երեք հեղինակավոր համալսարանները կոչում են <<Եր-

կինք>>: Դրանք են՝ Սեուլի ազգային համալսարանը, Կորեայի հա-

մալսարանը և Յոնսեյի համալսարանը:  

Հարավային Կորեայի կրթական համակարգը գովաբանվում է 

տարբեր պատճառներով՝ և՛ այդ երկրում արձանագրված համեմա-

տաբար ավելի բարձր թեստային արդյունքների, և՛ տնտեսության 

մեջ մեծ փոփոխություն առաջացնելու: Դրա շնորհիվ երկիրն ունի 

աշխարհում ամենակրթված աշխատաշուկան:Նշենք նաև, որ 

գործազուրկ կորեացիների 1/3-ը ունի բարձրագույն կրթություն: 

Հարավային Կորեայի խիստ նախանձելի ակադեմիական ձեռքբե-

րումները ստիպել են Մեծ Բրիտանիայի կրթության նախարարնե-

րին վերամոդելավորել իրենց երկրի կրթական ծրագրերն ու փորձել 

կրկնօրինակել կրթական նվաճումների հասնելու այդ երկրի 

ձգտումը և գերազանցության հասնելու համառությունը: Նույնիսկ 

ԱՄՆ նախկին նախագահ Բարակ Օբաման իր խոսքում ընդգծել է 

Հարավային Կորեայի հանրակրթական համակարգի առաջատար 

լինելը՝ նշելով, որ այդ երկրում շրջանավարտների 80 տոկոսը 

դպրոցն ավարտելուց հետո ցանկանում է ընդունվել բուհեր: 2017 

թվականին Հարավային Կորեան գրավել է աշխարհում 5-րդ հորի-

զոնականը՝25-64 տարեկանների շրջանում ունենալով 47.7 տոկոս 

բարձրագույն կրթության երրորդ աստիճան ունեցողների հսկայա-

կան բանակ:  

Բուհերի ընդունելության պահանջները 

Քննություններին մասնակցելու դիմում-հայտերն ընդունում էտվյալ 

համալսարանի ընդունող հանձնաժողովը: Դիմորդը կարող է այն 

ուղարկել անհատական նամակով կամ էլեկտրոնային փոստով:   

Ակադեմիական տարին Հարավային Կորեայի համալսարաններում 

սկսվում է մարտին, սակայն որոշ համալսարաններ ընդունելութ-

յուն կազմակերպում են տարին երկու անգամ՝ մարտին և սեպտեմ-

բերին:  Դիմում-հայտի ընդունման ժամկետներն են սեպտեմբերից 

մինչև նոյեմբեր և մայիսից հունիս: Ուսուցումն իրականացվում է 

երկու կիսամյակով՝ ունենալով ամառային արձակուրդ հուլիսից օ-

գոստոս, և ձմեռային արձակուրդ դեկտեմբերից փետրվար ամիսնե-

րին:  

 

Քոլեջների ընդունելության քննությունը 

<<Քոլեջի գիտական ունակության թեստը>> (College Scholastic 

Ability Test - CSAT)տիպային ստանդարտացված թեստ է, որի արդ-

յունքներն ընդունելի են Հարավային Կորեայի բուհերի կողմից: 

Թեստավորումն իրականացնում է Հարավային Կորեայի ծրագրերի 

և գնահատման ինստիտուտը ամեն տարի նոյեմբեր ամսվա երրորդ 

երեքշաբթի օրը: 2020 թվականին թեստավորումը հետաձգվել էր 

մինչև դեկտեմբերի առաջին երեքշաբթի օրը՝ պայմանավորված հա-

մավարակով:  

Հարավային Կորեայում բուհերի ընդունելության քննական թեստե-

րի կազմելու գործընթացըխիստ հսկվում է: Յուրաքանչյուր տարի 

ընտրվում է 500 ուսուցիչ, որոնք մեկուսացվում են հասարակութ-

յունից 1 ամիս հեռավոր մի վայրում գրում են թեստերը: Նրանցից 

վերցնում են հեռախոսները և կապի այլ միջոցները: Չի թույլատր-

վում տվյալ ժամանակահատվածում կապ հաստատել որևէ հարա-

զատի հետ: Այդ ժամանակահատվածում, երբ մասնագետները 

զբաղված են թեստերի մշակմամբ, նրանց ծանոթներն ու հարա-

զատները կարծում են, թե նրանք մեկնել են հանգստանալու:  

Քոլեջի գիտական ունակության թեստի կառուցվածքը և քննության 

ժամանակացույցը 

Կախված մասնագիտության պահանջներից՝ թեստի բոլոր մասերը 

ընտրովի են, բացի Կորեայի պատմությունից: Թեստի այդ հատվա-

ծը պարտադիր է բոլոր դիմորդների համար: Չնայած այս պայմա-

նին, դիմորդների մեծամասնությունը հանձնում է բոլոր բաժիննե-

րը, բացի երկրորդ օտար լեզվից կամ չինարենից: <<Մաթեմատիկա 

1-ին>> կամ <<Մաթեմատիկա 2-րդ>> հանձնում են նույնպես կախ-

ված բուհի տվյալ մասնագիտության պահանջներից, <<Մաթեմա-

տիկա 1-ինը>> ավելի բարդ  թեստ է քան <<Մաթեմատիկա 2-րդ>> 

մակարդակը:Լրացուցիչ առարկաները բաժանվում են երեք են-

թախմբերի՝ սոցիալական գիտություններ, բնագիտություն և ար-

հեստագործական կրթություն: Դիմորդները կարող են ընտրել միև-

նույն ենթախմբի երկու առարկա և չեն կարող ընտրել առարկաներ 

տարբեր ենթախմբերից: Օրինակ կարելի է հանձնել <<Ֆիզիկա       

2-րդ>> և <<Կենսաբանություն 1-ին>>, բայց չի կարող հանձնել      

<<Համաշխարհային պատմություն>> և <<Հաշվապահության հի-

մունքներ>>, քանի որ դրանք տարբեր ենթախմբերից են: Նշենք, որ 

արհեստագործական կրթության երթախմբի քննություն կարող են 

հանձնել այն դիմորդները, որոնք ավարտել են արհեստագործա-

կան ավագ դպրոց:  

Քննության արդյունքները հրապարակվում են մեկ ամիս անց պաշ-

տոնական կայքում: Սակայն, հաճախ քննության հաջորդ օրը ոչ 

պաշտոնապեստարածվում են համալսարանների անցողիկ միա-

վորները, և դիմորդները արդեն ունենում են մոտավոր պատկերա-

ցումներ, թե իրենք հավանաբար որ համալսարանը կընդունվեն:  

Ի սկզբանե նպատակադրվելով ստուգել աշակերտների գիտելիքնե-

րը բուհեր ընդունվելու համար, այժմ <<Քոլեջի գիտական ունա-

կության թեստով>> անցկացվող թեստավորումը իմաստավորվում է 

որպես ազգային ավարտական քննություն, որի միջոցով ստուգվում 

է ավագ դպրոցներում և քոլեջներում սովորածի բովանդակությու-

նը: Քննության արդյունքը,որով որոշվում է, թե ինչպիսի բուհ կըն-

դունվի դիմորդը մեծ դեր ունի Հարավային Կորեայի կրթության ո-

լորտում: Այս քննությունը գովաբանվում է իր արդյունավետության, 

արժանահավատության և բարձր միջազգային արդյունքների հա-

մար: 

Քննության օրը երկրում խանութները, բանկերը բացվում են սովո-

րականից ուշ, քաղաքային տրանսպորտը ավելի հաճախակի է աշ-

խատում, որպեսզի չստեղծվեն կուտակումներ, և դրանք չխանգա-

րեն դիմորդներին հասնելու քննական կենտրոններ: Շինարարա-

կան աշխատանքներն այնպես են կազմակերպվում, որ աղմուկը 

չխանգարի դիմորդներին քննություն հանձնելիս: Երբեմն ոստիկա-

նությունն ուղեկցում է քննությունից ուշացող դիմորդներին:  

Ամփոփելով՝ նշենք, որ Հարավային Կորեայի դիմորդների մոտ 70 

տոկոսը ընդունվում է բուհեր, նրանցից միայն 2 տոկոսն է ընդուն-

վում երկրի լավագույն երեք համալսարանները: 

 

 

 

 

 

 

 

Օգտագործված աղբյուրներ 

1. Քոլեջների ընդունելության թեստավորում 

https://en.wikipedia.org/wiki/College_Scholastic_Ability_Test 

2. Կրթությունը Հարավային Կորեայում 

https://en.wikipedia.org/wiki/Education_in_South_Korea 

3. Ուսուցումը Կորեայում  

Study in Korea | South Korean higher education system 

(unipage.net) 

4. The exam that defines your life in South Korea: Suneung - YouTube 

5. Suneung: The day silence falls over South Korea - BBC News 

 

 

https://en.wikipedia.org/wiki/College_Scholastic_Ability_Test
https://en.wikipedia.org/wiki/Education_in_South_Korea
https://www.unipage.net/en/education_korea
https://www.unipage.net/en/education_korea
https://www.youtube.com/watch?v=UK8yfegTV-c
https://www.bbc.com/news/world-asia-46181240

Շուշանիկ ՆԻԿՈՂՈՍՅԱՆ 

ԳԹԿ համակարգչային և վերլուծական  

աշխատանքների բաժնի գլխավոր մասնագետ   
 

Ճապոնիայի կրթական համակարգը 
 
 

2020 թ. դպրոցական կրթության բարեփոխումը  

Ճապոնիայում. հիմնական գաղափարները և 

ուղղությունները 
 

Ճապոնիայում դպրոցական կրթությունը եռաստիճան է՝ տարրա-

կան (վեցամյա ուսումնառություն), կրտսեր միջնակարգ (եռամյա 

ուսումնառություն) և ավագ միջնակարգ (եռամյա ուսումնառութ-

յուն)։  

Ուսումնական տարին սկսվում է ապրիլի սկզբին և բաղկացած է 3 

մասից, որոնցից առաջինը տևում է մինչև հուլիսի 20-ը։ Դրան հա-

ջորդում է ամառային արձակուրդը։ Սեպտեմբերի 1-ից ուսումնա-

կան տարին շարունակվում է մինչև դեկտեմբերի 26-ը, ապա մինչև 

հունվարի 7-ն այն ընդմիջվում է ձմեռային արձակուրդով։ Մարտի 

25-ից սկսվում է գարնանային արձակուրդը, որի ընթացքում տեղի է 

ունենում հաջորդ դասարան փոխադրվելու գործընթացը։  

Կրտսեր և ավագ միջնակարգ դպրոցների աշակերտները թեստային 

քննություններ են հանձնում յուրաքանչյուր պայմանական եռամս-

յակի վերջում (բոլոր առարկաներից) և առաջին ու երկրորդ եռամս-

յակների կեսերին (ճապոներենից, մաթեմատիկայից, անգլերենից, 

բնագիտությունից և հասարակագիտությունից)։ 

Ավագ եռամյա կրթությունը Ճապոնիայում պարտադիր չէ, սակայն 

կրտսեր միջնակարգ դպրոցն ավարտածների ավելի քան 95 տո-

կոսն ընդունվում է ավագ դպրոց, քանի որ դրանով նրանք բուհերի 

ընդունելության քննություն հանձնելու իրավունք են ստանում։ Բու-

հերում, հատկապես պետական, մեկ տեղի համար դիմողների թիվը 

մեծ է լինում։ 

Ավագ դպրոց ընդունվելու համար հաշվի են առնվում դպրոցական 

քննությունների արդյունքները։ Առաջադիմությունից կախված՝     

աշակերտներին ուղարկվում է այն ավագ դպրոցների ցանկը, որ-

տեղ նրանք կարող են ընդունվել։ Այնուհետև աշակերտը փոխադ-

րական քննություն է հանձնում, որի արդյունքից և կրտսեր միջնա-

կարգ կրթության առաջադիմությունից կախված՝ որոշվում է, թե որ 

ավագ դպրոցում պետք է նա սովորի։ 

Բուհ ընդունվելու համար բոլոր դիմորդները, անկախ իրենց ընտ-

րած մասնագիտությունից, պարտադիր հանձնում են քննություն,  

որը նախկինում կենտրոնացված էր, իսկ 2021 թվականից աստիճա-

նաբար անցում է կատարվելու միավորյալ քննության։  

Միավորյալ քննություն հանձնելու համար դիմորդները կարող են 

ուսումնական առարկաներին համապատասխանող 5 հիմնական 

կատեգորիաներից (մաթեմատիկա՝ ընդհանուր կամ խորացված, 

ճապոներեն, օտար լեզուներ, բնագիտական առարկաներ և հումա-

նիտար առարկաներ) կատարել ընտրություն։ Քննությունը նշա-

նակվում է տվյալ տարվա հունվարի կեսերին՝ շաբաթ և կիրակի    

օրերին։ Բոլոր դիմորդներն ամբողջ երկրում քննություն են հանձ-

նում միաժամանակ։ 

Մինչև 2020 թվականը բոլոր առարկաների թեստերը կազմվել են 

միայն ընտրովի պատասխանով առաջադրանքներից։ Տասնամյակ-

ների ընթացքում անփոփոխ մնացած և թեստավորման միջոցով գի-

տելիքների գնահատման այսպիսի մոտեցումը խանգարել է սովո-

րողների դատողության, տրամաբանական և վերացական մտածո-

ղության ունակությունների զարգացմանը։  

 Ճապոնիայի կրթական համակարգի բարեփոխման անհրաժեշ-

տություն է առաջացել հիմնականում երեք պատճառով։ 

1. Բուհ ընդունվելը տարեց-տարի արժեզրկվել է դյուրինացված 

քննական թեստերի պատճառով։ 

2. Կրթության համակարգի թերություններով պայմանավոր-

ված՝ երիտասարդ ճապոնացիներն անմրցունակ են դարձել 

ճապոնական ընկերություններում աշխատանքի ընդունվող 

անգլախոս աշխատակիցների համեմատությամբ, որոնք 

կազմում են աշխատողների 1/3-ը։ Մրցունակությունը երկ-

րում և միջազգային ասպարեզում բարձրացնելու նպատա-

կով անհրաժեշտ է դարձել դպրոցներում օտար լեզուների  



 

170 
 

Կրթական համակարգ 

ուսուցման բարեփոխումը և այդ լեզուներով աշակերտների 

հաղորդակցական հմտությունների զարգացումը։ 

3.  Աշխատաշուկայում ռոբոտների և արհեստական բանակա-

նության ներդրումը նվազեցնում է կադրերի պահանջարկը։ 

Անհրաժեշտ է դառնում նոր տիպի մարդկային ռեսուրսներ 

կրթելը, որոնք կկարողանան ցանկացած իրավիճակում ինք-

նուրույն հայտնաբերել խնդիրներն ու ամենաարդյունավետ 

կերպով կիրականացնեն ծրագրերը։ 

Ելնելով թվարկված գործոններից՝ դպրոցական կրթությունը   

պետք է բարեփոխվի երեք հիմնական ուղղությամբ. 

 օտար լեզուների ուսուցման բարեփոխում, 

 ուսումնական ծրագրերի և ընդունելության քննություննե-

րի բարեփոխում,  

 կրթության թվայնացում («մեկ աշակերտին՝ մեկ պլան-

շետ» մոդելի ներդրում)։ 
 

1․Օտար լեզուների ուսուցման բարեփոխումը 
 

Այս ուղղությունը կարևորում է անգլերենով հաղորդակցման 

հմտությունների զարգացումը և տրամաբանելու կարողությունը։ 

2021 թվականից սկսած անգլերենի դասավանդումը 5-րդ դասարա-

նից կտեղափոխվի 3-րդ դասարան։ Ավագ դպրոցներում կարևորվե-

լու է մտքերը անգլերեն շարադրելը՝ դասերի ընթացքում ներառելով 

քննարկումներ, բանավեճեր, ելույթներ և շնորհանդեսներ։ Ավագ 

դպրոցի շրջանավարտը պետք է կարողանա հաղորդակցվել ինչ-

պես կենցաղային, այնպես էլ գործնական մակարդակներում։ 
 

2․Ուսումնական ծրագրերի և ընդունելության քննությունների 

բարեփոխումը 
 

Սովորողների ճանաչողական և կիրառական հմտությունների հա-

յեցակարգի ընդունումը դպրոցներում հիմնովին կփոխի ուսուցման 

մեթոդները, որոնք ուղղված կլինեն ուսումնական նյութն ինքնու-

րույն և արդյունավետ յուրացնելուն («ակտիվ ուսուցում»), ինչպես 

նաև ծրագրավորման միջառարկայական ուսումնասիրության մի-

ջոցով «ծրագրային» մտածողության հմտության զարգացմանը: 

Ընդունելության կենտրոնացված քննությունը փոխարինվել է միա-

վորյալ քննությամբ, որի բովանդակությունը պետք է համապա-

տասխանի սովորողների իրավասությունների նոր հայեցակարգին 

և անգլերենի տիրապետման նոր պահանջներին։  

Եթե նախկինում գնահատման հիմնական չափանիշ էին հանդիսա-

նում գիտելիքները, ապա այսուհետև մեծ ուշադրություն է դարձվե-

լու նաև զարգացած տրամաբանական և քննադատական մտածո-

ղությանը և մտքերը շարադրելու կարողությանը։ Ըստ այդմ, նոր 

տիպի քննության պահանջներից մեկը տրամադրված տեղեկատ-

վության հիման վրա սեփական փաստարկների գրավոր շարադ-

րանքն է։ 2021 թվականին քննության այս ձևը կիրառվելու է «Ճապո-

ներեն» և «Մաթեմատիկա» առարկաների համար։  
 

3․Կրթության թվայնացումը 

Կրթության թվայնացման համար էլեկտրոնային դասագրքերի հետ 

սկզբում կօգտագործվեն նաև դրանց թղթային տարբերակները։ 
 

Ընդունելության քննությունները  

Ընդունելության միավորյալ քննության բովանդակությունն այսու-

հետև պետք է համապատասխանեցվի շրջանավարտի իրավա-

սությունների նոր հայեցակարգին և անգլերենի տիրապետման նոր 

պահանջներին։ Միավորյալ թեստով ստուգվելու է բուհ դիմողների՝ 

ավագ դպրոցում ստացած բազային գիտելիքների մակարդակը: 

Բոլոր դիմորդների համար պարտադիր համարվող միավորյալ 

քննությունը, ինչպես նախկինում կենտրոնացվածն էր, կազմակեր-

պելու և անցկացնելու է Ընդունելության քննությունների ազգային 

կենտրոնը (ԸՔԱԿ)։ 

Ճապոներենի քննության ժամանակ լեզվի բարդության չորս մա-

կարդակներին համապատասխան ստուգվելու է հիերոգլիֆների, 

քերականության և բառապաշարի իմացությունը, կատարվելու է 

նաև ունկնդրում: Առաջին մակարդակը հաղթահարելու համար 

անհրաժեշտ է իմանալ 2000 հիերոգլիֆ, երկրորդի համար՝ 1000, և 

այդպես՝ նվազման կարգով: Եթե դիմորդին հաջողվի հաղթահարել 

լեզվի բարդության առաջին մակարդակը, ապա նա կարող է ըն-

դունվել ցանկացած բուհ: Ոմանց համար բավարար կլինի երկրորդ 

կամ նույնիսկ երրորդ մակարդակը: 

Առաջին մակարդակի մաթեմատիկայի քննության տևողությունը 60 

րոպեից դառնալու է 70 րոպե, իսկ երկրորդ մակարդակի քննությու-

նը կտևի 60 րոպե: 

«Անգլերեն» առարկայի քննությունը կբարդացվի՝ բովանդակությու-

նը համապատասխանեցնելով հաղորդակցական կարողություննե-

րին։ Եթե նախկինում ստուգվում էր «Ընթերցանությունը» և 

«Ունկնդրումը», ապա 2021 թվականից սկսած՝ ավելանալու են     

«Գրավորը» և «Խոսքը»։ 

«Անգլերեն (գրավոր)» քննությունը վերանվանվել է «Անգլերեն (ըն-

թերցանություն)»: Չեն լինելու արտասանությանը, առոգանությանը, 

շարադասությանը վերաբերող հարցեր, տրվելու են ընթերցանութ-

յան բովանդակությանն առնչվող հարցեր: «Ընթերցանության» 

քննության տևողությունը նախատեսվել է 80 րոպե, առավելագույն 

միավորը՝ 100, «Ունկնդրմանը»՝ 60 րոպե (որից պատասխանը՝ 30 

րոպե) և 100 միավոր: Մյուս օտար լեզուների քննության տևողութ-

յունը նախատեսվել է 80 րոպե, առավելագույն միավորը՝ 200: 

Բնագիտության թեստերում չեն լինելու ընտրովի պատասխանով 

առաջադրանքներ: Բնագիտական մեկ առարկա ընտրելու դեպքում 

քննության տևողությունը լինելու է 60 րոպե, առավելագույն միավո-

րը՝ 100, երկու առարկայի դեպքում, համապատասխանաբար, 130 

րոպե (60-ական րոպե՝ յուրաքանչյուր առարկայի, 10 րոպե՝ պա-

տասխանների ձևաթուղթը լրացնելու համար) և 200 միավոր: 

2021 թ․ ըննդունելության միավորյալ քննության առարկայական 

ցանկը 

 Քննական առաջին օր 
 

 1․ Աշխարհագրություն, պատմություն և հասարակագիտություն 
 

Դիմորդները կարող են ընտրել մեկ կամ երկու առարկա։    

Որոշ համալսարաններ չեն թույլատրում երկու առարկայի ընտ-

րության դեպքում հանձնել միևնույն առարկայի տարբեր մակար-

դակների թեստեր: Նախատեսված առավելագույն միավորը 100 է, 

ժամանակը յուրաքանչյուր առարկայի համար՝ 60 րոպե։ Երկու     

առարկա հանձնողների քննությունը կանցկացվի ժամը 9:30-11:30, 

մեկ առարկա հանձնողներինը՝ 10:40-11:40: 

       Առարկաների ցանկը 

 Համաշխարհային պատմություն Ա 

 Համաշխարհային պատմություն Բ 

 Ճապոնիայի պատմություն Ա 

 Ճապոնիայի պատմություն Բ 

 Աշխարհագրություն Ա 

 Աշխարհագրություն Բ 

 Արդի հասարակություն, էթիկա 

 Քաղաքականություն (քաղաքականություն, 

տնտեսագիտություն, էթիկա) 

 Տնտեսագիտություն 

Եթե դիմորդն ընտրել է երկու առարկա, դրանց թեստ-

գրքույկները և պատասխանների ձևաթուղթը փաթեթով 

տրվում են դիմորդին: 

2․ Ճապոներեն գրականություն 

Նախատեսված առավելագույն միավորը 200 է, տևողությունը՝ 80 

րոպե (13:00-14:20)։ 

3․ Օտար լեզուներ (գրավոր) 

Նախատեսված առավելագույն միավորը 200 է, տևողությունը՝ 80 

րոպե (17:10-16:30)։ 

                  Առարկաների ցանկը 

 Անգլերեն 

 Գերմաներեն 

 Ֆրանսերեն 

 Չինարեն 

 Կորեերեն 

4․ Օտար լեզուներ (անգլերեն «ունկնդրում») 

Նախատեսված առավելագույն միավորը 50 է, տևողությունը՝ 60 րո-

պե (գործընթացի և սարքավորումների բացատրությունը՝ 30 րոպե, 

քննության բուն ընթացքը՝ 30 րոպե)։ Քննության սկիզբը՝ 17:10, ա-

վարտը՝ 18:10: 
 

 Քննական երկրորդ օր 

«Բնագիտություն 1»-ից և «Բնագիտություն 2»-ից դիմորդները կարող 

են ընտրել առաջարկվող հետևյալ չորս տիպերից և հայտագրվել. 

ա)  երկու թեստ «Բնագիտություն 1»-ից, 

 բ)  մեկ թեստ «Բնագիտություն 2»-ից, 

 գ)  երկու թեստ «Բնագիտություն 1»-ից և մեկ թեստ «Բնագի-

տություն 2»-ից, 

 դ)  երկու թեստ «Բնագիտություն 2»-ից: 

Հումանիտար մասնագիտությունների մեծ մասի համար պա-

հանջվում է «ա» տիպի ընտրություն, իսկ բնագիտական մասնագի-

տությունների համար՝ «դ» տիպի: 

1. Բնագիտություն 1 

Դիմորդները պետք է ընտրեն երկու թեստ: Բնագիտական երկու   

առարկայի ընտրության դեպքում թույլատրվում է հանձնել համա-

նուն թեստեր: Առավելագույն միավորը 100 է, տևողությունը՝ 60   

րոպե (9:30-10:30)։  

                  Առարկաների ցանկը 

 Ֆիզիկայի հիմունքներ 

 Քիմիայի հիմունքներ 

 Կենսաբանության հիմունքներ 

 Երկրագիտության հիմունքներ 

2. Մաթեմատիկա 1 

                    Տևողությունը՝ 70 րոպե (11:20-12:30)։ 

                    Առարկաների ցանկը 

 Մաթեմատիկա I 

 Մաթեմատիկա I և Մաթեմատիկա Ա 

Դիմորդները կարող են պատասխանել Ա մակարդակի մաթեմատի-

կայի երկու հարցի (կոմբինատորիկա, հավանականությունների 

տեսություն, ամբողջ թվեր): 

3. Մաթեմատիկա 2 

                    Տևողությունը՝ 60 րոպե (13:50-14:50)։ 

                    Առարկաների ցանկը 

 Մաթեմատիկա II 

 Մաթեմատիկա II և Մաթեմատիկա Բ 

Դիմորդները կարող են պատասխանել Բ մակարդակի Մաթեմատի-

կայի երկու հարցի (հաջորդականություններ, վեկտորներ, հավա-

նականությունների բաշխում, հաշվապահություն և հաշվապահա-

կան հաշվառում, ինֆորմատիկայի հիմունքներ): 

4. Բնգիտություն 2 

Դիմորդները կարող են ընտրել մեկ կամ երկու թեստ: Տևողությունը 

երկու առարկա ընտրելու դեպքում 130 րոպե է (15:40-17:50), մեկ   

առարկայի դեպքում՝  60 րոպե (16:50-17:50)։  

                   Առարկաների ցանկը 

 Ֆիզիկա 

 Քիմիա 

 Կենսաբանություն 

 Երկրագիտություն 

Երկու առարկա հանձնողների քննությունը կտևի ժամը 9:30-11:30, 

մեկ առարկա հանձնողներինը՝ 10:40-11:40: 

Ընդունելության քննությունների ազգային կենտրոնի (ԸՔԱԿ) 

գործառույթները 

Ընդունելության քննությունների ազգային կենտրոնը կազմում, 

տպագրում և դիմորդներին է առաքում քննությունների ուղեցույցը, 

ընդունում է դիմում-հայտերը, որոշում է քննական կենտրոնները, 

նշանակում է կենտրոնների ղեկավարներին, բաշխում է թեստերը, 

անցկացնում է քննությունները, կատարում է գնահատում, ծանու-

ցում է քննության արդյունքների մասին: Տվյալ տարում դպրոցն    

ավարտողները հայտագրվում են դպրոցում, նախորդ տարիներին 

ավարտածները՝ ԸՔԱԿ-ում:  

2021 թվականի ընդունելության քննությունների նոր՝ միավորյալ 

տիպի հայտագրումը Ընդունելության քննությունների ազգային 

կենտրոնը սկսել է 2020 թ. սեպտեմբերի 28-ին և ավարտել հոկտեմ-

բերի 8-ին: Մեկ կամ երկու առարկայից քննություն հայտագրելու 

համար վճարվում է 12000 իեն (համարժեք է մոտ 6000 ՀՀ դրամին), 



 

176 
 

Կրթական համակարգ 

 3 կամ ավելիի դեպքում՝ 18000 իեն (մոտ 9000 դրամ): Գնահատա-

կանի վերաբերյալ ծանուցում ստանալու համար դիմորդը դիմում-

հայտը լրացնելիս ցանկության դեպքում կարող է վճարել ևս 800 

իեն (մոտ 400 դրամ): 

Մինչև դեկտեմբերի 15-ը քննական անցաթղթերը դպրոցում  հայ-

տագրվածների համար ուղարկվել են իրենց դպրոցներ, իսկ մնա-

ցած բոլոր դիմորդներինը՝ ֆիզիկական անձանց։ Քննությունները 

նշանակվել են 2021 թ. հունվարի 17-ին և 18-ին: Կորոնավիրուսի 

համավարակով պայմանավորված՝ ավարտական դասարանների 

սովորողներին հնարավորություն է տրվել քննությունները հանձնել 

նաև հունվարի 30-ին և 31-ին: Նշված օրերին մեկուսացման մեջ 

գտնվածների համար քննությունները նշանակվել են փետրվարի 

13-ին և 14-ին: 

Քննությունների ուղեցույցը էլեկտրոնային և թղթային տարբերակնե 

րով տրամադրվել է 2020 թվականի սեպտեմբերի 1-ից սկսած։  

Թղթային տարբերակով այն հնարավոր է ստանալ փոստային       

առաքմամբ, որի ծախսը վճարում է պատվիրատուն՝ դիմելով Դպ-

րոցի բովանդակային կառավարման ազգային ծառայություն։ 

Քննության ժամանակ դիմորդին թույլատրվում է քննասենյակ տա-

նել սև մատիտ, ռետին, սրիչ, պարզագույն ժամացույց, հաշվիչ, ակ-

նոց, թաշկինակ, աչքի կաթիլներ։ 

Նախորդ տարիների նման ԸՔԱԿ-ը քննական առաջադրանքները և 

ճիշտ պատասխանները հրապարակում է յուրաքանչյուր քննութ-

յան ավարտից անմիջապես հետո: Արդյունքներն ուղարկվում են 

բուհերի ընդունող հանձնաժողովներին: Բուհերի մի մասն ընդունե-

լության համար պահանջում է միայն ԸՔԱԿ-ի քննական արդյունք-

ները, մի մասն էլ նշանակում են ներբուհական քննություններ 

(թեստ, շարադրություն կամ հարցազրույց)։  

Բարձրագույն կրթությունը Ճապոնիայում երկաստիճան է և վճարո-

վի է: Ուսանողների միայն 0.003 տոկոսին է հաջողվում սովորել 

անվճար: Պետական բուհերում  ուսման վարձը մատչելի է, սակայն 

ընդունվելը շատ դժվար է: Բուհերի 80 տոկոսը մասնավոր է: Բա-

կալավրիատը տևում է չորս տարի, մագիստրատուրան՝ երկու: Լա-

վագույն բուհերը Տոկիոյի և Կիոտոյի համալսարաններն են:  

<<Հանրակրթություն. գնահատում և 

թեստավորում>> 

տեղեկատվական - վերլուծական 

հանդեսում հոդվածներ 

տպագրելու կարգը 
 
 

<<Հանրակրթություն. գնահատում և թեստավորում>> հանդեսը հրապա–

րակում է գնահատման և թեստավորման հիմնախնդիրներին վերաբերող 

տեսական և կիրառական բնույթի հոդվածներ: 
 

Հոդվածները պետք է ներկայացնել հայերեն (ընդունվում են նաև ռուսերեն 

և անգլերեն), մեկ օրինակով, համակարգչային շարվածքով (Microsoft 

Word ծրագրով, Sylfaen տառատեսակով և 12 տառաչափով):   
 

Հոդվածի ծավալը չպետք է գերազանցի 15 էջը:  
 

Օգտագործված գրականության հղումները հոդվածի տեքստում տրվում 

են քառակուսի փակագծերում, եթե մեջբերում է կատարվում, ապա 

նշվում է համապատասխան էջը, օրինակ` [12, էջ 23]: 

Գրականության ցանկը բերվում է հոդվածի վերջում: 

 

Խմբագրություն ներկայացված նյութերը գրախոսվում են: 

 

Խմբագրությունը հրապարակվող հոդվածների բնագրերը հեղինակներին 

չի վերադարձնում: 

 

Յուրաքանչյուր հեղինակ խմբագրությունից անվճար կարող է ստանալ 

ամսագրի 2 օրինակ: 

 

<<Հանրակրթություն. գնահատում և թեստավորում>> հանդեսի նյութերն 

օգտագործելիս հոդվածագիրը պարտավոր է տալ համապատասխան 

հղումներ: 

 

Դպրոցներին անվճար առաքվում է մեկ օրինակ, որը պետք է պարտադիր 

գրանցվի դպրոցական գրադարանում:   

Բովանդակություն 
 
 

ՎԵՐԼՈՒԾՈՒԹՅՈՒՆ 

2020 թ. միասնական քննությունների և բուհերի ընդունելության 

մրցույթի արդյունքների վիճակագրական վերլուծություն ․․․․․․․․․․  4 

ՀՀ  հանրակրթական ուսումնական հաստատությունների 9-րդ դա-

սարաններում հայոց լեզու և մաթեմատիկա դասավանդող ուսու-

ցիչների հարցման արդյունքների վերլուծություն.               

2019-2020 ուստարի․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․․ 61 
 

2019 թ.  հայագիտական  առարկաներից ազգային ստուգատեսի 

արդյունքների ընդհանուր վերլուծություն ․․․․․․․․․․․․․․․․․․․․․․․․․․․․ 114 

 

ԹԵՍՏԱԲԱՆՈՒԹՅՈՒՆ 
 

Ա. ԲԱՂԴԱՍԱՐՅԱՆ 

 

Ծայրահեղ օրինակների մեթոդը ․․․․․․․․․․․․․․․․․․․․․․․․․․․․․․․․․․․․․․․․․ 142 

ԿՐԹԱԿԱՆ ՀԱՄԱԿԱՐԳ 

Գ․  ՉԱԼՈՒՄՅԱՆ 

Անգլիայի կրթական համակարգը ․․․․․․․․․․․․․․․․․․․․․․․․․․․․․․․․․․․․․․․․․․․․․․  150 

Գ․  ՉԱԼՈՒՄՅԱՆ 

Հարավային Կորեայի կրթության համակարգը ․․․․․․․․․․․․․․․․․․․․․․․․․  158 

Շ․ ՆԻԿՈՂՈՍՅԱՆ 

Ճապոնիայի կրթական համակարգը ․․․․․․․․․․․․․․․․․․․․․․․․․․․․․․․․․․․․․․․․․  168 

 

 



 

                                                                                          
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

îå³·ñí³Í ¿ ¶Ý³Ñ³ïÙ³Ý ¨ Ã»ëï³íáñÙ³Ý Ï»ÝïñáÝáõÙ: 

îå³ù³Ý³ÏÁ° 1300 ûñÇÝ³Ï, 180 ¿ç: 

ø. ºñ¨³Ý, ²Û·»ëï³Ý 9/4, Ñ»é. 57.63.37 

www.atc.am 


